СТЕНОГРАФСКИ БЕЛЕШКИ
од  Првото продолжение на 29-тата седница на Собранието на Република Македонија, одржана на 26 април 2012 година
Седницата се одржа во Собранието на Република Македонија, сала 1, со почеток во 11,12 часот. 
Седницата ја отвори и на неа претседаваше господин Трајко Вељаноски, претседател на Собранието на Република Македонија.
Трајко Вељаноски: Дами и господа пратеници,
Продолжуваме со работа по Дваесет и деветтата седница на Собранието на Република Македонија.
Пратениците Васко Мицевски, Тони Трајановски, Ристо Манчев, Александар Спасеновски, Фијат Цаноски, Соња Мираковска, Радмила Шекеринска, Игор Ивановски, Наташа Савова Салковска, Драгиша Милетиќ, Али Ахмети, Ермира Мехмети, Ирфан Деари, Хајрула Мисини, Рафет Муминовиќ, Арбен Џафери, Мендух Тачи, ме известија дека се спречени да присуствуваат на седницата.

Точка 5 - Предлог за избор на судии на Уставниот суд на Република Македонија.

Продолжуваме со претрес по предлогот Елена Гошева да биде избрана за судија на Уставниот суд на Република Македонија.
Има збор господинот Спасовски Оливер, повелете.

Оливер Спасовски: Благодарам претседателе.

Почитувани колеги пратеници, ова е една од многу значајните точки воопшто за демократијата во Република Македонија за иднината на она што успеавме и ние и нашите претходници да го градат во Република Македонија  заради тоа што духот на Уставот и штитењето на овој Устав претставува врвен интерес и за граѓаните на Република Македонија, дополнителна обврска за нас како пратеници во Собранието, имајќи ги во предвид надлежностите кои што според Уставот на Република Македонија се даваат на Уставниот суд. Навистина интересна тема од аспект што како и на кој начин се сваќа изборот на судиите на Уставниот суд од страна на парламентарното мнозинство, многу критики изречени за работа на Уставниот суд до сега и  едно триумфалистичко дочекување на изборот на новите судии во Уставниот суд. Некои од колегите од ВМРО-ДПМНЕ ќе речат, сега ќе го демократизираме Уставниот суд на Република Македонија, ќе отвориме нова страна, ќе направиме нешто ново и добро за граѓаните на Република Македонија и се тоа во стилот на ВМРО-ДПМНЕ, се почнува со нас од 2006 година, претходно не постоело ништо. И останува еден сегмент кој што мора да го досредиме, или досуредиме јас би рекол во стилот на ВМРО-ДПМНЕ и Уставниот суд да го направиме онаков каков што е по мера на ова владеачко мнозинство. Зошто тоа го кажувам. И овој кандидат кој што се предлага за избор на судија во Уставниот суд, тоа е госпоѓата Елена Гошева укажува на фактот дека аполутно нема врска од демократизација на Уставниот суд, тоа што тие го побаруваат, туку напротив станува збор за партизација и за избор на класичен послушник на власта на ВМРО-ДПМНЕ. Зошто ова го кажувам? За да аргументирано разговараме околу кандидатите, околу тоа, дали тие заслужуваат да бидат дел од Уставниот суд, да бидат избрани како уставни судии да постигнат врв на една сопствена кариера, да бидат во институција која што претставува врв на штитењето на уставниот поредок на една држава, треба да се разгледува од аспект на стручноста на тој кандидат колку е тој подготвен сопственото знаење, сопствената кариера ја вложи во штитење на уставнот поредок на Република Македонија. Јас навистина би бил среќен ако имавме предлог кој што можеме од тој аспект да го разгледуваме. Меѓутоа, многу поважно е  парламентарното мнозинство овде ни нуди луѓе кои што ќе бидат прифатливи за владеачката структура. И тоа впрочем се случува и со овој предлог. Како може, се прашувам, да се спроведува демократизација на Уставниот суд на Република Македонија, а притоа да се нуди пензионер за избор на член на Уставниот суд не алудирајќи дека нема законска можност и уставна. Има можност да биде избрана, меѓутоа госпоѓата Елена Гошева дипломирала според она што го гледам во биографијата во 1975 година и се вработува во тоа време, или почнува да добива позиции во судската власт во Окружното јавно обвинителство. Постојано овде слушаме најцрни сценарија, лепење на најлошите етикети добро е дека доста е времето на владеењето на комуњарите во Република Македонија. Прашувам како е можно да бидете функционер во 70-тите, 80-тите години во судството и во обвинителството, а да не сте член и послушник на комунистичката партија. Јас не бев никогаш член, меѓутоа горд сум што застапувам идеи што сме продолжение на една таква политичка партија. Меѓутоа, како можете вие почитувани колеги од ВМРО-ДПМНЕ да фрлате дрва и камења на тој период од 50 години постоење на државата кога впрочем и ја направивме оваа Република Македонија, да ги омаловажувате сите луѓе, а притоа најголемите комуњари да ви ги спроведуваат овие реформи како вие што ги нарекувате. Ова ли е дека станува збор за некој нов бран во Република Македонија и нов  бран во ВМРО-ДПМНЕ со кој што вие ќе успеете нешто да ја подобрите состојбата. 
Кога зборуваме за стручност јас не навлегувам сега и не би сакал ниту во просекот, ниту во не знам што беа изнесени многу податоци. Меѓутоа, за мене релевантни се неколку моменти во делот на стручноста како се однесувала Елена Гошева во вршењето на јавно обвинителската функција.
Прво, не е можно јавен обвинител кој што бил, да не постапува, не излегувањето на лице место итн, да биде основа истиот јавен обвинител од ВМРО-ДПМНЕ да побара нејзина смена и тогаш таа обвинителка е заштитена заради тоа што не си ја вршела јавно обвинителската функција врз основа на закон.

Второ, не е можно јавен обвинител кој што бил во процес во кој што се убиени полицајци во Арачиново да напредува во сопствената кариера и сега да доживее врв на кариерата да ја ставиме во Уставниот суд. Не сакам да помислам дека и сегашниот обвинител кој што води истрага по некое убиство, може утре ќе го гледаме на некои од овие високи позиции.

Трет момент, не е можно да не се почитува Законот за лустрација и на барањето на Комисијата да бидат разрешени обвинители тоа да не се направи како претседател на Советот за јавни обвинители. На крајот на краиштата, не е можно, знам како се избираат јавните обвинители, знам дека врз основа на притисок кој што се вршеше по јавните обвинителства општински, тогаш беше избрана Елена Гошева во рамките на Советот за јавни обвинители и сите тие јавни обвинители во општинските обвинителства кои помогнаа на Елена Гошева и на сличните како неа од ВМРО-ДПМНЕ, сега напредуваа. Сите се во Вишо обвинителство, некои во друго јавно обвинителство, во Врховниот суд итн. Значи, за тоа постојат и податоци. И сега се прашувам, ако имаме луѓе, а основната причина заради која што вие ги бирате на позицијата на Уставен суд тоа колу тие ја слушаат актуелната власт на ВМРО-ДПМНЕ. Сега не заради роднинската врска, меѓутоа ќе ви кажам. Не може Слободанка Гиевска, нејзината ќерка која што беше претседател на Пописна комисија, да по изборот на Пописна комисија кажува да, се е нормално во Република Македонија, се спроведува нормален попис итн, итн, во моментот кога некој ќе ја повика Груевски од неговиот Кабинет, таа поднесува оставка заради тоа што се правел сериозен фалсификат. Тоа укажува на една послушност кон партијата и веројатно таа нивна поврзаност и роднинска и генетска укажува на тоа дека таа особина мора да ја наследила од нејзината мајка. Елена Гошева ќе биде еден од најпослушните судии во Уставниот суд и токму во тој дела како што ќе рече нашиот колега Александар Николоски вчера, вели Уставниот суд мора да ја следи програмата на победничката коалиција. Па, ве молам, во членот 110 се наведени надлежности на Уставниот суд, меѓу кои вика: ги штити слободите и правата на човекот и граѓанинот кои се однесуваат на слободата на уверувањето, совеста, мислата, јавното изразување на мислата, политичкото здружување, дејствување на забрана, дискриминација на граѓаните по основ на пол, раса, верска, национална, социјална и политичка припадност. Решава за судирот на надлежностите помеѓу власта итн, итн. Па како може вакви луѓе кои што се исклучиво послушници на Груевски и на неговата фамилија да штитат поредок да претставуваат чекен балансис во делот на уставното судство. И токму од тој аспект ниту го  демократизирате судството туку напротив го партизирате и мислите дека на тој начин ќе ја зголемите ефикасноста и ефективноста на Собранието. Ако оваа Елена Гошева, основниот критериум е да ја следи програмата како што кажува рекол Александар Николоски на владеачката коалиција тоа значи дека сите закони и одлуки кои што ги носите а досега се покажа во многу случаи дека не фермате ни Устав ни ништо, ќе бидат уставни и се ќе биде ефикасно и ефективно во Република Македонија само тешко на луѓето кои што ќе им бидат повредени човековите слободи и права. Благодарам. 
Трајко Вељаноски: Благодарам. 

Госпоѓа Танчева Тулиева Надица има реплика, повелете.

Надица Танчева Тулиева: Благодарам. 
Почитуван колега Оливер Спасовски, вие во вашата дискусија кажавте дека многу од пратениците имале дискусии во кои што го етикетирале Уставниот суд, зборувале за неговата работа, меѓутоа јас сметам дека и вие на еден начин имавте некоректна дискусија. Колегите кои што ги слушав и во текот на вчерашниот ден, денес зборуваме за предлози за избор на судии на Уставниот суд и вие на секој начин се трудите да ги омаловажите кандидатите да ги деградирате да ги девалвирате да го рушите нивниот авторитет. На крајот на краиштата ние овде како пратеници да си дозволиме да дискутираме во таа насока туку напротив сега во однос на предложените кандидати ние треба да зборуваме, односно да ли тие се стручни и компетентни да бидат избрани за судии на Уставниот суд. Можеби некој од нас навистина нема ни кредибилитет дури да го спомне името на госпоѓата Елена Гошева, но сепак, јас оставам на колегите да размислувааат како понатаму ќе дискутираат. Значи, зборуваме за тоа, дали госпоѓата е стручна и компетентна да биде избрана за судија на Уставниот суд. Госпоѓата Елена Гошева не и е непозната на македонската јавност. Таа беше и претседател на Советот на јавните обвинители и таа таму се докажа со својата стручна и професионална работа. Мислам цело време дека се трудите да ја етикетирате и со тоа всушност да кажете дека ние ќе правиме и партизација на Уставниот суд. Не, напротив колега, ние сакаме во Уставниот суд да има судии кои што ќе бидат стручни и компетентни и кои што ќе го штитат уставниот поредок. А за госпоѓата Елена Гошева мислиме дека добро, стручно и професионално ќе си ја извршува таму функцијата која што ќе и биде дадена од причини што и самите знаете како правник дека секој дипломиран правник кој што на пример започнал да работи во обвинителство, или во судство, напредува по некој ред врз основа на тоа колку е стручен и компетентен. Можеме да видиме до биографијата на госпоѓата Елена Гошева дека таа по нејзиното дипломирање во 1975 година била вработена во Окружното јавно обвинителство, била приправник, положила правосуден, станала стручен соработник. Потоа станала заменик на јавниот обвинител во 1984 година во Општинското јавно обвинителство. Понатаму во основното јавно обвинителстов била избрана за заменик на јавниот обвинител. Во 2002 година е избрана за заменик на вишиот јавен обвинител итн. Треба да бидеме свесни дека мора да бираме вакви стручни и компетентни судии кои што навистина ќе го штитат уставниот поредок на Република Македонија. Благодарам. 
Трајко Вељаноски: Благодарам.
Контра реплика има господинот Оливер Спасовски, повелете.

Оливер Спасовски:  Благодарам. 

Колешке Тулиева, апсолутно не дека не сме достојни да ја споменуваме. Мене ми е срам да спомнувам и да бранам како вие што браните човек за уставен судија, ако тргнувате од стручноста. Човек кој што требал да излезе на лице место за сторено кривично дело, тоа не го правел, правел пропуштање. За каква стручност говорите вие. За стручност говорите за човек кој што апсолутно го напуштил делото, или не знаел да го заштити државниот интерес во остварувањето на кривично дело убиство на тројца полицајци во Арачиново, основа која што сама си го продолжува мандатот и на нејзините членови на семејството добро напредува. И на крајот на краиштата ги читате сите тие работи. Таа напредувала само во времето на комунизмот кога била најголемата комуњарка и само на времето во ВМРО-ДПМНЕ кога сигурно станала најголемиот вмровец со комунистичко потекло. Ама тоа говори за вас. Вие сакате да ставите се под контрола. И уште еднаш ќе рече вашиот Александар Николоски, Уставниот суд мора да ја следи програмата на победничката коалиција. Еве, нека ја следи Елена Гошева.
Трајко Вељаноски: Благодарам. 

Реплика има Лилјана Затуровска, повелете.

Лилјана Затуровска: Благодарам. 

И на Комисијата за избори и именувања и веќе два дена на пленарна седница колегите од опозицијата, кандидатите за судии во Уставниот суд на Република Македонија ги окарактеризираат како неподобни, некомпетентни, неспремни и какви се уште не квалификации налепија на кандидатите. Јас не сум почитуван колега правник и не би можела од правна гледна точка да го дадам своето мислење. Но, како и секој граѓанин на Република Македонија кој би се нашол во една ваква ситуација сигурно би ги зел во предвид барем нивните сивиа од каде што може дасе добие слика и мислење дека во случајот се работи за кандидат со богато правничко искуство. Госпоѓа Елена Гошева со својата работливост и професионалност напредувала во својата кариера. И сигурно ќе се согласите дека некој напредувал во својата кариера само тогаш кога чесно, совесно, пред се професионално си ја завршувал и обавувал својата функција. Тоа почитуван колега е непишано правило и вие овде тоа со ништо не можете да го демантирате. Два дена сакате да ни ги наметнете вашите критериуми врз основа на кои вие ги биравте судиите за во Уставниот суд. Но, почитуван колега, нашите критериуми се многу поразлични од вашите и не се во контекст дека судија во Уставен суд мора да биде оној кој ќе биде само манипулативна алатка на СДСМ за спроведување на нивната, односно на вашата политика, во изнаоѓање на низа алатки и механизми се со цел и со насока за да се закочи, како на пример работата во Собранието на Република Македонија со постапки од укинување на одредени одредби од конкретни законски решенија, со што се направија низа штети во одредени свери од општествените збиднувања.
Почитуван колега, веќе два дена не убедувате дека правиме грешка. Доколку за еден судија ја изгласаме госпоѓа Елена Гошева и можам да ве сватам и да ве разберам во тоа, затоа што истакнувате, Гошева не е по примерот, или не е по теркот на судии по кој што вие ги биравте од типот на Трендафил Ивановски, Наумовски, или можеби од една Ингилизова која што ја аминуваше вашата криминална приватизација. И да не ги набројувам останатите како што реков судии од типот далечински управувач на СДСМ. Затоа ако се уште овие судии се ваш репер, каков треба да биде идниот судија во Уставниот суд на Република Македонија и како треба да реагира на далечинскиот управувач, тогаш ќе ги разбереме вашите негативни критики изнесени и на Комисијата за избори и именување и на пленарна седница во контекст со предложените кандидати. Но, за среќа на граѓаните, а на вашт совест, условите, критериумите и профилот на кандидатите за судии во Уставниот суд се менуваат и предност имаат оние кои што максимално дале допринос во својата професија и учествувале во креирањето и воспоставувањето на позитивни елементи во сверата на правото. Благодарам. 
Трајко Вељаноски: Благодарам.

Контра реплика има господинот Оливер Спасовски, повелете.

Оливер Спасовски:  Благодарам. 

Почитувана госпоѓо Затуровска, ниту јас, ниту било кој од СДСМ кажа дека некој кандидат е подобен, или неподобен. Подобноста на кандидатите за некој систем кој што е одминат во Република Македонија, или јас барем мислам дека е одминат. Меѓутоа, тоа вас ве следи и вие востановувате зацврстувате еден ваков систем. Што се однесува до госпоѓата Елена Гошева, ви кажав за нејзината стручност. Ви кажав како не излегува на лице место, како не ги следи кривичните дела, како тоа не го прави. Тое е многу познато. Партиските јавни обвинители кои што ги имате и ден денеска тоа го прават. Додека младиот човек од Куманово сега не му се знае судбината, вашиот градоначалник е на слобода. Заради работата на таквите обвинители и судии кои што вие ги поставувате. И така во стилот на едно вакво однесување тој градоначалник ќе се шета и ќе си држи прес конференции дека тој тоа не го направил, а исто и вие ќе си гласате неуставни закони, ќе повредувате права на граѓани, Елена Гошева ќе вика дека се е во ред и на тој начин Груевски ќе биде среќен и задоволен.
Трајко Вељаноски: Благодарам.

Реплика има господинот Харалампие, повелете.

Харалампие Шокаровски: Благодарам.

Две работи се во вашата дискусија во овие два дена, колку  што дискутираме за изворот на уставните судии. Од една страна, и вие како останатите ваши колеги, сакате на лична основа да ги дискредитирате кандидатите за уставни судии, а од друга страна дискутирате за некои нивни стручни или морални карактеристики. Ако е така, ајде малку и обратно да ги поставиме работите, односно да се запрашаме како вие до сега сте ги избирале судиите или ако милувате ајде да разговараме и за актуелните уставни судии кои сте ги избрале вие. Ако говориме за актуелниот претседател на Уставниот суд господинот Бранко Наумовски, мора да признаете дека човекот е со богата политичка кариера и одамна веќе со членска книшка од СДСМ како тој и целата негова поблиска фамилија. Кога говорите за блискост до одредени политчки партии, вашата дискусија ќе држи до колку прво си ги искритувате вашите претходни избори на уставни судии, а потоа да дискутирате  за начинот на избор на уставни судии. За волја на вистината госпоѓа Елена Гошева никогаш ниту била член ниту била блиска до политичката партија и како  што гледате од 70 и некоја година започнува нејзината кариера во Јавното обвинителство, која трае  скоро до сега, така што мислам дека нема никаква врска со политичка припадност. Знаете како, се сведува на изборот на било кој кандидат што е предложен од страна на актуелното владеачко мнозинство, со лични дисквалификации  и различни манипулации се обидувате за ги дискваликувате. Од  наша страна и господинот Бадинтер да беше предложен мислам дека ќе најдевте некоја мана, односно ќе му најдевте пиолитичка припадност  во ВМРО ДПМНЕ. кога се работи за вашиве кандидати од типот на Бранко Наумовски тогаш тоа се врвни експерти за кои треба ниту да се дускитира, ниту да се зборува за нивните морални и стручни одлики. Вашите дискусии паѓаат во вода со самото пледоаје на актуелните уставни судии кои се во Уставниот суд. Благодарам.

Трајко Вељаноски: Благодарам.

Контра реплика има господинот Спасовски Оливер, повелете.

Оливер Спасовски: Господине Шокаровски, вие како да заборавате како ги квалификувавте сите уставни судии до сега во Уставниот суд и што правевте додека ги донесуваа одлуките, врз основа на закон.

Тврдам дека е далеку  под нивото на стручност кое треба да го има еден уставен судија, госпоѓата Елена Гошева. Тврдам заради тоа што многу подобро ја знам оваа структура и фела како вие што си ја знаете докторската фела, не можам да ви кажам кој доктор е подобар. Меѓутоа, тврдам прво од морален аспект да имате јавен обвинител кој не сака да излезе на лице место за кривично дело и тоа кривично дело да ги забоштува, со тоа што ги навредува граѓаните на Република Македонија, за кој врвен професионалец вие зборувате? Неа сакате да споредите со професор доктор Сулејманов или со било кој  досегашен  член на Уставен суд? срамота е тоа што го правите. Ако ви е критериумот и таа да ве слуша исто како што ве слуша и Слободанка Гиевска, нејзината ќерка, во ред е, направете си таков Уставен суд, донесувајте одлуки какви сакате. 

Трајко Вељаноски: Благодарам.

Следен за збор е господинот Ѓорчев Владимир, но не е тука.

Следен за збор господинот Милошоски Антонио, повелете.

Антонио Милошоски: Благодарам.

Денес имаме една тема која е продолжение на вчерашната и во секоја од овие расправи кои ги имавме до сега и  ќе ги имаме понатаму никој да не каже особено некоја нова, квалитетна или различна работа од тоа што го дискутиравме вчера. Пратениците на СДСМ кој и аргумент да ги изнесем тука, кои факти да ги презентираме, кој и да биде кандидат за член на Уставниот суд на Република Македонија нема да го сменат ниту своето мислење во однос на кандидатот, ниту својата намера во однос на самиот избор и при вршењето на избор да се девалвира личноста која е предложена од собраниското мнозинство да биде член на Уставниот суд  на Република Македонија.

Повторно би се задржал само на она што е правнички важно за госпоѓата Елена Гошева. Сметам дека еден правник кој што има 37 годишно правничко искуство во својот раёботен век, кој  што работен век не е на ниту еден начин во однос на струката, стажот правната кариера омаловажен, контра верзен или недостоен за било која функција, заслужува со едно такво кристално чисто стручно искуство да има во круната на својата кариера ваква можност да биде избрана за член на една врвна институција во Република Македонија, како што е Уставниот суд. сметам дека тоа што својата кариера ја започнала  уште во времето кога Република Македонија немало парламентарна демократија, повеќе партиски систем и непосредни избори, без разлика дали за политчки партии или за избор на судии или за избор на јавни обвинители покажува дека нејзините почетоци не се врзани со било какви политички влијанија. Тоа што почнала како приправник од правна струка во Окружното јавно обвинителство, а до пред извесно време стугнала да биде и претседател на Советот на јавни обвинители покажува дека таа личност ги поминала сите скалила на напредување во својот работен век во својата правничка кариера. Сметам дека разговараме денес за еден предлог кој што освен што има многу сериозна правна биографија, разговараме и за совесна жена, родител, сопруга, за личност која немала било каков конфлист во своето работно или семејно живеење или разговараме за човек кој што во клучен момент, во најтешките моменти на поднесување товар и одговорност при создавањето на таа млада институција  Совет на јавни обвинители на Република Македонијаја презела клучната одговорност и била правникот, била личноста која вложила и личен и стручен труд и енергија и компетентност Советот на јавни обвинители да застане на здрави нозе, да си го заземе своето место во системот и да почне да функционира на еден навистина добар начин, за што  потврда е и позитивната критика од страна на Европската комисија во самите свои извештаи кога зборува  за оваа сфера гледаме дека има позитивни оценки за оформувањето, создавањето и функционирањето на Советот на јавни обвинители. 

Од  друга страна, се согласувам со она што беше претходно истакнато од колегата Шокаровски дека и Робер Бадентер да беше предложен за член на Уставниот суд на Република Македонија од страна на парламентарно мнозинство СДСМ ќе гледаше да најде забелешки, недостатоци, лични, професионални  или било какви, но тоа само ја покажува тенденцијата не да се соочиме тука со аргументи, туку кој ќе успее во создавањето јавна перцепција да се девалвира повеќе или помалку одредена личност која е стручна и компетентна да биде член на Уставниот суд на Република Македонија.

Сметам дека со изборот на госпоѓа Елена Гошева Уставниот суд ќе добие врвен стручњак, човек со личен интегиритет и човек со богато кариерни чувство. Сметам дека со нејзиниот избор Уставниот суд ќе може дополнително да се докажува и да одговори на предизвиците дека е институција која е единствено  и само надлежна за одбраната на уставните норми на нашата држава и дека не е институција која може дневно политички или долгорочно политички да биде манипулирана од еден, друг или трет политчар само  заради  тоа што некој сака да го турне Уставниот суд како што до сега на моменти беше случај, во некои дневно политички  расправи тука во Собранието или надвор од собранискит клупи.

Истовремено мислам дека самите ние со нашиот однос како пратеници во Собранието на Република Македонија можеме да дадеме дополнителен за кредибилитетот на Уставниот суд, а во овој случај подршката за еден кандидат како што е госпоѓата Елена Гошева сметам дека ќе биде вистинскиот чекор за да се даде таа подршка. До само пред неколку дена од  повеќе опозициони кругови, дали личности, дали медиуми и други опозициони кругови слушавме кој ќе биде кандидатот на парламентарното мнозинство, дека тоа ќе биде поранешен министер за правда, дека тоа  ќе биде поранешен близок  човек на овој или оној. Веќе однапред се создаваше една клима дека опозицијата знае кои се кандидатите и однапред знае дека се лоши или во најмала рака дека еден или двајца од нив ќе бидат толку многу подататливи за девалвација што самиот чин на избор ќе биде многу тежок и самиот нивен почеток, а со самото тоа и нивното дејствување во Уставниот суд ќе биде дополнително отежнато , но се пкажа како погрешно дека опозицијата единствено во што остана доследна, остана доследна во својата намера да девалвира било кој кандидат кој што ќе биде предложен за член на Уставниот суд. Сметам дека сите оние работи кои се изнесуваат тука како шпекулации, просекот на студирање, случаите кои биле или не биле разрешени се само дел од намерно смислениот арсенал за да се девалвира одредена личност. За жал ова се прави, прво е шпекулација, второ го прави сегашна професорка на Правниот факултет, и трето и да е така, а мислам дека не е така, тоа се податоци кои не се јавни и тоа значи некој како професор на Правниот факултет ја злоупотребил својата позиција и правел увид на овие или оние студенти. Што останува да се говори понатаму за заштита на човекови права, за заштита на лични податоци или демократско о днесување ако некој си дозволува да се спушти толку ниско во девалвирањето на одреден кандидат да се служи со шпеклуации кои доаѓаат од приватната сфера на секој од нас.

И на крајот, она што мислам дека е најважно да се спомене, за разлика од претходниот систем на еднопартиза, за разлика од минатото време кога луѓето не можеа да помислат да бидат избрани на тајно гласање на демократски начин да го докажат својот легитимитет и углед пред своите колеги, мислам дека госпоѓата Елена Гошева е една од тие на кои најсилниот кредит и најсилната препорака за оваа функција доаѓа токму од нејзините колеги јавни обвинители при изборот во Советот на јавни обвинители. Двајца кандидати, демократски натпревар, тајно гласање, јавните обвинители гласаа и таа е избрана за член на Советот на јавни обвинители. Тоа покажува дека таа како правник и како личност и ужива углед во својата фела. Сметам дека нејзиниот углед, на госпоѓа Елена Гошева, професионалната кариера и 37 годишниот работен стаж се најсилните препораки за нејзиното членување во Уставниот суд во Република Македонија и сметам дека и Комисијата за избори и именување направила добар избор и Собранието на Република Македонија ќе направи добар чин истиот ако го потврди и со тоа да ја даде својата подршка за избирање на постручни правници во Уставниот суд на Република Македонија. Благодарам.

Трајко Вељаноски: Благодарам.

Господинот Јани Макрадули има реплика, повелете.

Јани Макрадули: Благодарам.

Господине Милошоски, ако некој направи девалвирање на кандидатите, тоа го направивте вие денес и вчера, господинот Ѓорчев вчера и цело ВМРО ДПМНЕ, бидејќи, цитирам: денес изборот на претседател на Уставниот суд е направен по фамилијарна линија - Влатко Ѓорчев при изборот на Бранко Наумовски. Ако вие твридте дека фамијарната линија е опасна за Уставниот суд кога синот е член на Советот на Град Скопје, неговиот татко не треба да биде, самите девалавиравте со Гошева визави фамијарната поврзаност.

Второ, вие велит во комунизмот не можеше да се напредува до колку не бил член. Госпоѓата Елена Гошева е избрана во 1985 година во Јавното обвинителство, што значи кога зборувате за стажот та и нејзиниот предлагач господинот Маневски имаат повеќе стаж во комунузмот отколу години колку што имаат  овде 5,6 пратеници од СДСМ овде. самите вие по двата темели на кои го напаѓавте Уставниот суд фамилијарната повврзаност и напредување и станвуањето судија во време на претходниот систем, со  самото тие вие си ја девалвиравте  кандидатката денес од оваа говорница, вие и вчера господинот Ѓорчев, кој  денес не е тука и не  сакам да повторувам бидејќи  тоа се неговите цитати во име на ВМРО ДПМНЕ што ги дава. Да не се обидуваме да одбраниме нешто што не се брани. ВМРО ДПМНЕ донесе закон со кој во Република Македонија не можете да станете судија на основен суд до колку немате просек и не сте магистар и по тој критериум госпоѓата Елена Гошева не може денес да биде судија на Основен суд, а не на Уставен суд и ве  молам, ако таа има просек 6,45 и 6 по уставно право, тоа не е шпекулација, тоа е факт  и тоа не е заштитен податок. Напротив, тоа е многу видлив податок, отидете на веб страната на факултетот ќе видите. Не треба луѓето да се срамат од својот просек. Некој ги пишува во својата биографија, тие што имаат позамашен просек. Тие што студирале со шестки нормално ги кријат и мислат дека е заштитен податок. Не, напротив, единстгвениот матичен број е заштитен податок. Инаку просекот затоа го ставивте во законот. Како некој ќе докаже дека има просек над 8, ако тоа е таен податок. Затоа, девалвирањето на  кандидатите  го правите вие, Уставниот суд го напаѓавте по две основи, фамилијарна поврзаност и напредување во време на претходниот систем. Госпоѓата Елена Гошева е лидер во тоа. 

Трајко Вељаноски: Благодарам.

Контра реплика има господинот Милошоски Антонио, повелете.

Антонио Милошоски: Благодарам.

Јас ќе кажам уште неколку работи кои одат во прилог на кандидатот Елена Гошева освен за работниот стаж и за нејзините дополнителни студиски обуки: менторство во областа на кривичното право, поврзано со Академијата за обука на судии и јавни обвинители на Република Македонија, менторство во областа на кривичното право во правосудните институции поврзано со проект со Европскиот суд за човекови права и уште многу такви нешта кои говорат дека се работи  за исклучително  способен и кариерен правник.

Една работа ќе ви кажам, во однос на  образовната норма или квалитет да го  предложевме и професорот Светомир Шкариќ кој е професор по уставно право СДСМ денес ќе ги говорше најлошите можни работи за него. Тоа  не менува ништо до колку имате лоша намера. 

Трајко Вељаноски: Благодарам.

Реплика има госпоѓа Светлана Мазгалоска Вучетиќ, повелете.

Светлана Мазгалоска Вучетиќ: Благодарам.

Почитуван колега Милошоски, јас не би се согласила со вас во едно. Најпрво почнавте во вашата дискусија да одите од тоа каква личност е госпоѓата Елена Гошева како мајка и сопруга. Мислам дека тоа ви е многу погрешен пристап бидејќи сите жени овде во Собранието, па и надвор пред се се мајки и сопруги и за мене, а исто така и за вас важи дека сите ние биолошките функции си ги вршиме. Меѓутоа овде не станува збор за тоа дали Елена Гошева е добра мајка или сопруга. Нема воопшто да се задржам на тоа, на нејзиното семејство. Тука станува збор почитуван  колега за кариерата и напредокот на Елена Гошева и нејзиниот придонес и што ја прави неа поразлична од сите претходни уставни судии, или што ја прави поразлична од другите кандидати што можеле да бидат. Вие зборувавте многу за биографијата на Елена Гошева, меѓутоа не кажавте ниеден податок со што таа е нешто повеќе од другите. Сакавте да кажете дека дел од нашите колеги ја девалвирале нејзината биографија, меѓутоа,  мислам дека не е така.

Прво, биографиите на сите се јавно достапни. Ги имаме сите. Кога станува збор за именувано лице јавноста мора да знае за кој се работи. Вчера во текот на денот се направи споредба со Лилјана Ингилизова и Бранко Наумовски. 

Почитуван колега ако ги споредите нивните биографии на сите ќе видите дека доаѓаат од еден бивш систем. Систем во кој што владееше правото и во кој што сите постепено напредувале. Затоа, почитуван колега не треба вие да ги девалвирате сите изминати уставни судии кои што дале навистина голем придонес во правото. Тоа кога ја читате биографијата задржете се особено на тоа, на тоа се задржувате, дека била дел од многу семинри и конференции. Задржете се на биографиите на другите кои што направиле многу стручни трудови, кои што дале многу поголем придонес, меѓутоа нема некоја разлика помеѓу нивните биографии. Разликата е во едно или сличноста. Во тоа што сите се дел од еден бивш, како што вие сакате да кажете комунистички систем каде што сите биле членови на тој комунизам и се деца на тој комунизам, а не гледам ништо грешно во тоа, меѓутоа разликата на Елена Гошева во однос на другите во моментот е тоа што е член на ВМРО ДПМНЕ. Само едно прашање во моментот, дали во Македонија немаме луѓе меѓу 35 и 45 години кои имаат добро работно искуство, висок просек и можат да бидат на ова место на кое што вие ја ставате Елена Гошева. 

Трајко Вељаноски: Благодарам. 

Господинот Антонио Милошоски има контра реплика, повелете. 

Антонио Милошоски: Благодарам на репликата на колешката пратеничка. Ќе кажам само една работа. Зошто госпоѓата Елена Гошева е различна и подобра од другите. 

Прво, затоа што не е политички оптоварена. 

Второ, затоа што госпоѓата Елена Гошева во својата работна кариера инфестирала во правото, не инвестирала во политиката и не била ничие покритие за фалсификувани избори. 

Трето, госпоѓата Елена Гошева е подобра од некои сегашни а уште малку бивши членови на Уставниот суд на Република Македонија затоа што таа не била избрана за судија или за јавен обвинител на некое место, туку била на непосредни и тајни избори во Советот на Јавни обвинители, избрана од своите колеги за член на таа институција. 

Трајко Вељаноски: Благодарам. 

Господинот Оливер Спасовски има реплика, повелете. 

Оливер Спасовски: Колега Милошоски навистина во аргументите кои што ги изнесувате искажавте, не само за овој предлог, ако е предлог закон, ако е предлог кадровско решение, секогаш излегувате и кажувате ама најдобриот закон да го понудевме вие ќе му најдевте мана. Аман, Роберт Бадентер да го понудевме на судија на Уставен суд вие ќе му најдевте мана. Дајте еднаш понудете квалитетно решение, еднаш понудете еден таков професор. Еве Гордана Силјаноска, Арсенија Јаневски, Родна Живковска итн., луѓе кои што дале многу во правната наука понудите ги еднаш и да видиме како ќе се однесувме. Немојте сега на претпоставки да го понудевте Роберт Бадентер ќе видиме што кажете вие, а ние нудиме кандидати кои што, и за другите ќе видите какви кандидати нудите и поддржувате. Тоа е првата работа. 

Втора работа, не се соглсувам со вас дека Елена Гошева била растоварена од политички притисоци и не ја обременува политиката воопшто. 

Луѓе 1970-та и некоја година да влезете во Окружното јавно обвинителство нема шанса а да не била член на Комунистичка партија. 1984 година, период за кој што велите дека е најцрн за Македонија, не го подржувате, да се избере за јавен обвинител, тоа значи дека била член на комунистичка партија. Тоа е прва работа. 

Втора работа, сетете се на времето, 1998 до 2002 година кога Елена Гошева од ова Собрание, каде мнозинство беше ВМРО ДПМНЕ е избрана повторно за јавен обвинител, како не ја оптоварува никакво политичко минато. 

Нејзината ќерка ви покрива фалсификати, наводни, пописни и не знам какви уште, сега кажувате дека воопшто нема влијание. Па, посписок Елена Гошева избира јавни обвинители низ Република Македонија. По список, по список ги избира таа додека беше претседател. За преседател на Советот за јавни обвинители е на предлог на Михајло Маневски, главниот кадровик во судството и реформатор во судството, исто така поголем комуист и од Елена Гошева. Сега, немојте да зборувате за критериуми, и за совесност и за чесност. Дали е совесно да се стори кривично дело јавниот обвинител да не излезе на лице место да види за што станува збор и притоа истиот ваш вмровски кадар за јавен обвинител да бара нејзина смена. Уше од тогаш се укажува на фактот дека некој неа ја штити, а сега бидејќи има грб во ВМРО ДПМНЕ ќе може слободно да крева рака за секој случај во Уставниот суд дека се е уставно, се е законски. Слободно продолжете да работите во стилот на ВМРО ДПМНЕ. . 
Трајко Вељаноски: Благодарам. 

Господинот Антонио Милошоски има контра реплика, повелете. 

Антонио Милошоски: Почитуван колега Оливер навистина звучи некредибилно кога член на политичката партија која што себе си се смета за наследник на Комуистичката партија на Македонија, тука ми држи лекции зошто човек кој што денеска е во свои 50, 60 и 70 години во 1984 или 1975 година како таа или било кој од нејзината генерација да биле одговорни за системот што е таков. 

Втора работа јас повторно ќе кажам, вам денес ви е лесно да манипулирате со тезата да предложевте некој друг што е подобар ние сигурно ќе го поддржавме. Јас ви гарантирам ние да го предложевме професор доктор Светомир Шкариќ, професор по Уставно право за член на Уставниот суд, вие денес ќе го нападневте безочно и ќе го исквалификувавте лично по секој основ.

Трајко Вељаноски: Благодарам. 

Господинот Митре Велјаноски има реплика, повелете. 

Митре Велјаноски: Благодарам претседателе. 

Почитуван пратеник 6 години откако дојдовте на власт правете нешто што цивилизирана Европа не помислува да направи. 6 години го дискредитиравте Уставиот суд на Република Македонија. 

Почитуван пратеник главниот „аргумент“ за дискредитацијата на Уставниот суд е блискоста на членови од семејствата на некои од уставните судии. Тоа беше 6 години вашиот аргумент за дискредитација на Уставниот суд, за дискредитација на Уставниот поредок во Република Македонија. 

Почитуван пратеник ако тој беше еден аргумент за вас за да го дискредитирате Уставниот суд, ние имаме најмалку 3. 

Ако на претседателот на Уставниот суд синот бил близок или член на СДСМ кандидатката која ја предлагате, нејзината ќерка е член на Совет на град Скопје, претседател на пописна комисија, нејзинит зет е политички активен во ВМРО, член на Совет, нејзиниот сопруг е функционер од ВМРО ДПМНЕ на висока позиција. 

Почитуван пратеник кога се зборува за аргументи, аргументите треба да бидат и приложени не само вербално и декларативно споменати. 

Како ќе ги одбраните вашите 6 годишни диксредитирања на уствниот поредок во Република Македонија. И сега на опозицијата и забранувте тоа што и беше главниот „аргумент“. Имате ли одговор за тоа. Тоа е аргумент почитуван пратеник, не бајки и сказни да кажуваме. Не контрадикторности, тој систем кој не девалвирате овде цело време наследници, наследници, наследници. Сега покажувате дека тој имал високи морални вредости кога луѓето можеле да напредуваат во кариерата. 

Почитуван пратеник вашите изречени мисли и реченици се тотално контрадикторни една на друга. Благодарам. 

Трајко Вељаноски: Благодарам. 

Господинот Антонио Милошоски има контра реплика, повелете. 

Антонио Милошоски: Благодарам на пратеникот за репликата. 

Јас моите забелешки за кандидатот кој што вие го посочивте, не лично, туку преку членство на неговиот син во Советот на Град Скопје, за господинот Бранко Наумовски ги имам изнесено јавно во еден од пишаните медиуми во Република Македонија мислам дека беше весникот Дневник и ако се сеќавам точно беше 1999 или 2000 година. Никогаш никого не сум го критикувал или не сум му земал за кусур,  уште помалку да го девалвирам затоа што има син, ќерка, зет, снаа, татко мајка или било што. И тие се луѓе и тие имаат право на своето. 

Но, господинот Наумовски го критикував затоа што како народен правобранител ќе остане запаметен како единствениот кој што таа година не го достави извештајот пред Собранието на Република Македонија за работа на народниот правобранител. Дотолку беше комотен што не ги почитуваше ни највисоките институции, вклучително и Собранието. 

Трајко Вељаноски: Благодарам. 

Госпоѓа Маринела Тушева има реплика, повелете. 

Маринела Тушева: Почитуван колега вашата дискусија ја завршивте со реченицата дека сметате дека најсилниот аргумент зошто Елена Гошева треба да биде избрана за член на Уставниот суд е фактот што е избрана за член на Советот на јавни обвинители со огромно мнозинство. 

И ова господине Милошоски е вистинска иронија. Ниту е огромно а уште помалку е мнозинство. 

Значи, на тие избори во скопскиот округ на вишото јавно обвинителство гласале некаде околу 110 обвинители, а таа била избрана со 35 гласа, не е мнозинство, а уште помалку огромно господине Милошоски. 

Понатаму, зборувавте дека била одличен професионалец, имала чиста совест и добар родител била. Дали е добар родител, не знам, знам, се сеќавам дека нејзината ќерка Слободанка Гошева сега Гиевска беше предводник како потпретседател на Унијата на млади сили на ВМРО ДПМНЕ на група хулигани кои што кршеа кутии на студентските избори.Тоа е од ваше време, веројатно и вие се сеќавате. 

Меѓутоа сакам да спорам околу тоа колку е таа одличен професионалец и уште повеќе околу чистата совест. На пример госпоѓа Елена Гошева била дежурен обвинител кога се случи убиството во дискотеката Силекс. Таа излегла на увид таму и госпоѓа Гошева никогаш не покренала обвинителен акт и покрај тоа што еден млад живот згасна во дискотеката Силекс, на вашиот коалиционен партнер. 

Следна работа за која што зборувавме многу и денес и вчера, тоа е убиството на тројцата млади полицајци во Арачиново. Исто така госпоѓа Елена Гошева го работела тој случај кој што бил отфрлен поради низа грешки во обвинителниот акт. 

Поради овие аргументи апсолутно не одат во прилог на тезата на чиста совест и уште помалу солиден професионалец. 

На крај, за просек од 6,40 дека било изнесување на лични податоци, односно тајни податоци, нарушување на приватноста и тн. итн. 

Господине Милошоски Уставниот суд укина 5 одредби од Законот за електронски комуникации кои што се однесуваа токму на вмешувањето на Министерството за внатрешни работи во личните, во приватните работи на македонските граѓани со тоа што вие изгласавте како макдонски Парламент да може македонското Министерството за внатрешни работи без судски налог да прислушкува односно преку телефонски интернет, оператор во Македонија да мораат да вградат опрема за прислушкување која што потоа Министерството за внатрешни работи без никаква здржа, без судски налог ќе ја користи. 

Затоа ви е потребна сега Елена Гошева за да молчи за вакви одредби и за да можете слободно да влезете во секој дом и да прислушкукате. 

Трајко Вељаноски: Благодарам. 

Контра реплика има Антонио Милошоски, повелете. 

Антонио Милошоски:Благодарам претседателе. 

Почитувана колешке Тушева, вие и јас немаме толку животно искуство колку што госпоѓата Гошева има работно искуство. Во нејзиното работно искуство секоја година, секој следен период, секој 4, 5, 6 или 7 години може да се види од биографијата таа напредувала во својата работна кариера со поддршка на своите колеги, со многу висок кредибилитет меѓу своите колеги. 

Да излеземе јас и вие, или било кој друг, или Штерјо Зиков, или не знам кој од тие кои што на времето беа избирани без никакво мнозинство, туку со политички  наредби за јавни обвинители ќе видите дека тоа што таа освоила 33% мнозинств од своите колеги, а 7 кандидати биле кандидирани за тоа место.Тоа говори дека госпоѓата Елена Гошева е реномиран правник, угледен јавен обвинител, ценет и почитуван од своите колеги. 

Трајко Вељаноски: Благодарам. 

Има збор госпоѓа Дивна Јовковска Ефтимова. 

Дивна Јовковска Ефтимова:  Благодарам претседателе. 

Почитувани колеги пратеници, конечно дојде денот Д, конечно дојде денот за конечна пресметка кога парламентарното мнозинство условно кажано на регуларен начин ќе ја удоволи желбата на актуелната власт за вмороизација на последниот бастион на уставноста и законитоста на Република Македонија како држава. 

Со оваа точка, всушност со изборот на тројцата нови судии заради истек на мандатот на тројца од актуелниот состав се отвора можноста Уставниот суд на Република Македонија како орган на Републиката кој ја штити уставноста и законитоста да почне тоа да го прави онака како што повела извршната власт. Како ВМРО ДПМНЕ Владата, мнозинството во Парламентот гледа на Уставниот суд како институција не треба многу да зборуваме затоа што во изминатиот период самите вие на многу начини покажавте и што се не изнакажавте во контекст на омаловажувањето на оваа институција. Впрочем, за да биде до крај јасно целата работа околу уставниот суд и амбициите на власт од него да направи инструмент или сервис на извршната власт не треба да се оди подалеку од она што самата власт го демонстрираше околу најсериозните кандидати за пополнување на упразнетите судиски места во првата прилика. 

Почитувани колеги пратеници и во досегашниот собраниски состав кој  сеуште ја немаат потрошено уште во првата година на мандатот, но и во претходните мандати од 2006 година наваму сведоци сме на една непринципиелна, дури и вулгарна, отворена вербална војна, сведоци сме на груби омаловажувања, осуди и непримерни квалификации кои ВМРО ДПМНЕ од сите позиции на власт, на кои се наоѓаа го торпедираше Уставниот суд и неговата работа. Фактот што токму Уставниот суд во добар дел од законските проекти кои Владата ги предлагаше, парламентарното мнозинство механички ги гласаше и дентификува низа неправилности и противречности со Уставот на државата е мотивот за еден однос на агресивност, омаловажувње и исклучување на компетенциите на уставните судии кои власта предводена од ВМРО ДПМНЕ го манифестираше во континуитет цели 6 години. Всушност почитувани колеги најстабилната линија на континуитет ВМРО ДПМНЕ ја имаше токму во однос на работењето на Уставниот суд. Од тука, мојата дискусија ја започнав со реченицата дека со овој избор ќе се вмроизира последната институција во државата која не беше ставена до сега во директна команда на премиерот и претседателот на ВМРО ДПМНЕ. Тоа е можеби извонредно добро и погодно за власта но во исто време кога се работи за интересите на државата и на граѓаните на Република Македонија  е дефинитивно голем пораз за усогласеноста на законите и  другите прописи со Уставот, за  слобидите и правата на човекот и граѓанинот што се однесуваат  до  слободата на уверувањето, совеста, мислата, јавното изразување на мислата, политичкото здружување и дејствување, забраната на дискриминација по основ на пол, раса, вера,  националност, социјална и политичка припоадност, пораз за препознавње и спречување на судир на надлежости меѓу законодавната, извршната и судската власт, иако во пракса таков судир и не може да постои кога се работи под една единствена команда како кај нас. И, да не набројувам натаму. Значи, од денеска па натаму, со инсталирање на  докажани и локални партиски кадри  во Уставниот суд, за чиј што професионален, интелектуален и морален кредибилитет ќе дискутирам поединечно и со  аргументи, формално Република Македонија се трансформира согласно онаа синтегмата „државата тоа е ВМРО-ДПМНЕ“. За мене, почитувани колеги е спорна  кандидатурата на Елена Гошева, поранешна членка и прва преседателка на Советот  на јавни  обвинители. Елена Гошева е мајка на Слободанка Гиевска која, своевремено, била потпреседател на Унијата на млади сили на Владата на ВМРО-ДПМНЕ речиси во ист момент кога нејзиниот татко  бил  раководител на студентскиот Државен центар, за што медиумите своевремено пишуваа дека беа ударната тупаница на ВМРО-ДПМНЕ за изборот на Малчевски за лидер на  студентите.
Гиевска, покрај функцијата потпреседател на Унијата на млади сили била и советник на ВМРО-ДПМНЕ во Советот на град Скопје, на крај  претседателка на Државната пописна комисија. Тоа е  истата Слободанка Гиевска која  била  кандидат за пратеник во Изборната единица 1 на парламентарните избори во 2002 година. Истакнат партиски функционер е и нејзиниот сопруг Игор Гиевски. 

Значи, почитувани колеги, повеќе од евидентна е блискоста на Елена Гошева со ВМРО-ДПМНЕ по  сите можни релации. Ако се има во предвид дека еден од критериумите за избор на судии на било кое ниво е партијноста, односно неприпаѓање кон одредена политичка партија, тогаш Елена Гошева не е избор по овој критериум. И, конечно, после овој ваш предлог, дефинитивнио станува јасно дека  вашиот нов бран е само уште една фатаморгана, само уште едно ново привидение. Македонија  е заробеник на контрадикциите и на оксимороните на ВМРО-ДПМНЕ, зошто самите себе се негирате и противречиле. Вака, почитувани колеги, новиот бран го најави вашиот генерален секретар. „Нашиот брод со новата енергија ќе успее да влезе во мирни води“. Ако  новата енергија ја гледате во пензионерката Елена Гошева тогаш Господ да ни е напомош и нам  и на  Република Македонија.

И за  крај со ваков нов бран во кадровската политика се поставува прашањето, ќе најавите ли конечно и бран на резултати или пак рушевно цунами? Ви  благодарам.

Јани Макрадули: Благодарам и јас.

За реплика е јавен пратеникот господин Трајчо Димков, повелете.

Трајчо Димков: Благодарам потпретседателе.

Почитувана колешке,

Надевајќи се дека ќе дебатирате за нејзината стручност, вие во вториот ден од дебатата продолжувате со лични наврди и дисквалификации како кон Елена Гошева, така и кон кејзината фамилија. За жал веќе непотребно се повторуваме два дена, но намерата е најверојатно што повеќе луѓе во Македонија да чујат дека  вие сте против и да  најдете нешто што посакувате да најдете, ќе ве оправда и тоа што го говорите. Меѓутоа не е така. 

Кога зборуваме за нејзината фамилија, вие изналажавте еден куп  работи за ќерка за сопруг и тн., а јас всушност ќе ја свртам тезата и ќе речам дека вие  правите  добро затоа што кажуваат дека таа фамилија е  квалитетна. Гледајќи од неа, па сопругот, па ќерката и тн.,  луѓе почитувани, биле на функција, некој ги испочитувал па ги ставил на  функција да работат. Значи биле квалитетни. Вклучувајќи ја и неа. Меѓутоа, сега  за да ги напаѓате и неа и сите други, ако гледаме  во вашите редови па и во нашите, но многу поистакнати во вашите редови кога многу наши, ваши има на одрдени функции. Еве  погледнете самите вие во вашите редови. Кој се од вашата фамилија или некој друг од СДСМ има  на некоја одредена позиција и претходно како дошло во парламентот и како сето тоа се движело. Така што не движи работата како што ви одговара туку, всушност, имаме 9 години  поминат стаж на  претходните тројца уставни судии им завршува мандатот и сега треба да се стават нови тројца. Зошто од  тоа правите паника и не знам што, два дена  дебатираме, Елена Гошева ќе била уставен судија. И во право  е, тој  кој ја предложил е во право. Ќе ви кажам зошто. Ако ја гледате агендата и  биографијата на Елена, почнува од 1975-1977 како приправник во  правна струка. Понатаму, од 1977-1984 е стручен соработник во Окружно јавно обвинителство. Од  1084-9187 заменик јавен обвинител. Од 1997-2002 заменик на јавниот обвинител. Потоа заменик на вишиот јавен  обвинител од 2002-2008 година и претседател на Советот  на јавни  обвинители и член на Советот  на јавни  обвинители. Е, кажете ми сега во  кој период била таа, во чија партија била од кога почнала? Значи таа многу  млада  почнала и кариерата се движи  во  позитивен правец. Ја испочитувале луѓето,  има  квалитет и ја предложиле. 

Ми се чини дека е многу нечесно. Дајте да  си ја работи, ако треба и ние и вие заедно да разговараме, не е фер за некого да дебатираме кога не е тука. Не би било фер така  да зборуваме за луѓе кои, всушност многу дале за Македонија, целиот живот го дала на судството, има одредени квалитети е сега, ќерка и била ваму, мажот бил таму итн. Апсолитно не е фер. Ќе ве молам, имате шанса да се поправите, дајте да ја прекинеме седницата да ја  прекинеме точката, повлечете се, да ја  изгласаме како што треба. Благодарам. 

Јани Макрадули: Благодарам и јас.

За контра реплика е јавена пратеникот госпоѓа Дивна Јовковска Ефтимова, повелете.

Дивна Јовковска Ефтимова: Благодарам потпретседателе.

Почитуван колега Димков, можам да констатирам дека  дефинитивно за вас важи синтагмата дека  станувае  препознатливи по тоа едно да мислите,   друго да  правите, а трето да зборувате.

Гледаме дека започнувате нов бран на ВМРО-ДПМНЕ. Катастрофа ако ова е новиот бран. Уште на почетокот е јасно дека се работи за истата  стара приказна на вашиот шеф Груевски. Ако Елена Гошева, како пензионер е вовед во  вашиот нов бран, тогаш нека ви е со среќа. Меѓутоа голема среќа и за Република Македонија и за граѓаните  на оваа држава. Благодарам. 

Јани Макрадули: Благодарам и јас.

Следен за збор е јавен пратеник госпоѓа Светлана Мазгалоска Вучетиќ, повелете.

Светлана Мазгалоска Вучетиќ: Благодарам потпретседателе.

Почитувани колеги пратеници,

Во текот на  вчерашниот ден  и  во текот на овој ден  ќе расправаме и дебатираме  за предлог уставните судии. Вчера разговаравме за Никола Ивановски, денеска ќе зборуваме за Елена Гошева. И треба да кажеме што мислиме за  овој предлог за  уставен судија.

Не се согласам со колегата Димков дека се девалвира личнноста на госпоѓата Елена Гошева. Кога некоја личност се именува, тогаш тоа е јавно и транспарентно. Нејзината биогафија, податоците за нејзиниот приватен живот се јавни и тоа не треба да биде проблем. Меѓутоа, зборуваме дека треба да избереме уставни судии кои што ќе бидат всушност продолжение на реформите на оваа Влада за едно независно, непартизирано и транспарентно судство. Меѓутоа пред да преминам на тоа за судството, само сакам да дадам еден исечок од новинарите каде што се вели дека Уставниот суд во последно време беше многу пати остро критикуван од страна на ВМРО-ДПМНЕ а особено на првниот човек на премиерот Никола Груевски бидејќи Уставниот суд наводно работел во интерес на Социјалдемократскиот сојуз, меѓутоа вистината почитувани колеги е сосема поинаква. Се случија одредени работи кои што Уставниот суд сруши одредени закони. Таа е таа вистина што смета, а еден од најсвежите примери за еден ваков закон е Законот за лустрација. Е, па, сега во тој контекст почитувани колеги ќе се направи вовед со нови свежи уставни судии кои ќе делуваат во правецот на транспарентноста и непартизацијата. Меѓутоа почитувани колеги кога го разгледувавме Извештајот на Европската унија имавме јасно кажано, прво да тргнеме од реформите од целите кои што ги имаше оваа Влада, значи реформи, реформи, меѓутоа реформи прво во судството. Тие реформи требаше да имаат цел, а целта беше да се зајакне организацискиот капацитет на судовите, кадровскиот капацитет, на крајот да имаме пристап до европското судство со еден реформиран судски систем во Република Македонија. Меѓутоа, забелешките кои што Европската комисија ги имаше и во 2009 се однесуваат на тоа дека имаме огромен број на заостанати нерешени случаи, дека имаме буџетски ограничувања. Корупцијата е широко застапена. Истото го имаме и во 2010. Се уште ги имаме тие работи. Меѓутоа во 2011 планираме да ги решиме заостанатите нерешени судски спорови, да го реформираме судството да бидеме што поуспешни. А, како тоа почитувани колеги го правиме. Еве го правиме на начин со овој предлог на уставни судии.

Во текот на вчерашната дискусија многу пати се направи паралела зошто, мислам должен респект кон госпоѓата Елена Гошева, зошто таа госпоѓа Елена Гошева ќе биде подобар кандидатит. Вчера беа споменати господинот Бранко Наумовски, Лилјана Ингилизова Ристова. Јас си зедов за право да ги разгледам биографиите на овие тројца судии. Интересно е тоа што почитувани колеги сите доаѓаат од еден минат систем, систем во кој што владееја вредностите, систем во кој што можеше постепено и етапно да се напредува спрема заслугите и се разбира во колку сте дел од тоа општество и од тој комунистички систем, како што вие сакате тоа да го нарекувате. Меѓутоа почитувани колеги, интересно е што и во сите три овие биографии имаме сличности. Сите тие дипломирале на Универзитетот во Скопје, сите тие таму положиле правосуден испит, сите во еден  период 1975, 1980, 1977 година влегле во Окружното јавно обвинителство, а  потоа постешено напредувале до Јавното обвинителство, до заменик јавен обвинител, до Основното обвинителство. Така било за сите три овие судии. И не знам зошто има потреба дел од вас колегите всушност вие да ги девалвирате  некои изминати уставни судии кои што дале голем придонес во судството во Република Македонија. И кога ги разгледуваме овие биографии и на госпоѓата Елена Гошева и на Лилјана Ингилизова и на Бранко Наумовски, не можеме да кажеме кој зошто е подобар. Со една разлика што ја приметив дека на крајот колегата Антонијо Милошоски сакаше да каже колку дополнителни активности имала госпоѓата Гошева, освен што имала учество во семинари, конференции, за разлика од тоа во другите биографии имаме објавени стручни трудови, автори на низа трудови кои што се и ден денеска и ќе останат во наследство во идните генерации во судството. Меѓутоа не е спорно тоа. Секој на свој начин од овие судии дал придонес во судството. Меѓутоа тоа што ја прави подобра госпоѓата Елена Гошева е нејзината припадност на политичка партија. Јас нема воопшто да зборувам за личноста Елена Гошева за нејзиното семејство. Мислам дека нема воопшто потреба да зборуваме и да ги употребуваме личните податоци на оваа госпоѓа. Јас ќе зборувам само за нејзината кариера. За тоа тоа што всушност ние треба и да зборуваме денеска. Меѓутоа почитувани колеги еве јавно преку медиумите се најавува новиот бран кој што го најавува нашиот премиер дека ќе имаме нов бран на млади и свежи одморени кадри. Дали почитувани колеги госпоѓата Елена Гошева која што е веќе пензионер е млад, свеж и одморен кадар. Дали во Република Македонија немаме луѓе кои што се на онаа најубавата возраст од 35 до 45 години кои што имаат стекнато образование и тоа она кое што задоволува на критериумите уставен судија имаат такво работно искуство кое што исто така е потребно и не се даде можност на тие млади луѓе или перспективни луѓе. Меѓутоа тука има еден проблем почитувани колеги. Најверојатно дел од тие луѓе не припаѓаат на ВМРО-ДПМНЕ или воопшто немаат политичка определба. И затоа не можеме да зборуваме дека станува збор за непартизирано судство. Всушност со изборот не само на Елена Гошева и на Сали Мурати и на Никола Јовановски ќе имаме можност она што како што реков на почетокот премиерот му замерува на Уставниот суд дека ги поништува одредени закони а сега ќе може премиерот и вие почитувани колеги од мнозинството да бидете покомотни во однос на тоа кога ќе имате ваши луѓе во судството.

Почитувани колеги, зборуваме за нешто што треба да биде транспарентно во однос на сите граѓани на Република Македонија. Личност како Елена Гошева која што има зад себе политички бенграунд не може да биде независна во донесувањето на своите одлуки. 

Прво многу тука од вас го потенцираа тоа дека при нејзиниот избор за јавен обвинител  и претседател на јавните обвинители рековте дека таа е избрана со конзензус. Меѓутоа тоа не е точно. Од 11 колку што биле таму, 4 гласале против. Значи немаме консензус при изборот на оваа госпоѓа. Исто така некој рече дека девалвирачки е да се зборува за просекот и годините на студирање. Јас воопшто не би зборувала за годините на студирање бидејќи некој зависи кои причини ги имал за одложувањето на студиите. Меѓутоа вие сте тие почитувани колеги дел од вас кои што изгласале да уставен судија мора да има просек 8. Значи тоа е податок за кој што се зборува, а не за тоа дали почитуваната Елена Гошева имала 6, 7 или 8. Кога имаме поставени критериуми веќе тогаш и ако ние сме ги поставиле тие критериуми, ние треба и да се придржуваме на тие критериуми. Меѓутао почитувани колеги кога веќе зборуваме за нов бран тоа е еден вид  на нова реформа на ВМРО-ДПМНЕ или нова реформа која што премиерот на државата ја спроведува, меѓутоа жално е тоа што започнува токму од тој дел на општеството кое што треба да биде независно, реформите започнуваат во судството, онаму каде што треба да владее правото а не силата и моќта. Меѓутоа за жал со изборот на овие уставни судии нема да владее правото, ќе владее силата и моќта. Благодарам. 

Јани Макрадули: Благодарам и јас.

За реплика е јавен пратеникот господин Трајчо Димков, повелете.

Трајчо Димков: Благодарам потпретседателе.

Почитувана колешке, не е фер во секој случај дискусиите што ги имате вие сите, меѓутоа не ве обвинувам вас и другите бидејќи тоа ви е задача, така ви е наредено да го направите. Ќе ви одговорам затоа што ме прозвавте иако не сакав тоа да биде како провокација, на кратко само ќе ви кажам неколку работи.

Искрено да си зборуваме меѓу нас и вас кога си зборувате и дома итн, Уставниот суд направи неколку грешки намерни или ненамерни на штета на  Република Македонија и на македонскиот народ со укинување на голем број на закони кои беа во интерес на македонскиот народ. Свесни сте и вие дека го направи тоа меѓутоа во овој случај не е ниту реваншизам ниту дебатираме за тие кандидати и тие што биле таму. Сметале дека така треба да бидат го почитувале Уставот и законот дека така треба да биде и во ред. Им помина мандатот од девет години. Заврши прикаската и тука мислам не треба да кревате паника. 

Имаме други кандидати. Се работи за кандидат исклучително добар, квалитетен, во сите тие податоци што ги дале се гледа дека се работи за стручна личност која го поминала целиот живот во струката и возраста која ја има можеби најмногу одговара да биде таму спокојна, мирна за да може да работи така како што треба. Меѓутоа сега понатаму дисквалификациите за едно и друго продолжувајќи кој како бил од кои колена итн, кај сите нас го има, најмногу кај вас, Меѓутоа јас би завршил бидејќи реков дека ќе бидам краток. 

Не може работите да одат и по Тито, Тито понатаму. Завршија работите. Се прават промени. Си има нови луѓе. И вие рековте треба да има луѓе вакви, такви, така да треба да го прифатите тоа и мислам дека нема потреба од сето ова, јас ве почитувам тоа сакав да ви го кажам и гледам дека не се согласувате со мојат предлог да се стопира сето ова, нека остане дискусијата до крај, меѓутоа мислам ниту нешто повеќе ќе понудиме на Македонскиот народ ниту на граѓаните бидејќи  трошиме уште еден ден, трошиме буџетски пари, а мислам дека треба да се согласиме тоа да прекине. Благодарам. 

Јани Макрадули: Благодарам.

За контра реплика е пријавена пратеник Светлана Мазгалоска Вучетиќ, повелете.

Светлана Мазгалоска Вучетиќ: Почитуван колега Димков, рековте кога си зборуваме така значи ние пред се во нашиот дом ги негуваме семејните вредности, а политиката ја оставаме на страна, а тоа треба да биде и во случајот на госпоѓата Елена Гошева, на која замерката е тоа што е пензионер, а не дека има други недостатоци. Таа е во таа доба  каде што треба исто така да ги негува семејните вредности, меѓутоа треба нешто друго да си признаеме колега Димков, дека нас не ни е наредено што да зборуваме. Јас сум пратеник веќе една година и сеуште не сум добила наредба што да зборувам. Јас тука јасно и гласно ги изнесувам моите ставови и ставовите на СДСМ, меѓутоа не со наредба како што е случајот со вас. Меѓутоа колега Димков не станува збор за тоа. Станува збор за тоа дека во Република Македонија  има кадри кои што не се пензионирани и треба да бидат на ова работно место. Тоа е факт кој што не треба да се занемари.

Јани Макрадули: Благодарам.

Следен пријавен за збор е пратеник госпоѓа Билјана Казанџиска, повелете.

Билјана Казанџиска: Благодарам почитуван потпретседателе, почитувани колеги пратеници,

Денеска сме сведоци на уривање на демократијата до крај, ставање крај на уставноста и врв на партизација на сите институции во Република Македонија. Гледаме добро почитувани колеги, го почнавте таканаречниот бран на ВМРО ДПМНЕ  и уште на самиот почеток на целата македонската јавност им е јасно дека се работи за онаа истата стара приказна на вашиот шеф Никола Груевски која јавноста имаше прилика да ја види  уште пред 6 години. Гледаме предлози за уставни судии, гледаме едни свежи, едни одморени кадри, политички растеретени кадри, гледаме скандалозни предлози и тоа спротивно на сето она што го најавувате во јавноста  односно спротивно на наводниот бран. Сакам да ве потсетам почитувани колеги што изјави еден од колегите од првиот ред од оваа говорница, за што постои и стенограм. Кога овде се повикувавме на  одлуката на Уставниот суд во врска со јавните службеници, еден ваш колега од овде изјави дека Уставниот суд ќе носи одлуки уште малку се надеваме во ваша корист. Е па почитувани колеги, еве ви го денот кога ќе му ја исполните желбата на вашиот лидер Никола Груевски, кој патем е зафатен од исполнување на соништа од детствтото и е  на пат околу светот и знам дека на дел од вас и на сите вас ви е непријатно кога ќе ве наречам дека сте една гласачка машинерија што ги  исполнува желбите на Никола Груевски, сега ќе се претворите од денес во едни беспилотни летала кои се управувани од далечинску управувач, почитувани.  

Сега она што  не сакате да зборувате за личностите на предлозите за судиите на Уставен суд, оние кои што ќе ги изберете без критериуми, но најважен еден исполнуваат, а тоа е истакнати членови на ВМРО ДПМНЕ, пензионирани лица, лица со компромитирачак биографија. Ајде да видиме по што е позната вашиот адут  Елена Гошева, кадар од фамилијата инсталиран од ВМРО ДПМНЕ. Значи тоа е единствениот критериум по кој е избрана. Елена Гошева е мајка на Слободанка Гиевска, онаа  Слободанка Гиевска која е одговорна за неуспешниот попис и онаа која тврдеше дека со пописот се е во ред и која се дрзна да фрли 14 милиони евра народни пари во воздух. За потсетување, Слободанка Гиевска, тогаш Гошева, вам добро позната член на Советот на Град Скопје, висок функционер на Унија на млади сили во ВМРО ДПМНЕ која  за потсетување во  2008  година од Народна партија премина во ВМРО ДПМНЕ со себе водејќи уште 4 советници. Елена Гошева и судија  чии предмети со убиствата во Арачиново сеуште не е решен. Елена Гошева е претседател на Советот на обвинители и во 2009 година врши избор на обвинители со криминално досие, обвинители против кои се води истражна постапка за злоупотерба да службена должност. И при тоа истата оваа ќе изјави дека се учиме на грешките, сепак ние сме нова институција и затоа ќе гледаме во иднина да не ни се повтори вакво нешто. На прашањето како се случило Советот во два случаи и да не знае за црните петна во биогграфиите на кандидатите. Таа вели дека според законот немале обврска да бараат потврда дека лицето е осудувано. За еден обичен конкурс се бара ваков документ. Судија со  големо правничко искуство според вас. Искуство до само пред три години до 2009 се учи на сопствените грешки.  Судија која во иднина, ќе  дозволите и во Уставниот суд да продолжи да се учи на сопствените грешки. Со својата стручност во текот на цела 2009 година ќе се пресметува со јавните обвинители и  ќе остане дилема, дали оваа таканаречена ваша реформа  во судството, или пак и оваа реформа исто така има политичка заднина. Дека се врши голем политички притисок во оваа инститиција, говори и Извештајот на Транспарентност Македонија каде што замислете вели дека Транспаретност Македонија ги прашува госпоѓа Елена Гошева претседател на Советот на јавни  обвинители и господинот Љупчо Швргоски, јавен обвинител на Република Македонија и член на Советот, дали чувствуваат одговорност за тоа што Советот не ја извршил својата основна функција и не и обезедил самостојност на јавните обвинители за организиран криминал  и корупција и дозволиле политички притисок врз истите. И дали сметаат дали имаат кредибилитет за извршување на овие функции.  Нормално до ден денес никој не добива одговор на овие прашања.

За партиските активности на ќерката на Елена Гошева, Слободанка Гиевска најдобро може да потврди колегата Владимир Ѓорчев и многу му е жал што не е овде како главен учесник и сведок на случувањата при избор на судбински лидер каде што  фамозната група составена од бодигарди, лавови, тигри, е предведена од тогашната потпретседателка на Унија на млади сили Слободанка Гошева. Нејзините активности продолжуваат и по студентските домови со закана на студентите дека ќе бидат истерани од домовите до колку не гласаат за нивниот  кандидат, политички притисок со партиски автомобили злоупотребувајќи ја и функцијата на својот татко како тогашен директор на Студнескиот центар познат на јавноста по фамозните зделки  и закани врз медиумите. Да ве потсетам се работи за Горѓи Гошев против кој  се поденесени неколчку  кривични пријави и затоа како успешна награда и успешна работа на ќерката, сопругот  и на целата партиска посветност на Елена Гошева ќе ја изберете за уставен судија. Така политички неоптоварени, политички чиста без никаква заднина. Сакам да ве потсетам, почитувани колеги на изјавата на Алексанадар Николовски дека и тој лично знае дека кандиндатите не се идеални, ама дека  во животот нема ништо идеално. Но бидејќи  Уставниот суд според вас треба да ја следи програмата на ВМРО ДПМНЕ, а не Уставот, правата и слободите на граѓаните, тогаш можеби за вас како политичка опција, како политичка партија ова ќе биде идеален избор. Кога сме веќе кај брановите што и да направите, каков и бран да  предизвикат во Република Македонија, тоа ќе бидат едни ситни жртвени јагниња кои Груевски треба да ги поднесе пред јавноста, а при тоа  тој истиот да биде амнеститан и да не поднесе никаква одговорност за сите случувања во државата. Да му порачате на вашиот лидер што и да прави, каков бран да предизвикува во Република Македонија, не  може да се спаси од цунамито што му надоаѓа од граѓаните. Кога тогаш гражаните ќе си го кажат своето и ќе дојдат да ги бараат своето.

Јани Макрадули: Благодарам.

Следен  за збор е госпоѓица Маринела Тушева, повелете.

Маринела Тушева: Почитуван потпретседателе, почитувани колеги пратеници,

Денешната дебата е продолжение на вчерашната дебата на која што уште еднаш по кој знае кој пат  и ние пратениците од опозицијата, меѓутоа и македонските граѓани се сведоци на најужасната, на најбруталната политизација  и партизазција на македонскиот правосуден систем. Сите заедно сме сведоци на невидениот терор кој што се спроведува кон сите оптештестени пори. Овој пат жртвата ќе биде конечно Уставниот суд. Никола Груевски и ВМРО ДПМНЕ во Македонија, имено Никола Груевски е  се, Никола Груевски е пратеник во Република Македонија, министер, премиер, судија, денес конечно ќе биде и уставен судија, а со денешниот избор на Елена Гошева, Никола Груевски си делегира иден претседател на Уставниот суд и традиционален предлагач на претседател. Се  разбира преку бирање на Никола Ивановски и Елена Гошева. Оваа  двојка е многу добро позната на луѓето кои што работат во судскиот систем, и и на граѓаните на Република Македонија. Па така Елена Гошева која што со огромно мнозинство од 110 обвинители кои што гласале, неа ја подржале 33. Елена Гошева за претседател на Советот на обвинители ја предложил Никола Ивановски. Зошто кога имаме една вака уиграна партиска двојка да не го имаме истото сценарио и со Уставниот суд.

Понатаму почитувани колеги, денес нема да зборувам за тоа дека Елена Гошева е мајка на Слободанка Гиевска Гошева која   што го поништи пописот и фрли во магла 14 милиони евра граѓански пари и која што е поранешен советник во Советот на Град Скопје, исто така нема да зборувам и за нејзиниот сопруг Ѓорѓи Гошев кој што бил сменет од директор  на Студентскиот центар Скопје, се разбира сите партиски фунции од ВМРО ДПМНЕ, меѓутоа сакам да зборувам за тоа како ја практикувала својата функција на обвинител или пак претседател на Совет на јавни обвинители оваа госпоѓа. Елена Гошева била обвинител  за убиството во 2001 година во јануари на тројцата полицајци кое што се случи во Арачиново. Не само што не била спосовна да се носи во овој товар, туку Ставре Џиков и делегирал двајца помшници. Слушнете ги имињата на нејзините двајца помошници. Првиот помошник Љупчо Швргоски денешен јавен обвинител. И вториот помишник Елизабета Ристовска. Инаку Елена Гошева и е кума на Елизабета Ристовска , а Елизабета Ристовска Елена Гошева ја предложила во 2010 година пред Совет на јавни обвинители и се разбира со логистичка подршка на ВМРО ДПМНЕ избрана во виш јавен обвинител во 2010 година. Овој предмет почитувани колеги кој што го срочиле Елена Гошева со помош на Љупчо Швргоски и Елизабета Ристовска, бил укинат од  Апелационот суд  поради огромни грешки во обвинителниот акт. Ваквиот човек сакате да биде, ќе подржите да биде член на Уставен суд, а многу луѓе кои што гледаат во перспектива и  ги следат чекорите на ВМРО ДПМНЕ воопшто нема да се изненадат ако оваа госпоѓа стане и претседател на Уставниот суд. поради грешки на овие луѓе во обвинтелниот акт, три семејсгта на три млади луѓе кои што биле само два месеци полицијаци, два месецди имале стажи биле пратени во Арачиново, не знаат кој е одговорен за убистовото на нивните    чеда. 

Понатаму госпоѓата Елена Гошева и со исклучителна чиста совест била на должност дежурен обвинител кога се случи убиството во дискотеката Силекс. Била на увид таму  и не нашла ниту еден аргумент да покрене обвнителен  акт. Овој просец до денес останал така, без никаков обвинителен акт, без никаква завршница без никаков одговор на таа млада девојка која што загина во таа дискотека. Тоа е  чистата совест исто така на госпоѓа Елена Гошева. 

Понатаму околу тоа колку ги почитува законите госпоѓа Елена Гошева во време кога таа била претседател на Совет на јавни обвинители на дневен ред биле поставени и биле избрани две обвинителки во Основното обвинителство Анита Топалова Исајловска сопруга на македонскиот амбасадор во Русија која што немала поднесено изјава дека не била, имено да  помине лустрацијата, да поднесе изјава за верификација на фактите и Жаклина Крстевска Јосифовска исто така без изјава, а и сопруга на поранешен пратеник на ВМРО ДПМНЕ. Значи не само што не го почитува законите, директно  ги крши законите во својата досегашна пракса и вие сметате дека оваа госпоѓа треба да биде заштитник на македонските граѓани од неуставните закони кои што како цунами ја снајдоа Република Македонија бидејќи овој Парламент сервилно спроведува  она што ВМРО ДПМНЕ  му сервира и затоа има 30% на закони кои што се поништени од Уставниот суд. Толку околку тоа колку Елена Гошева го почитувала  законот и околу тоа колку навистина е кредибилна да биде денес  да биде иден член на Уставниот суд. 

Уставниот суд во изминативе години веројатно беше последниот бедем  до кој што успеваше разумот да допре, последниот бедем кој шѕо го штитеше Уставот кој што со овој избор дефинитивно ВМРО ДПМНЕ  ќе ги наруши уставниот поредок во Република Македонија. Ако сакате да се потсетиме на неколку од одлуките на Уставниот суд. На пример Уставниот суд сосема логично, законски разумно ја укина неразумната, да не користам малку потежок збор одлуката на ВМРО ДПМНЕ за патриотски фискални каси. Значи покрај огромната арач политика, покрај соголувањата на македонските граѓани со разни даноци, давачки, глоби  по илјадници евра мораа да дадат и неколку стотици евра за фискални патриотски каси. На крај Трајко Славески да даде изјава дека тоа воопшто никој и не го барал од македонските граѓани, тоа не било задолжително и се разбира дека никој нема намера да ги обештетите граѓаните на кои што протиц уставно им беше наметната оваа нова обврска.

Понатаму, следни одредби кои што ги укина Уставниот суд по кој што фрлаа камења ВМРО ДПМНЕ  и по кој што спроведоа вистинска  хајка се петте одредби во  Законот за електронски комуникации кои што се однесуваа на прислушкувањето. Имено ВМРО ДПМНЕ и Никола Груевски сами си приредија закон во кој што обврзуваа интернет и телефонскит  оператори да инсталираат опрема за прислушкување со која што ќе можат без судски налог да влезат во секој еден дом, да ги прислушуваат, да знаат личните, приватните, семејните случувања, семејните податоци на секој еден македонски граѓанин без при тоа да имаат судски налог. Ваква одредба беше укината од страна на Уставниот суд.  Е  тоа е она што боде очи на ВМРО ДПМНЕ  и токму затоа денес, утре или задутре македонскиот Парламент ќе избере тројца нови послушници кои што апсолутно нема да се раководат од Уставот на Република Македонија, ќе се раководат од изборната програма на ВМРО ДПМНЕ, без разлика колку дискриминирачка е, без разлика далеку од елементарната здраво разумска логика е. 
Јани Макрадули: Благодарам и јас. 

Прв за реплика е пратеникот господинот Антонио Милошоски, повелете. 

Антонио Милошоски: Почитувана колешке Маринела Тушева, мислам дека вашите завршни зборови токму најдобро ја опишуваат намерата на Социјалдемократскиот сојуз што е целта во оваа дискусија. 

Значи целта е донесената одлука во вашата партија власта во целина да се претстави како тоталитарна, како режимска, како диктаторска, како недомократска, како ненародна, како бил кој негативен квалификатив може да и го дадете, да се оправда или да се зголеми или да се засили таа квалификација и перцепција и при секоја можна дискусија. Затоа, јас ќе ве прашам уште еднаш тука денес. Дали ако кандидат на мнзоинството во Собрание за член на Уставниот суд беше професор доктор Светомир Шкариќ, профсор по уставно право во изминатите 30 години, дали СДСМ ќе кажеше макар еден добар збор или пофалба. 

Јас сум уверен дека тоа ќе беше истата денешна девалвација што ја имаме и кон госпоѓата Елена Гошева кон вчерашниот предлог господинот Никола Ивановски и кон следниот предлог кој што ќе биде член или предложен член на Уставниот суд. Целта ги оправдува средствата, тоа е вашата девиза, целта е да се девалвира владеачкото мнозинство, да се девалвира практикувањето на власта од страна на ВМРО ДПМНЕ и во секоја можна прилика тоа да не се пропушта. Она што го кажавте за госпоѓата Гошева, мислам дека е само резултат на вшата партиска фрустација што доаѓа период во кој што природно според мандатот, според законот, според Уставот некои работи треба да се менуваат. 

И се менуваатј во време кога политичкиот легитимитет во ова Собрание го има владеачкото мнозинство сочинато од ВМРО ДПМНЕ и другите коалициони партнери. Цела оваа процедура е изведена на максимално транспарентен начин, цело работење и работен век на госпоѓата Елена Гошева колку и да се трудите и колку и да се обидувате лично да ја дисквалификувате покажува дека таа има кристално јасна чиста и добра правничка кариера. Доколку не било така, Социјалдемократскиот сојуз во изминатите 10 години веќе ќе одржеше неколку прес конференции за неа. Но никогаш не била предмет на политичка ниту на стручна дискусија или дисквалификација додека таа не стана предлог за член на Уставниот суд. Сега откако е извесно дека имаме добар предлог за член на Уставниот суд, дека тоа е госпоѓата Гошева и дека таа ќе биде избрана, вие правите се да ја оцрните како личност. И, тоа што не успеале нејзините колеги јавни обвинители да ја дискредитираат и ја почитувале во нејзината кариера, имала углед, вие се обидувате да и го нарушите личниот и професионален углед на неколку часа пред нејзиниот избор за уставен судија. 

Јани Макрадули:  Благодарам. 

За контра реплика е јавена пратеник госпоѓица Маринела Тушева, повелете. 

Маринела Тушева: Благодарам. 

Целта и на мојата меѓутоа и на дискусијата на нашите колеги не е да се девалвира госпоѓа Елена Гошева, целта е да се алармира за еден исклучително негативен, за еден погубен процес во Република Македонија. Во Република Македонија владее тоталитаризам, а чудно е што вие како поранешен министер за надворешни работи сте имале комуникации со многу ваши колеги од демократски земји. Чудно е што вие не се борите против овој тоталитаризам кој што завладува. И воопшто не е точно дека на најтранспарентен начин е избрана. Зошто не распишавте конкурс, па да се пријават еминентни стручњаци од фелата, да видиме да споредиме биографии, минато. Тогаш да се нарпави вистински и квалитетен избор. А не да бидат тоа партиски послушници на ВМРО ДПМНЕ. Само едно од сета дебата е кристално јасна. Дека госпоѓа Елена Гошева, послушно ќе молчи во Уставниот суд. Благодарам. 

Јани Макрадули:  Благодарам и јас. 

Следен за реплика е господин пратеник Васил Пишев, повелете. 

Васил Пишев: Благодарам потпретседателе. 

Колешке Маринела немаше да се јавам за збор, но чудно е нешто во вашите говори до сега, нон стоп го спомнувате кога ќе излезете нашиот премиер Никола Груевски. 

Сакам да ве потсетам од претходните, што ги имате обраќања овде, кажувавте дека нашиот премиер е клептоман и што ли уште не. Не да ги имавте во поранешните. Кажувавте дека денеска претставува извршна и законодавна власт. 

Јас само ќе ве потсетам нешто, каде бевте во 2002 година, кога вашиот голем реформатор Хари Костов, кога беше на власт од неколку месеци како премиер, јас мислам и според мене да престанеме овие два дена да дискутираме за госпоѓата Елена Гошева и да преминеме на другите закони. Кога кажувате дека судството е партизирано, само ќе ве потсетам за еден случај да ми одговорите во ваше време, Македонија турист. Шверц со нафта. Благодарам. 

Јани Макрадули:  Благодарам и јас. 

За контра реплика е јавена пратеник госпоѓица Маринела Тушева, повелете. 

Маринела Тушева:  Благодарам.

Почитуван колега некој да украде од џебовите на македонските граѓани од буџетот, од државни пари, милиони и милиони евра, ќе се согласите дека има клептомански нагони. Не е клептоман ама сигурно има клептомански нагони. Како да не го спомнувам Никола Груевски во секое обраќање кога тој е премиер и е директно одговорен за најголемата сиромаштија и најголемата мизерија во која што живеат македонските граѓани. 

Почитуван колега да не зборуваме за ланскиот снег. Зборуваме за избор на судии на Уставниот суд. Судии кои што се комплетно некомпетентни, кои што во својот стручен ангажман исклучително имале наместо стручен и професионален партиски ангажман да се пресметуваат или со своите колеги во судството или пак да не реагираат на одредени криминални дејанија. Благодарам. 

Јани Макрадули:  Благодарам и јас. 

За реплика е пријавен господин пратеник Васко Пашовски, повелете. 

Васко Пашовски: Ти благодарам потпрестедателе.

Јас ќе продолжам колешке Тушева од даму каде што застанавте. Вие застанавте дека сега дебатираме токму на изминатиот мандат на тројца судии од Уставниот суд и треба да избереме тројца нови. Затоа што дебатата која што ја водите е се само не на оваа работа. 

Јас би ве прашал она најискрено дали е потребно два дена да дебатираме за избор на еден кандидат за судија на Уставниот суд. Дали ова не е еден начин на блокада на работата на самото Собрание. А од друга страна значи каде ви е спинувањето. Спинувањето во овој случај јас би го ставил, обично децата ги ставаме во кош со родителите, значи ако некој од родителите е неуспешно, значи детето не може да напредува во својата функција или не смее да биде на некоја функција назначен. Во овој случај имаме обратна ситуација. 

Ја спомнувате ќерката на госпоѓата Елена Гошева, а прито заборавате дека таа сепак како нејзина ќерка значи била успешна и дошла до одредени свои функции. Она што го спомн авте во претходната реплика за студентските домови, мислам дека сте малку помала и нема да се сеќавате од тој период, затоа што не можете во тој период да биде учесник на сите тие настани, затоа што не бевте во тие студенски домови. 

Госпоѓата Елена Гошева е избрана на тајно гласање, во Советот на јавни обвинители на Република Македонија од 100 и некоклу голеги, значи 33 гласале за неа, меѓутоа за 7 кандидати. Тоа постојано ви се укажува, значи таа има најголем број на гласови од самите колеги на тајно гласање. И вие сега повторно правите спин, да ама само 33 луѓе гласаа за неа. Значи, воопшто не е во ред. 

А последната работа која што би ја коментирал, зарем заборавате дека до 2002 година на сите раководители кои што беа после 2002 поставени од ВМРО ДПМНЕ им поднесовте на сите до еден буквално кривични пријави. Тоа што таа кривична пријава или тие кривични пријави биле отфрлени како неосновани, денеска ги ставате како етикета. Да тој тогаш имаше кривична пријва. Значи воопшто не е коректно. Ако зборуваме така нема логика. Јас би сакал да се здржиме на нејзиното досие, го имате и вие. Од 1975 од кога е дипломирана, значи вработена во Обвинителството, чекор по чекор до 2012 доаѓа до Советот на обвинители. И сега повторно имаме маана и во оваа работа? Навистина не држат некои корелации оние што ги изнесовте. Мислам дека треба да бидеме покоректни и навистина не гледам логика 30 луѓе да се јават за дискусија за избор на еден кандидат. Навистина не ја гледам логиката на сето ова. Благодарам. 

Јани Макрадули: Благодарам и јас. 

За контра реплика е јавена госпоѓица Маринела Тушева, повелете. 

Маринела Тушева: Благодарам. 

Почитуван колега, малку ја погрешивте тезата. 

Значи, не зборуваме за тоа како работеле минатите судии на Уставниот суд, зборуваме за тројцата но ви кандидати на Уставниот суд. Меѓутоа тоа не е важно. Еве ајде вака да се договориме. Денес, да се откажеме сите ние колеги од опозицијата, ајде сега да гласаме. Во салава има 13 пратеници на ВМРО ДПМНЕ, и еден на ДУИ. Тоа за да поминат овие кандидати ви требаат 62 гласа за. Ова зборува само дека во тек е политичкиот пазар на ВМРО ДПМНЕ и ДУИ. Кажете почитувани колеги дали вие знаете што ВМРО ДПМНЕ ќе му даде на ДУИ за да ви ги изгласаат овие предлози. Минатиот пат за фотелјите неколку на братучедите на Никола Груевски дадовте знаме, јазик и амнестија на хашките случаи. Дали знаете овој пат што ќе биде политичкиот пазар. Благодарам. 

Јани Макрадули:  Благодарам и јас. 

Следен за збор пратеникот Макрадули Јани. 

Колешки и колеги пратеници, мислам дека она што колешката Тушева го кажа во една дозволете јас овде што сум многу години пратеник, пошто тоа е за зло нели кога некој е многугодини пратеник, во една одлична дискусија ја кажа суштината иа вистината. значи, имаме ситуација кога овие наводно добри кадри, денес и вчера ВМРО ДПМНЕ не ги бира. И замислете, наместо со прост премин да се прејдеј во едно нормално блиско време. Претседателот на Сорание кажа дека ќе се гласа на 30 понеделник. Прочем Ахмети и Груевски најдобро работат кога е сабота и недела. Сите пазарења на штета на граѓаните на Република Македонија се случија сабота и недела. И бидете уверени дека во понеделник ќе има гласање. Не сум сигурен за третиот кандидат дали ќе помине, ама овие ќе поминат. Ама дали ќе има рехабилитација, тоа најдобро го знае колешката Бонева , која како предводник на лустрацијата и рехабилитацијата, знае што се договара и што се прави. И затоа немате вчера и денес кворум. Најавувате во понеделник дека ќе гласате за да ја завршат работата Груевски Ахмети, на штета на граѓаните на Република Македонија. 

Денеска она вчера што го зборуваше господинот Гордан Георгиев за вмроизација, јас поинаку го велам, денеска завршува процесот на Груевизација на општеството, обидот за Груевизација на општеството, каде што секој треба да мисли со главата на Никола Груевски. И без разлика и на штета на многу горди послушници кои што 6 години непрегорно 24/7 работеа за него, денеска остануваат без работа, затоа што ова што го кажа господинот Васил спинот, така вели, замислете спинот така вели. Е, заради тој спин, еден од највредните директори до вчера, госпоѓата Вулкановска, денеска е без работа. Заради тој спин, ама не за граѓаните на Република Македонија, денеска господинот Чинговски, кој што беше експерт, денеска е без работа. Денеска бранот треба да го покрие спинот за катастрофалната и мизерна политика која е во Република Македонија. Ама за жал, тој спин го правите со народни пари. Со парите на граѓаните на Република Македонија. И денеска влегувате во Груевизација на Уставниот суд, затоа што ние сме единствена држава во која што премиерот на една држава како Никола Груевски дјржел 7 прес конференции, од седиштето на партијата, против Уставниот суд. 

Почитувани колешки и колеги пратеници од ВМРО ДПМНЕ, вие немате проблем со Уставниот суд, тоа ќе го видите набрзо. Вие имате проблем со Уставот. Оти во таа ваша тоталитарна недемократска матрица мислите дека бројот на пратеници е гаранција за тоа дали е некоја демократска партија или не, или спроведува демократски закони. Одлуките на Уставниот суд не зависат од бројот на пратеници и не смеат да зависат од бројот на пратеници. Одлуките на Уставниот суд не зависат од јавното мнение и не смеат да зависат од јавното мнение. Туку треба да зависат од словото на Уставот и на законот. И нема врска кој победил на избори што ветил во прорамата. Затоа што Уставниот суд е измислен како институција да штити од такви тоталитарни недомократски партии, како што сега по политиката на ВМРО ДПМНЕ што се спроведува во Република Македонија. 

Јас ќе ви дадам пример, замислите на избори победи некоја трета партија. Трет фронт по 10, 15  години.и каже да се укине ВМРО ДПМНЕ во ветувањето во програмата. Зошто мислите дека тоа е демократски. Па вие не можете да спречите еден човек пет години читам со потерница што малтретира пратеници од ВМРО ДПМНЕ. Вие не можете со него да се справите, справувајќи се и пресметувајќи се со опозицијата и со секој оној кој што не мисли со вашата глава. Па најголемиот аргумент денеска кој ви беше и не знам господине Васил Пишев што го спомнавте  Хари Костов. Мислам во тоа немање на аргументи, вие наместо да ги браните кандидатите со нешто, вие настапувате со некои теории што немаат врска или како што ги викате вие спин. Тоа сте научиле во тие хора дадена врз семинари што одите  спин. А бе за граѓаните е, треба леб да јадат. Треба плата да однесат луѓето овие од Македонијапат дома. Нивните деца треба во школо да си купат учебик. Што им дадовте на граѓаните овие 6 години. Што направивте. Спинот не се мачка на леб. Бранот не се мачка на леб. 200 луѓе што животот го дадоа за Груевски, денеска ќе останат на улица. Зошто? Затоа што спинот на Груевски вели така. Тој е безгрешен, тој е пастир, тој е месија. Кој се криви директорите што работеле 24/7 за него, што не оделе на одмор, што не оделе на празници на семејни слави, што го посветија животот на Груевски денес, тие се на улица. Зошто? Зошто Груевски оваа сабота и недела со Ахмети треба да договори нов пазар. Сакаш уставни судии, дај ми Силвана рехабилитација. Вика Џеват Адеми, дали ќе ја даде таа рехабилитација ќе видиме. Ќе видиме. Не знам што, мислев дека амнестијата на хашките случаеви е последното нешто што се прави врз грбот на граѓаните на Република Македонија, па уште и тоа да го доживееме, рехабилитацијата за големата Албанија, борците да ја доживеат и пензија и школо платете им, до трето колено, уште тоа веројатно не остана во оваа Македонија што нема да се изначудиме. И Џабе Михајло Маневски отиде да го види чудото на Свети Димитрија да се прекрсти последниот комунистички министер за правда во Република Македонија и  тоа не му помогна да се најде на оваа листа. Некој друг по ербап испадна. И затоа мислам дека колешката Маринела Тушева, комбинацијата Шврговски, Ивановски, Гошева ви ја кажа. Е тоа е пајажина колешки од ВМРО ДПМНЕ. Тоа е реалната пајажина што работи  на штета на грбот на граѓаните на Република Македонија. И не правете спин, дека ние сакаме да ја девалвираме личноста Елена Гошева. Јас реков и Ивановски и Гошева имаат кредибилитет тие ќе се откажат од оваа позиција. Зошто? Зошто вие очекувате тие да работат според програмата на ВМРО ДПМНЕ, а не според Уставот. Затоа што вие очекувате тие да ги аминуваат против уставните закони и дека за тоа се избираат и затоа се испраќаат во Уставниот суд. Примерите за Гошева се пример за лицемерната политика на ВМРО-ДПМНЕ и тоа нема врска со нејзината кариера, затоа што Влатко Ѓорчев рекол, не јас, дека денес изборот на Бранко Наумовски е избор по фамилијарна линија, затоа што неговиот син е член на Советот на град Скопје. Вие баравте дали има некој татко, мајка на некој советник од град Скопје - неа ќе ја избереме, така се погодило. Во желбата Груевски да стане Црвенковски, што не може да се случи, се сакате да копирате. Ајде во Уставниот суд  ќе ставиме некој кој што има син или ќерка во Советот на град Скопје.
Второ, Влатко Ѓорчев вели во името на ВМРО-ДПМНЕ, исто за изборот на уставен судија дека никој не можел во претходниот систем да стане ако не бил комунист. По биографијата и Гошева и тој што ја предложил, Михајло Маневски, заедно имаат повеќе стаж во комунизмот отколку години што има Маринела Тушева или Гордан Георгиев. И после вие за двата темела и аргументи за кои го напаѓавте Уставниот суд денес предлагате таков кандидат.

И трето, според Законот за судови што го донесе ова парламентарно мнозинство или минатото на ВМРО-ДПМНЕ и ДУИ, денес Гошева не може да биде избрана за судија на Основен суд, бидејќи има просек 6,54 а не да биде судија на Уставниот суд. Исто така се сеќавам на прес конференциа Груевски со тоа портокаловото џемперче отиде вечерта кај Миленко и ни објасуваше зошто е тоа направено со просек над 8 и дека такви судии, еве читам тука, какви судии само ќе сме имале. Ама госпоѓава има 6,54 просек. Значи самите, на трите темели на кои ја градевте политиката против Уставниот суд денес ви паѓаат како кула од карти.

Благодарам, да го почитуван времето, нема кој да ме прекине.

(Потпретседателот Макрадули се враќа на претседавачкото место)

За реплика се јави госпоѓа Бонева Силвана, повелете.

Силвана Бонева: Благодарам.
Знам зошто ви пречи лустрацијата, знам зошто ви пречи размислувањето за рехабилитација на жртвите од комунистичкиот режим - токму заради тоа што пред малку кажавте, треба да се соочите со тоталитарниот и недемократски систем, кој како матрица продолжи да опстојува и по 1991 година и оттаму е тој севкупен отпор за било каква промена во општеството, а уште повеќе кога ќе се случи промена на Уставниот суд, односно промена на членови на Уставниот суд, очигледно тој силен отпор кој што се случува сега при предлагање на кандидати кои немаат никакво политичко минато, а има таков жесток отпор, тоа значи дека вие со сите сили се трудите да го зачувате како што велите таа тоталитарна и недемократска матрица. Како поинаку да го разберам вашето зборување. Вие не зборувавте за кандидатите, не зборувавте за кандидатот Елена Гошева. Не знам што најдовте мана во нејзиното работно искуство. Самиот велите дека поминале повеќе години и во времето на комунизмот и сега, меѓутоа, никаде не била политички активна туку работела од самиот нејзин почеток, ги поминала сите инстанци во Обвинителството, чекор по чекор напредувала, почитувана од нејзините колеги, избрана од колегите од седум кандидати кои се пријавиле таа добила најголем број гласови, и тоа на тајно гласање, ја добила довербата од нејзините колеги.  Добила 2/3 мнозинство на гласови како претседател на Советот на јавни обвинители и сето тоа вам ви пречи, една демократска постапка која се спроведувала и сега тој кандидат кој што никаде не бил вклучен како вашите претходни кандидати во Уставниот суд, која немала врска со никаква политика, вам ви пречи да биде член на Уставниот суд. Навистина овие денови во Собранието на Република Македонија се соочуваме со многу предизвици за кои јас лично сметав дека вие како политичка партија сте расчистиле со вашето минато и сте за едно демократско општество кое заеднички треба да го градиме и левите и десните сили во општеството. Меѓутоа, сега веќе се сомневам што сакате да направите, дали да зачуваме се статус кво и дали без оглед на тоа кој е на власт, а кој е опозиција, секогаш СДСМ треба да биде во право и секогаш само предлозите на СДСМ се најстручни, најпрофесионални и најнеполитички. Благодарам. 

Јани Макрадули: Благодарам.

За контра реплика јас морам да се јавам.

(Излегува на говорниза)

Колешке Бонева, во 2001 година јас гласав со две раце за Законот за рехабилитација на жртвите кои биле гонети за идеалите на ВМРО. Да ве видам вас и ите позади за што ќе гласате сега.

(Потпретседателот Макрадули се враќа на претседавачкото место)

Следен за збор е пратеникот Беким Фазлиу, но не е тука и го губи правото за збор.

Следен за збор е пратеникот господин Менде Диневски, повелете.

Менде Диневски:  Благодарам.

Почитувани пратеници, во текот на вчерашната седница и во текот на денешнио ден како се предлагаат кандидатите така пратениците на ВМРО-ДПМНЕ имаат различно образложение. Ако за првиот предлог за господинот Никола Ивановски претседателот на Комисијата кажа дека нови луѓе се, сега имате друго образложение како одговор на дискусиите кои ги даваат пратениците од опозицијата дека вториот кандидат не е политички активен, никогаш не учествувале овие кандидати, ваквите кандидати ништо немале со политика.

Сега ќе ве прашам госпоѓо Бонева дали истиот аргумент ќе го користите и за третиот кандидат, бидејќи третиот кандидат бил кандидат за градоначалник предложен од политичка партија, ама за тоа ќе зборувам тогаш кога ќе дојде тој предлог. Така што не ги менувајте за час аргуемнтите и образложенијата кој кандидат заслужува и кои квалификации треба да ги поседува за да биде избран за судија на Уставниот суд. Едно е јасно, тоа го кажав и вчера дека стара е приказната со која и вие и ВМРО-ДПМНЕ и Никола Груевски сакате излегувате пред граѓаните на Република Македонија, дека ќе направите нешто ново и ќе донесете нови свежи кадри и притоа тоа бил новиот бран што доаѓал во Република Македонија. Не е така. Кажавте дека на најтранспарентен начин биле предложени кандидатите за судии на Уставниот суд. Тоа го говоревме токму вчера, тоа беа забелешките на пратениците од опозицијата. На барањето или на поставеното прашање зошто до членовите на Комисијата не се доставија предлозите, час пред да почне, за да можеме нормално да ги разгледаме, тврдевте дека тоа е согласно процедурата. Тврдите дека сте транспарентни, а притоа иако законот не ве ограничува не сакате да распишете јавен конкурс. Зошто не распишавте јавен конкурс, се плашевте дека ќе се пријават други заинтересирани за овие позиции? Се плашевте дека ќе имаат подобри квалификации од овие предложените? Или во образложението кое го давате за кандидатите велите ова е биографијата на посочениот кандидат, но во периодот до 1996, до 1999 година на пример не е избран за судија од икс ипсилон причини, веднаш квалификации. Тогаш зошто ги отфрлувате квалификациите на кои постојано укажуваме дека според вашите тези од икс ипсилон причини станале некаде судии или напредувале во кариерата и сето тоа е поврзано со ВМРО-ДПМНЕ, па секогаш ВМРО-ДПМНЕ кога било на власт. Затоа почитувани колеги ако сте отворени и сакате да сте отворени кон граѓаните, ако сакате навистина да предложите кандидати и да покажете дека има нов бран во ВМРО-ДПМНЕ, тоа треба да го покажете на дело, а не да не убедувате вчера преку медиумите дека еден од претседателите за кои ќе говориме во наредните точки се променил од позиција претседател на член на комисија и тоа да биде вработен таму и да ги ужива истите услови, дека тоа бил новиот бран во ВМРО-ДПМНЕ, или пак еден директор сте промениле, а како резултат на новиот бран што доаѓа го пуштате да оди за амбасадор.

Сосема накратко, нема да се повторувам со колегите во однос на искажувањата што ги имаа, многу чудни работи или многу допирни точки имаат одредени кандидати на оваа седница кои се предлагаат по различни точки. Нешто кандидатите или членовите на Пописната комисија многу брзо сакате, или нивните фамилии многу брзо сакате да ги згрижите?! И наредниот предлог е поврзан со пописот. И овој предлог е поврзан со пописот. Како тоа пред три дена слушнавме дека еден од членовите на Пописната комисија станал директор. Нешто ви се брза околу таа работа? Нешто сакате да се премолчи? Или тие 13 милиони евра за кои тука говоревме и за кои никој во државата не сака да даде одговор како се потрошија, зошто се потрошија, кој дозволи да се потрошат и т.н. фалсификат за кој Груевски кажуваше дека сакал да го спречи и го спречил каде беше Обвинителството да утврди кој е фалсификаторот, кој е тој што сакаше да го фалсификува пописот во Република Македонија? Или сето тоа беше како денес, дневно политички, во зависност од кандидат до кандидат, како ќе течат кандидатите така ќе ги давате или менувате образложенијата во однос на иститие. Потврдата за тоа што има намера ВМРО-ДПМНЕ со предлогот на тројца судии да бидат членови на Уставниот суд јасно ја покажува вашата намера, а таа е да ставите рака и таму условно каде што вие сте немале, притоа ниту сакате да ја штитите уставноста и законитоста што е надлежност на Уставниот суд, ниту пак се срамите да кажете дека иако носите и гласате закони во ова Собрание, за кои трошиме денови и денови да ви укажеме дека се против уставни, само затоа што во моментот ВМРО-ДПМНЕ заедно со коалиционите партнери и во зависност од пазарот кој го имаат или во зависност од пазарот кој го прават меѓу нив ги носат законите и тие закони сите треба во оваа држава да ги почитуваме. Серија на примери има каде што ако ги земете стенограмите од дискусиите на пратениците од опозицијата и тоа што го донесоа како одлука уставните судии, ќе видите дека сме ви укажувале, но тоа вам не ви значи. Вам ви е битно тоа што граѓаните гласале, како да гласале за програмата на ВМРО-ДПМНЕ, а има и граѓаните што гласаат за други програми. За тоа има институции како што е Уставниот суд кој ќе каже дали одреден закон е уставен или неуставен.

Оттука почитувани пратеници јасна е вашата намера. Сите знаат дека овие луѓе ќе се обидете да ги ставите во системот, ако веќе не сте ги ставиле, но како што кажавме, да не судиме пред време, бидејќи ако имаат достоинство после изјавите на пратениците на ВМРО-ДПМНЕ, нема да ја прифатат одлуката да бидат судии на Уставниот суд, бидејќи јасно од тука од Собранието им порачавте ќе слушате и ќе ги почитувате одлуките кои ние во Собранието ги донесовме, пратениците од ВМРО-ДПМНЕ, и тоа независно дали се уставни или неуставни, дали се законите во интерес на сите граѓани или не се во интерес на сите граѓани.

Оттука почитувани пратеници вие можете да продолжите да молчите, обвинувате, да давате реплики и контра реплики за тоа што Хари Костов правел или не знам кој друг правел во 1996 или не знам која друга година, но немате аргументи за сите тези кои денес ги кажавте. Благодарам. 

Јани Макрадули: Благодарам.

Прв за реплика се јави господинот пратеник Харалампие Шокаровски, повелете.
Харалампие Шокаровски: Благодарам. 

Колега Диневски, бидејќи сте член на Комисијата за избори и именувања, заради јавноста сакам директно да ве прашам зошто како СДСМ не излеговте со сопствени кандидати или вие како член на Комисијата за избори и именувања, не излеговте и не предложивте кандидати за уставни судии, туку од старт бевте спремни било кој да биде предложен само работите да ги черечите, да го черечите ликот и делото на не знам кој предлог. Ви кажав и прееска, и Бадентер да беше предложен ќе го осуетевте како член на ВМРО-ДПМНЕ. Да бевте доблесни до крај, да предложевте сопствени кандидати на Комисијата, за да можевме да спориме за нивните квалитети како судии, обвинители итн, да ги образложевте нивните функции. Меѓутоа, знаете кој е вашиот проблем? Како политичка партија генерално доколку предложевте кандидат пак тоа ќе беше госпоѓата Ингилизова се надевам, затоа што новиот бран кај вас е бара, во таа бара се тие застоени кадри од пред 50 години кои не ги менувате никаде. Токму заради таа причина вие не излеговте со сопствени кандидати, па да можевме да спориме за квалитетите на едните и другите за нивните постигнувања, за нивните залагања, за нивните кариери, просеци итн. Меѓутоа, вие немате право да говорите, затоа што не излеговте, со сета почит кон вас, но не излеговте со сопствени кандидати, за што имате и легитично право и на самата Комисија да ги поднесете. Ве молам да ми одговорите која беше причината што не излеговте со сопствени кандидати, за да можете да имате неоспорно право да спорите за било кој друг кандидат. Благодарам. 

Јани Макрадули: Благодарам.

Конатра реплика има господинот Менде Диневски, повелете.

Менде Диневски:  Благодарам.

Почитуван колега, и вие сте член на таа Комисија, и вие учествувавте на таа Комисија. Ќе ве прашам како тоа за одлуката за именување членови за Комисијата за правото на слободен пристап до информации од јавен карактер конкурсот го поништувавте два пати и година дена го оставивте ова тело без членови, само за да дојде моментот да се пријават кадрите за кои ВМРО-ДПМНЕ односно Извршниот комитет на ВМРО-ДПМНЕ ќе даде согласност и иако зборуваме за институција во која не треба да членуваат по политичка партија, треба да имаат соодветно образование, вие предлагате кандидати, што е сосема спротивно на тоа. И вие нас не прашувате зошто не сме предложиле? Па вие почитуван колега, на пример на овој конкурс имавте 10 кандидати кои ги исполнуваат условите да бидат кандидати во соодветни институции и вие тие не ги бирате, ги омаловажувате, а ги бирате партиските војници.

Јани Макрадули: Благодарам.

Следен за реплика е пратеникот господин Владимир Ѓорчев, повелете.

Владимир Ѓорчев:  Благодарам.

Почитувани колеги, почитуван колега Диневски,

Ако зборуваме за непочитување, мислам дека веќе втор ден неупатно и веќе станува дегутантно тоа што сите дискутанти на СДСМ не само што омаловажуваат една личност, туку и цело едно семејство. Втор ден веќе 10, 20 дискутанти на СДСМ  го омаловажуваат и кандидатот што е предложена за уставен судија, се омаловажува нејзиниот сопруг, се омаловажува нејзината ќерка, се омаловажува сопругот на ќерката и мислам дека ова е веќе дегутантно. Две дена да имаме 20 дискутанти кои со ваков нихилизам, еден добар збор да не се каже за личност која има 64 години, 35 години работно искуство, која почнала од најниско ниво, па напредувала во кариерата, мислам дека е апсолутно нереално и тоа не зборува за самиот кандидат, туку зборува за оние кои се критизери по секоја цена. И, кога се  критикува, треба да се каже она што се  смета за критика, но и да се најде некој добар збор. А, ако нема да се најде добар збор, особено за квалитетно решение, тогаш  тоа укажува на политикантство. Затоа што  овој  кандидат Елена Гошева, била избрана  на тајно  гласање  за Советот на јавни обвинители, од нејзините колеги, од сите јавни обвинители во Македонија. Од тие јавни обвинители кои  добар дел биле именувани и во време на владите на СДС. Значи, добар дел од  тие обвинители кои биле селектирани во време на  владите на СДСМ на тајно гласање, значи секој можел да каже за кого држи за кого не држи да биде јавен обвинител во  Советот. Во самиот Совет на јавни обвинители е избрана за  претседател. 

Кога зборувате за пописот господине Диневски, најголемиот  дел од средствата отидоа кај 16 илјади попишувачи. Значи, 16.000 попичувачи од кои што  8000 од јавниот сектор и  8000 илјади невработени  луѓе. Значи најголемиот дел од тие средства што вие ги кажувате  отидоа кај  оние кои го спроведуваа пописот.
Втора  работа, уште една работа господине Диневски, тоа е дека  пописот не се спроведе поради тао што претседтелката на Пописната комисија и други членови на Пописната комисија не се согласија да не се  попишува нерезидентното население во Република Македонија. тие сметаат дека треба да се попишува  врз основа на критериумите  на Европска унија  и Обединетите нации.

Сосема на крајот, Игор Гиневски  не е назначен од Владата во Управниот одбор на ЕВН, туку тој е  назначен  од страна на Надзорниот одбор кој што во тој  и тој надзорен одбор  само еден се  именува од Владата. Мислам дека не ви држат тезите особено  делот каде што  цело  едно семејство и нивниот дигнитет два дена тука  веке дегутантно  константно се нарушува.

Јани Макрадули:  Благодатрам.

За  конатра реплика е јавен пратеникот  господин Менде Диневски, повелете.

Менде Диневски: Благодарам потпретседтеле.

Почитуван  колега, знаете што е дегутантно, тоа да ги следите пратениците што говорат и да  излезете на реплика и да кажувате за тоа што вчера некој зборувал. Во текот на денешниот ден, апсолутно,  ниту  Игор Гиевски, ниту  сопругот, ниту ќерката, не знам кого, никого не спомнав во мојата дискусија.

Значи, ако имате некому да реплицирате, тоа  треба, ама ако доаѓате во 13,00 часот на седница и сакате тука мене да ми наметнувате тези, тогаш не држат.

Инаку, околу пописот, сакам  да ве прашам, од каде знаете  како се поделени финансиските средства, кој  ви  достави вам извештај? Нели сите тука во Собранието баравме каде се потрошени парите. Од каде знаете вие на кого се потрошени парите, од каде знает, кој ви го даде вам извештајот? Или вие  од ВМРО ДПМНЕ сите информации ги имате и со нив можете да располагате и притоа да давате изјави какви што сакате.

И, уште една работа. 64 години е пензија или не е пензија?

Јани Макрадули:  Благодатрам.

За реплика е јавена пратеникот  госпоѓа Лилјана Кузмановска, повелете.

Лилјана Кузмановска: Благодарам почитуван потпретседтел.

Почитуван  колега, јас и не очекувава дека  вие од СДС денеска веќе  втор ден и ќе кажете некој добар збор  за предлогот, но од вас очекував дека барем ќе кажете дел од  нејзината биографија и во делот на  професионалната работа ќе имате некаква  забелешка зошто предлогот не е  соодветен и  зошто не ги  исполнува условите да биде  член на Уставниот суд на Република Македонија. Ние зборуваме за Елена Гошева, за почитувана  личност која има 37 години кариера во својата дејност. Почнала од  Окружното јавно обвинителство, ги поминала сите скалила од приправник, стручен соработник, замени  јавен обвинител, до претседател на Советот на јавни обвинители  и член на Советот на јавни обвинители. Значи личност со дигнитет, со богато  работно искуство и  нема ништо околу тоа и околу таа дилема. 

Меѓутоа тоа што Вие во дискусијата сакавте да го наметнете зошто навистина не може да биде член и ставивате една политичка етикета која  навистина не држу, затоа што во нејзиниот живот, таа политички не се насочила туку целиот свој  капацитет го вложила во професионално  надоградување и на тој пат има успех.

Меѓутоа, сакавте да кажете и наведете една теза на еден нов бран што се очекува во ВМРО-ДПМНЕ и дека ова е всушност предлог за нов бран, дури се зафативте со изработка на семејното стебло на почитуваната госпоѓа. Целокупното нејзино семејство. Во овој контекст навистина би сакала да преппорачам секој овде го градиме својот личен интегритет, затоа што сме претставници од народот, но да не ја користиме говорницата во овој случај за личнот која, навистина не може да се одбрани. Тука сме ние во нејзино име да го браниме нарушувањето на нејзината семејна состојба, основно интегритетот на сите нејзини членовини во семејството. Тука сме да зборуваме на професионален план. Да не навлегуваме и со која оценка таа по некој предмет, односно по Предметот Уставно право дипломирала на факултетот пред 37 години. Навистина не држи, навистина сме луѓе кои знаеме да се почитуваме меѓу нас, но да ги почитуваме и предлозите кои доаѓаат од стручен аспект и така да разговараме. Благодарам. 

Јани Макрадули: За контра реплика е јавен пратеникот Менде Диневски, повелете.

Менде Диневски: Благодарам. 

Колешке, бевте во салата кога говорев? Ако бевте во салата и ако слушавте и ако не читате напишани реплики, тогаш ќе знаевте дека јас не говорев ниту за просек на кандидатот, ниту пак говорев за семејното стебло на кандидатот. 

Значи, од сега натаму, нема да ви контрареплицирам за нешто за што не сум говорел. А вие имате обврска, како пратеници да прочитате или кажете одредени ставови од вашиот Центар за комуникации. Благодарам. 

Јани Макрадули: Благодарам. 

Следен за збор е пратеникот господин Благоја Стојановски, повелете.

Благоја Стојановски: Благодарам потпретседателе.

Просто не можам да поверувам што се обидуваат да одбранат колегите пратеници од ВМРО-ДПМНЕ. Но, тоа е, што да правиме. Веројатно тоа е пракса во ова Собрание, нивна пракса.

Вака, колеги од позицијата да ви кажам искрено, што и да кажеме ние на оваа говорница и во ова Собрание, не можеме да ги девалвираме овие предлози за уставни судии повеќе од тоа што вие го направивте на Комисијата за избори и именување и на седницата на овие два дена, бидејќи вакво девалвирање до сега јас не сум видел. 

Овие кандидати за уставни судии да се навистина професионалци, после одредени излагања на дел од пратениците на ВМРО-ДПМНЕ требаше да се јават веднаш во Собранието и да кажат извинете, ние сме професионалци, но ве молам изземете не од кандидатите за уставни судии, бидејќи тоа што вие очекувате од нас да го направиме, ние не можеме да го направиме ако сме професионалци.

Сега ќе се вратам малку на тезите што беа искажани од пратениците од ВМРО-ДПМНЕ, тези за кои што, да ви кажам право, не можев да поверувам дека ги слушнав во ова Собрание. Кога беа редени број на одлуки на Уставниот суд со што се укинаа одредени законски решенија поради својата неуставнот, беа наведени како причина, основна причина зошто овие кандидати денеска се на седница како кандидати за членови на Уставниот суд. Значи, јасно беше кажано дека од нив се очекува неуставните законски решение што ги носи ова Собрание, а ги предлага ВМРО-ДПМНЕ да бидат аминувани, да не бидат укинувани во Уставниот суд. Тоа го слушнав можеби не толку директно, но јасно во ова Собрание. 

Сега, кажете ми, ако е некој професионалец и ако некој сака да го брани Уставот на Република Македонија како судија на Уставниот суд, како може сеуште да стои на листата на кандидати за членови на Уставниот суд?

Дури, ако ова вака помине, а претпоставувам дека ќе помине, гледам дека упорно ги браните вашите тези, дури мислам дека од сега натаму, тоа е мој личен став, дури е прашање зошто всушност и би постоел Уставниот суд со вакви уставни судии?

Е сега, ќе ве прашам конкретно, нема да ги омаловажувам членовите на семејството на Елена Гошева, туку само ќе кажувам факти. 

Факт број еден е дека нејзниот сопруг бил директор на Студенски центар во времето на ВМРО-ДПМНЕ. 

Факт број два е дека нејзината ќерка била висок функционер во Унијата на млади сили, била или не знам дали е сеуште советник во Советот на град Скопје,била директор на ДИК. Нејзиниот зет, Игор Гиевски, мажот на Слободанка Гошева или Гиевска бил претседател на Унија на млади сили на ВМРО-ДПМНЕ, бил советник во Советот на град Скопје, прво избран од ВМРО Народна партија, па потоа преминал во ВМРО-ДПМНЕ, потоа актуелен преставник на држаниот капитал во ЕВН итн. 

Сега ќе ви поставам едно практично прашање, со оглед на притисоците што ги прави ВМРО-ДПМНЕ во однос на одлуките на Уставниот суд, ќе ве прашам реторички, што ќе се случи доколку Елена Гошева сака да глас по основ на некое законско решение спротивно на Уставот? Дали тогаш ќе се јавите од ИК на ВМРО-ДПМНЕ и ќе кажете госпоѓо Елена Гошева немој ни случајно да помислите да гласате против оваа одредба од законот, затоа што ако го направите тоа се заврши со кариерата на вашата керка, вашиот зет итн. Дури и да е партиски неопределена, што е невозможно, со оглед на она што претходно го кажав, сепак стои можност ова да го направите со оглед на притисоците што во континуитет ги правите на овоу Уставен суд, мислам дека тоа е реалност. Но, убеден сум и без тоа да го направите, во секој случај Елена Гошева ќе гласа за она што ќе го каже ИК на ВМРО-ДПМНЕ или кратко кажано, Елена Гошева нема да го брани Уставот на Република Македонија на Уставниот суд, туку ќе ги брани одлуките на ИК на ВМРО-ДПМНЕ и одредени неуставни законски решенија што ќе ги носи Владата на ВМРО-ДПМНЕ преку ова Собрание.

Е сега, господо од ВМРО-ДПМНЕ, сакам нешто да кажам и за некои случајности во однос на овие три кандидати. Двајца од нив, значи, Елена Гошева и првиот за кого дискутиравме, во исто време се станати членови на Советот на јавни обвинители. Други двајца кандидати, Елена Гошева и третиот кандидат односно ќерката на Елена Гошева е директор на ДИК и член на Државна изборна комисија е третиот кандидат.

Во исто време, бидејќи споменувавте дека нема партиски функции неколку пати се спомна дека третиот кандидат ил кандидат за градоначалник на општина Врапчиште предложе од одредена политичка партија што е сега во коалицијата на власт. Сега кажете ми ги вашите тези дека ова се непартиски кандидати, дека немаат никакви функции итн, дека ќе го бранат Уставот на Република Македонија, а не одлуките на ИК на ВМРО-ДПМНЕ. 

Уште една работа е многу симптоматична, бидејќи не се тука, но оние кои се јавија за збор, односно кои ја бранеа кандидатурата за Елена Гошева, се Александар Николовски, Влатко Ѓорчев и Антонио Милошоски. Тие најревносно го бранеа овој предлог, инаку колеги на ќерката на Елена Гошева и нејзниот зет од времето додека беа во Унијата на млади сили. Тие беа заедно, не знам дали во ист период во Извршниот комитет, но многу блиски соработници, така што не е случајно што тие најревносно ги бранеа овие предлози.

Уште една работа да ве прашам, господа од ВМРО-ДПМНЕ, дали е ова вашиот нов бран? Мене, да ви кажам искрено, ова повеќе ми личи на вртлог. Знаете она кога пропаѓа нешто. Повеќе ми личи на вртлог.  Или, затоа што, можеби се едни  исти имиња и едни фамилијарни кланови се вртат во круг. 

Да ве прашам како може да аминуваат и овие ваши партиски активисти, оние кои гласаа за вас, како може се тука во оваа држава што го правите, да го правите кон некои фамилијарни кланови? Како може едно семејство, мајката да биде уставен судија, татко директор на Студенски центар, зет и ќерка советници во град Скопје, претставници на државен капитал, па само неколку ли фамилии во државава тука треба да живеат и се способни за се и сешто во оваа држава, мислите дека на тоа се сведува ВМРО-ДПМНЕ и Република Македонија? Се надевам дека има многу искрени и чесни членови на ВМРО-ДПМНЕ кои ова нема да ви го одобрат.

Така, не сакам да должам, не сакам да навлегувам во лични работи, но ќе поставам уште едно прашање. 

Ако овие кандидати беа најдобрите, најсовршените, еве, не најдобрите, беа пристојни во ред кандидати, без партиска позадина итн, дали мислите дека немаше да бидат претходно објавени? Ако беа кандидати со кои можевте да се пофалите? Дали мислите дека немаше претходно да ги објавите, а не откако почна седницата на Комисијата за избори и именувања да ги доставите во писмена форма како кандидати на Уставниот суд, дали мислевте дека немаше барем два-три дена претходно да ги објавите, да се фалите со нив и да се гордеете?

Зошто во таква конспирација и во пет до 12 ги предлагавте, ако навистина се толку, требаше да излезете и да кажете, еве овие добри стручњаци, професионалци, непратиски врзани, одлично ќе работат во Уставниот суд, ќе го бранат Уставо. Не тоа не го направивте. Знаете, јасно ви е и вам зошто, затоа што требаше што помалку да се држи во јавност оваа одлука односно ова именување на членови на Уставниот суд затоа што и вам ви е јасно дека јавноста многу брзо ќе оцени што се, кои се, зошто се предложени денеска како кандидати на Уставниот суд. Благодарам. 

Јани Макрадули:  Благодарам. 

За реплика е јавена пратеник госпѓа Надица Танчева Тулиева, повелете.

Надица Танчева Тулиева: Благодарам почитуван потпретседател. 

Почитуван колега, гледам и вие, во вашата дискусија, а и повеќе дискутанти кои претходно дискутираа, велите дека овие судии се бираат се со цел во Уставниот суд да ги бранат неуставните закони што ги донесува Собранието на Република Македонија.

Ве молам колега, судии во Уставниот суд пред се се бираат за да го штитат уставниот поредок на Република Македонија, уставноста и законитоста. Сега зошто мислите дека госпоѓа Елена Гошева не може да биде избрана за судија на Уставниот суд? 

Пред се, таа е стручна, професионална, компетентна, има 37 години работно искуство во Обвинителството. Таа учествувала во изготвување на многу закони, ги гонела сторителите на кривични дела итн. Многу е важно што самата госпоѓа Гошева  во фелата има голем углед, бидејќи при тајното гласање, кога е бирана за член на Советот на јавни обвинители од околу 100 јавни обвинители кои гласале за неа, гласале 33,а била во конкуренција со седум нејзини колеги.  

Почитуван колега, што се однесува до критеримите што овие кандидати треба да ги исполнуваат, би сакала да кажам дека се други времиња и сега не е критериум припадност на одредена политичка партија како што беше кога вие бевте на власт и кога беше генерален реизбор на судии во 1995 година и во 1996 година и кога ги биравте судиите преку списоци, преку општинските организации на СДС и кандидатите на судии кои не беа блиски на СДС и покрај тоа што беа предлагани од тогашниот РСС, навистина немаа можност да станат судии.

Затоа сега повторно ќе ви кажам дека критериумот според што сега се бираат судии и во Судскиот совет и оние судии кои овде ги бираме во Собранието на Република Македонија е стучност, компетентност и професионалност. Благодарам. 

Јани Макрадули: Благодарам и јас.

За контра реплика е јавен пратеникот господин Благоја Стојановски, повелете.

Благоја Стојановски:  Благодарам потпретседателе.

Колешке, вие сте во заблуда. Не реков јас дека ги бираме уставните судии, овие што се предложени, да ги штитат незаконските решениеја на ВМРО-ДПМНЕ. Вашите колеги тоа го рекоа. Погледнете го стенограмот од излагањето на Александар Николовски. Прочитајте го, се ќе ви стане јасно. 

Јасно кажа човекот зошто ги бираме овие судии. Тоа е страшното колешке. Погледнете го, прочитајте го стенограмот. 

Ви кажав доволно аргументи зошто овој кнадидат за уставен судија нема да го брани Уставот, туку ќе ги брани одлуките на ИК на ВМРО-ДПМНЕ. Ви кажав, од фамилијарни причини. И нека не е член на ВМРО-ДПМНЕ. Не знам дали е член. Од фамилијарни причини ќе мора да ги брани ставовите на ИК на ВМРО-ДПМНЕ, а не на Уставот на Република Македонија.

И колешке, до вас седи колешката Благородна Дулиќ. Во тоа време, мислите кога се бираа судии, избрана е и Благородна Дулиќ за судија, мислите дека тогаш беше Благородна Дулиќ во СДСМ, па затоа е избрана за судија? Верувам дека не мислите така. Значи тоа што го зборувате не е точно.

Јани Макрадули: Благодарам. 

Тука ја прекинувам претпладневната расправа.

Продолжуваме во 15,00 часот со истава точка. 
(По паузата)

Светлана Јакимовска: Продолжуваме со работа.

Има збор господинот Николов Марјанчо, повелете. 

Марјанчо Николов: Благодарам потпретседателке. Иако е малку тешко да се зборува од 15,00 часот, бидејќи внманието и присутноста на колегите во собраниската сала е мала и минимална, сепак ќе се обидам да го кажам својот став по однос на оваа точка околу изборот на Уставните судии во Република Македонија и посебно за кандидатот Елена Гошева. 

Јас сметам дека кога доаѓаат вакви точки во Собранието на Република Македонија за избор на судии на Уставниот суд ова треба да претставува еден свечен чин во кој што сите пратеници заендо ќе го поздравиме изборот и ќе им дадеме поддршка на кандидатите кои што ќе бидат избрани за уставни судии. Меѓутоа, наназад долг период тоа не се случува во Република Македонија иако Уставниот суд според мене е еден од столбовите на демократска и независна Република Македонија и еден од најповиканите органи да ја штити демократијата и слободата на човекот во Република Македонија. Зошто денеска немаме свеченост во Собранието, зошто денеска зборуваме со таков однос спрема кандидатите, јас ќе се обидам да ги видима причините за ваквиот однос во Собранието. 

Прво, сите тројца кандидати за уставни судии во јавноста беа промовирани самиот ден, или час кога требаше да почне Комисијата за избори и именувања на Собранието на Република Македонија, не се одважи Собранието да ги објави ниту претседателот на таа комисија, кандидатите најмалку три, или една недела пред да бидат ставени на пленарна седница да може јавноста да зборува, да ги анализира, евентуално да ги цени оние што ги познаваат нивните стручни квалитети и дали можат да одговорат на она што се вика уставен судија на Уставниот суд на Република Македонија. Тука е првата грешка, чекањето. Тактизирањето до последен момент да се објават кандидатите за уставен судија само по себе придонесува ние денеска да имаме ваква дебата. Замислете, ако сме сакале како што сега прокламира ВМРО ДПМНЕ да дадеме шанса и на непартиски кадри и на луѓе кои што не се со партиска позадина да стапнат на одредени функции во Република Македонија најмалку што требаше да направи Комисијата за избори и именувања е да објави јавна објава за сите оние кои што сакаат да конкурираат за членови на Уставниот суд. Можеби тоа не е предвидено со Деловникот, можеби не е правилно, но во секој случај ако веќе декларативно и подолго време еве 3 -4 дена се зборува за некој нов бран, за некои нови луѓе, за давње шанса на други граѓани на Република Македонија, ова беше прва прилика да се покаже дека за една од највисоките иснтитуции во Република Македонија според звањата ќе требаше да се даде шанса да конкурираат секој што е заинтересиран. Не се случи тоа. Значи, се манипулира јавноста и се избраа тројца кандидати за кои што никој не знае чиј предлог се официјално. Неофицијално тие се 2, на извршниот комитет на ВМРО ДПМНЕ и еден е преставник од коалицијата од партијата на Турците. И тоа  ли е сега новиот бран? Тоа ли е шансата институциите на системот да бидат достапни за оние граѓани кои што не се партиски определени. Еве ви шанса паѓате на првиот испит. И затоа денеска ние немаме свечена атмосфера во Собранието. И затоа имаме партиска битка, затоа што прво, згрешивте не ги објавивте со време кандидатите за уставни судии. Второ, ги избравте во партиските тела на партиите, не со јавна објава. И трето, односот кој што го има ВМРО ДПМНЕ за цело време додека е на власт спрема уставниот суд им направи голема штета и на овие уставни судии што сега се на функција и на овие што ќе дојдат. Зошто? 6 години испаѓаат членови на ВМРО ДПМНЕ и велат дека Уставниот суд е партиски инструиран и работи по дикатат на СДСМ. Зошто? Донел одлука дека некој закон е спротивен на Уставот. Што да работи Уставниот суд? Што да работи, ако не да ги цени законите според уставноста. И притоа дури и тука еминентни пратеници кои што претходно биле судии излегуваа и ги напаѓаа уставните судии. Премиерот од партиското седиште 2 преса држи против Уставниот суд. Колеги пратеници кои што овде седат испаѓаат и викаат, претседателот на Уставниот суд е партиски затоа што син му е член на Советот на град Скопје. Напаѓате, замислете, тоа ви е аргумент за партиската припадност на членовите на Уставниот суд. И сега каков кандидат предлагате? Елена Гошева има ќерка која што е член на Советот на град Скопје. Кои се вашите аргументи? Ако Бранко Наумовски е кабает тоа што син му бил член на Советот на град Скопје, Елена Гошева не е кабает? Како не е колешке Дулиќ, кога ќерка и е член на Советот на Град Скопје и дополнително претседател на Пиписната комисја на неуспешниот попис во Република Македонија. И сега ќе велите, ајде да не напаѓаме, или да не ги спомнуваме фамилиите. Па вие кариера правите на тоа. Некои пратеници кои што не се тука, не сакам да ги спомнам држеа пресови пред куќите на некои директори. Тогаш тие не водеа грижа за сопругата на тој директор, за децата на тој директор? Не. Тогаш, на ВМРО ДПМНЕ му удовараше да печали политички поени. Сега кога тие ја воведоа праксата и кога им се враќа со иста мера, ама знаете, ајде да се смириме.6 годни Уставниот суд го напаѓате. И сега овие кандидати што ќе бидат избрани, вие со вашиот однос досега спрема работата на Уставниот суд од старт ги осудувате дека нема да работат согласно надлежностите, туку ќе работат согласно партиските директиви. Кој ќе верува дека овие тројца судии што денеска ќе бидат избрани, ако дојде ситуација да одлучуваат по одреден закон и донесат одлука која што е согласно со политиките на ВМРО ДПМНЕ дека работеле стручо, а не по партиска директива. Дали сте свесни што правите додека ги напаѓате институциите и не ги претворите во ваша филијала. Ги уништувате, ги деградирате. Ние денеска немаме независна, непартиска, институција во Република Македонија. Која е цената држава во која што народот не се чувствува слободен да си го изрази своето мислење и се плаши, затоа што вие сте си зацртале да напаѓате се што е претходно, ама од друга страна двапати повеќе да го правите тоа што претходните ги напаѓате Ссо исти постапки дури и побрутални без да имате било какво образложение. И затоа немојте да го обвинувате СДСМ. Замислете се вие што правите, како бирате уставни судии и со која референца ги праќате да бидат уставни судии, затоа што вие велите дека Уставниот суд е партиски и работи по партиска директива. Како ќе работи од кога ќе бидат овие тројца избрани независно? Жал ми е, ги деградирате кандидатите уште не избрани и нестапнати на функцијата. 

Светлана Јакимовска: Благодарам. 

Има збор госпоѓа Весна Бендевска, повелете. 

Весна Бендевска:  Благодарам госпоѓо потпрестедател. 

Заедно со вас 10 колеги од ВМРО ДПМНЕ појачани со две колешки од ДУИ и нешто повеќе колеги од опозицијата, а денес говориме за избор на нови судии на Уставниот суд. До колегите кои претендираат себе си да се прикажуваат како поголеми патриоти од сите други, само за да имаме предвид колку е важна темата. Ова што го држам во рака не е книга, ова е темелот на нашата државност. По мене патриотизмот е почитувањето на вкупната содржина која се наоѓа во оваа книга. Ова е Македонија. И затоа односот на секој кон Уставот и се разбира кон оние што се задолжени да го бранат уставниот поредок наистина засекого од нас треба да го манифестира личниот однос кон ова. И затоа е крајна хипокризија кога плукате врз Уставот, или кога донесувате закони кои се косат со Уставот, себе си да се нарекувате најголеми патриоти. Девет судии на Уставниот суд се задолжени, се разбира со многу сериозни ингеренции. Член 110 од Уставот ги детерминира овие  многу сериозни, не само да водат сметка дали законите што ги носиме, што е правна регулатива во која се уредуваат правилата  во нашиот правен поредок, во овие алинеи ќе најдете основа за по мене најголемиот скандал што го чувме вчера од младиот пратеник, младиот, се разбира не со намера да го квалификувам неговото искуство е, ако не се лажам трет мандат со ред Александар Николовски кој кажа една вистина. Од која ВМРО ДПМНЕ не може да побегне. Вчера, Александар Николовски кажа дека досегашниот состав на Уставниот суд се дрзнал да се меша во она што било содржина на политичката предизборна програма на ВМРО ДПМНЕ. Колеги пратеници, имаме голем проблем. Оваа изјава на пратеникот што е сместен во вашите први редови, а денес од кога проценивте, претпоставувам во вашиот центар заодноси со јавноста, дека два дена губите во однос на аргументите со кои ги предлагате овие три, по мене скандалозни предлози за новиот избор на уставни судии, денес првиот ред е празен. Ја нема вашата координаторка, сенка не му видовме на главниот предлагач претседателот на Комисијата за избори и именувања. Тука се оставени колегите кои можат да го заменуваат, ама тој не е тука за да може да каже барем еден добар збор во прилог на професионалната компетенција на кандидатите што ги предлагате. И се разбира, најкатастрофален и најскандалозен е токму предлогот за госпоѓа Елена Гошева. Никој од нас немаше никаква намера да навлегува во лична дисквалификација на овој ваш предлог. Со самиот факт дека Гошева е вашиот предлог поткрепено со она што го говореше Александар Николовски, да ве потсетам и да се обидам да го цитирам на Комисијата на избори и менувања дека се разбира дека вашиот предлог не е совршен, бидејќи ништо не било совршено. Колеги, сите се откажавте од она што значи одбрана на аргументи заради кои Илија Димоски го потпишал предлогот меѓу кој и Елена Гошева да одлучува не само за закони, меѓу другото да одлучува и за одговорност на претседателот на Републиката меѓу другото и да одлучува за уставност на програми и статути на политички партии. Заради ова Елена Гошева е вашиот предлог и заради ништо друго. Кој тоа од вас ја извади тезата и теоријата дека нели клетата опозиција се обидува секој предлог што ќе дојде, што би рекол колегата дури и Бадентер да го предложевме ќе најдевте замерка, не е точно. Тоа е алиби бегање од немање на аргументи. Ајде да се обидеме да ја видиме биографијата на госпоѓа Елена Гошева. Само кај неа нема траење на студии. Меѓутоа, лесно се пресметува дека најмалку 9 години студирала факултет. Јас се согласувам дека годините на студии не се единствениот критериум согласно кој можеме да говориме за квалитет. Меѓутоа, оценката од 6,40 ја загатнавме и ќе ја продолжиме како една од квалификациите. Ако споредиме дека истата госпоѓа во овој момент е ментор на студентите на Академијата за обука на јавни обвинители и судии. ВМРО ДПМНЕ на чело со Михајло Маневски во тн., судски реформи за секој иден обвинтиел и судија го постави критериумот најмалку осум просек. Кажете ми ја логиката, Елена Гошева со просек 6,4 да има право да биде ментор на кандидати кои имаат најмалку осум просек. Тоа е ваша вмровска измислица. За каква дисквалификација говорите дека сте ја чуле од наша страна овие последни два дена кога личо Михајло Маневски од оваа говорница не убедуваше дека тестот на интегритетот ќе придонесе за избор на вистински кандидати за обвинители и судии. Тестот на интегритетот проти кој бевме апсолутно како систем што промовира кодошење, да се изразам тоа е многу актуелен термин, кодошење. За да те изберат за судија според Михајло Маневски требаше најмалку 50 познаници да гарантираат дека апсолутен е личниот интегритет на кандидатот. И тоа е ваша измислица од кујната на ДПМНЕ. И сега кога ние говориме дека госпоѓата има сопруг постар функционер поставен од ВМРО ДПМНЕ за кого има кривични пријави за злоупотреба на службена должност, за вас е тоа мешање во приватен живот? Нас не не интересира приватниот и личен живот на госпоѓата, ама не интересира дали зад себе носи петна што говорат за длабоката партиска приврзаност на кланот на Маневски. Нејзината ќерка, нејзиниот зет, начинот на кој ја извршувала професијата апсолутно не говори дека станува збор за квалитетен кандидат. Случајот Силекс, говореа кандидатите, не решениот случај со убиството на полицајците кај Арачиново, катастрофалниот начин на избор на две нови обвинителки кои немаа, се разбира поднесено согласно закон изјава за судир на интереси. Сето тоа е работното портфолио на госпоѓата што е ваш предлог. И сега е многу и сосема разбирливо зошто никој од вас не се јави на дебата, дури и оние херои кои се осудија во првата минута да се пријават за говор, се откажаа и оценија дека тука веќе нема лек. Она што дополнително загрижува е начинот на кој се спроведува. Два дена тече дебата, а сега ни е јасно дека дури ниту во понеделник 30 април како што најави претседателот на Собранието не е изесен изборот на овие судии. 

Колеги од ВМРО ДПМНЕ, вам во континуитет осум месеци наназад ви се случува недостиг на кворум. Дополнително од тоа вам ви се случува да одите во ризик, да ставате и предлагате точки на дневен ред за кои очигледно немате поддршка прво од коалициониот партнер и тоа е многу јасно. Она што е страшно и што го задира интересот на секој граѓанин е, ефтиниот политички пазар што во овој момент, а особено во текот на викендот најверојатно ќе се случи по кој знае кој пат меѓу Груевски и Ахмети. Претпоставувам дека ќе биде пазарот закон за рехабилитација, ако сакате да ви го гласаме третот предлог за судии. Тоа не е во интерес на граѓаните, тоа е единствено во буквално тесен интерес само и само на Груевски. Новиот бран, нова фарса, стара приказна последниот обид на Груевски е да се излезе од она што веќе е синоним за неговото владеење, тежок криминал и корупција. Благодарам. Претпоставувам дека пазарот ќе биде за рехабилитација ако сакате да ви го гласаме третиот предлог за судија. Тоа не е во интерес на граѓаните. Тоа е единствено, буквално тесен интерес само и само на Груевски. Новиот бран, нова фарса, стара приказна. Последниот обид на Груевски да се изведе од она што веќе е синоним за неговото владеење. Тежок криминал и корупција. Благодарам.
Светлана Јакимовска: Благодарам. 

За реплика е пријавена госпоѓа Благородна Дулиќ, повелете.
Благородна Дулиќ: Благодарам.

Почитувани колеги и почитувани граѓани, 

Во денешно време е многу опасно да се најдеш на некоја листа за избор од страна на пратениците во Собранието на Република Македонија. Значи, ќе ве разголат, ќе ве исплукаат фамилија, маж, деца, никој не е поштеден. Било кој кандидат да биде, најподобниот да биде мора да се оцрни од страна на опозицијата. Не знам што уживаат во тоа? Зошто тоа го прават. Ние на пример, еве јас за никој од вас не знам ни колку студирал, со која оценка завршил, што маж има, што љубовник има, што ова, вие се знаете, како да имате некое биро кое што не разголува, не гледа, не анализира до каде што како. Сега колешката Гошева била политизирана, а Бранко претседателот не бил политизиран. Или Ингилизова не беше политизирана, или не знам кој таму.

Навистина мислам дека е дегутантно, 9 години студирала. Па се омажила жената за време на студиите, прекинала, си ги гледала децата, продолжила. Што е тоа проблем. Не затоа што била глупа па не можела да заврши, или оценката. Заради домашни причини.

Јас сум имала колеги многу приправници, многу стручни соработници. Сум имала со просек 6, сум имала со просек 10. Во праксата, и вие самите ќе се сложите сосема е нешто друго, особено да знае да ги чита законите и да применува право. Тоа сепак мора да биде нешто од внатре кое што ќе го направи односниот субјект подобен за вршење на таа работа. Сум имала кој завршил со 9 со 10 ама не го биваше за судска работа. Значи вие сега целиот нејзин работен век во Обвинителството да го сведете, да го срушите, макар да има признание за тоа, тоа е унапредувањето во работата јас не знам зошто ви е тоа. Што е потребно, што ве задоволува тоа да плукате по луѓето и да ги омаловажувате. Навистина не ми е јасно.

Светлана Јакимовска: Благодарам.

Контра реплика има госпоѓа Весна Бендевска, повелете.

Весна Бендевска: Госпоѓо Дулиќ, на пример вие да бевте кандидат за избор на нов судија јас навистина ќе имав сосема друг приод. На пример за разлика од Никола Ивановски вие го преживеавте изборот 1996 година кога мнозинство беше СДСМ. Јас воопшто немаше да спорам околу вашите стручни квалификации. Најверојатно и ќе ве подржев како предлог имајќи предвид дека навистина имавте успешна судска кариера. Ако ништо друго сметам дека ако вие бевте предлог вие најдобро ќе го презентиравте новиот бран што го презентира во овој момент Груевски.

Светлана Јакимовска: Благодарам. 

Има збор господинот Голупчо Ангелов, повелете.

Голупчо Ангелов: Благодарам. 
Почитувани пратеници, дебатираме за прилично сериозна тема, дебатираме за прилично сензитивна тема за избор на судии во Уставниот суд од кои што избор дирекно ќе зависи кој ќе го чува уставниот поредок бидејќи по дефиниција Уставниот суд е директно задолжен и е ноќен чувар на законите во Република Македонија, вклучително и на Уставот.

Со самиот предлог Слободанка Гошева да биде избрана за судија во Уставниот суд, без да навлегуваме подетално во нејзина лична анализа, со целиот респект на нејзината личност ако го погледаме само тесното фамилирајно опкружување на кандидатот ќе забележиме дека станува збор за директна партизација на Уставниот суд. Ова е само дел од аргументите, од фактите кои што го потврдуваат истото.

Значи, Елена Гошева е мајка на Слободанка Гошева член на советот на град Скопје од редовите на владеачката партија. Слободанка Гошева е поранешен висок функционер при Унијата на млади сили на ВМРО-ДПМНЕ. Елена Гошева е сопруга на поранешниот директор на Студентскиот центар Ѓорѓи Гошев исто така кадар на ВМРО-ДПМНЕ кој имаше неприкосновена улога во низа студентски избори.

Слободанка Гошева нејзината ќерка е претседателот на Државната пописна комисија која пред три дена пред самото завршување на неуспешниот проект попис, кој што граѓаните ги чинеше ни помалку ни повеќе 12 милиони евра го прекина пописот.

На прашањето кој ќе ја сноси одговорноста рече дека за политичката не знае, а за нејзината е од морален карактер. Замислете за 12 милиони евра во Република Македонија народни пари се одговара за морална одговорност. Јас верувам дека ќе се сложите дека одговорноста е многу поголема отколку морална. 

Па нели почитувани колеги легитимно е прашањето дали со самото тоа што Елена Гошева е предложена за судија во Уставниот суд на Република Македонија не е тоа наградата за сработеното на нејзината ќерка.

Нејзиниот зет Игор Гиевски е поранешен претседател на Унијата на млади сили на ВМРО-ДПМНЕ и претставник на државниот капитал во ЕВН.

Почитувани колеги, најтешко е да се зборува за луѓе, но верувам ќе се согласите дека овие аргументи се доволни за да утре почитуваната предложена Елена Гошева заради силната политичка инсталација на своето семејство тешко ќе одговори на предизвикот уставен судија заради ништо друго, туку само заради силната политичка инсталација на сопственото семејство. 

Почитувани колеги велите дека овој концепт за избор на уставни судии бил различен од досегашниот. Колешката Силвана Бонева, не е присутна тука, вели СДСМ бираше политички подобни уставни судии. Уставниот суд ја дерогирал демократијата. Уставниот суд бил пречка за да ја реализирате предизборната програма. Апсурд. Изборите губеле смисла. Уставниот суд оспорувал законски решенија изгласани од ова Собрание.

Се согласувам со вашиот став дека овој концепт е поразличен. Зошто? Затоа што вие ќе изберете чисти партиски војници за уставни судии.

Заради нивната „политичка подобност“ Уставниот суд веќе нема да ја дерогира демократијата. Како ќе ја дерогира кога ја нема. За која демократија зборуваме. За слобода на медиуми, за слобода на говор, за независно судство, за која демократија.

Почитувани колеги, Уставниот суд веќе нема да смее да оспори закон изгласан во ова Собрание колку и да е истиот противуставен или неуставен.

Изборите веќе нема да губат смисла. Кога сме кај изборите почитувани колеги, изборите губат смисла ако граѓаните гласаат за кандидати за пратеници кои во текот на кампањата или пред самите избори потпишале менична гаранција за лојалност кон партијата, а не ако Уставниот суд оспори закон кој што е против уставен, закон кој што е против уставен и намерно носен закон од страна на владеачкото мнозинство свесно дека е против уставен, ама со цел да се додвори на одредена целна група на гласачи го носи истиот.

Почитувани колеги вие сте волјата на граѓаните. Новите уставни судии ги чека тешки денови заради вашето замислење функционирање на Уставниот суд, а не заради нешто друго.

Почитувани колеги ова ли е почетокот на старо новата прикаска наречена нов бран. На граѓаните им е повеќе од јасно дека станува збор за истата прикаска која што ја гледаат и слушаат во Република Македонија веќе шест години. Ова ли се младите, свежите одморените кадри најавени во старо новата прикаска нов бран. Каков нов бран, за што зборуваме. Ова е истата приказна и овие нови уставни судии откако ќе ги изберете, а ќе ги изберете бидејќи го имате мнозинството ќе бидат само слепи послушници на премиерот Никола Груевски.

Исто како и оние жртвени јагниња од пониските ешалони на власта кои ќе одат курбан и кои ќе ја понесат сета ви на за погрешните политики на Владата на Никола Груевски.

Новиот бран е истата стара приказна која се потврдува и со овие предлози за нови судии на Уставниот суд.

Ако ова Собрание носи законио кои се израз на волјата на фамилијата, ако судот не е независен по дефиниција и ако е скратена самата поделба на власта, ако не е случајно направена, направена е заради демократијата во една земја.

Почитувани колеги лесно е да се одговори на прашањето на кој пат е тргната државата Република Македонија. Од ден на ден станува се појасно, а верувам дека и на граѓаните од ден на ден им е се појасно дека станува збор за режим, станува збор за апсолутистичко општество. Станува збор за концентрација на власт, сконцентрирана во фамилијата.

Партизацијата на сите институции во едно општество е добро нешто за партијата, верувајте дека на долгорочен план носи ненадоместливи последици на општеството во кое што живееме. Значи времето е меродавен показател за многу нешта. Ќе покаже иднината дека сте носеле погрешни чекори. Благодарам. 

Светлана Јакимовска: Благодарам.

За реплика е пријавен господинот Антонијо Милошоски, повелете.

Антонијо Милошоски: Благодарам.

Сметам дека прифршувањето на дебатата полека ја отвара сликата што точно сака да каже Социјалдемократскиот сојуз вчера и денес. Значи, главната тема не е изборот на членови на Уставниот суд. Главната тема уште помалку останува да биде нивната лична дисквалификација, туку главната тема е она што го кажа претседателот на Социјалдемократскиот сојуз дека народот е во право дури и тогаш кога греши. Тоа беше последната порака од колегата пратеник Голупчо која што ја кажа на кој пат е тргната Република Македонија. Дека Република Македонија е тргната на патот на тоталитарен режим, на недемократија, на авторитарен режим.

Почитуван колега, Република Македонија се движи по патот кој го трасирале граѓаните на Република Македонија на демократски избори. И тие граѓани на Република Македонија се во прво и тогаш кога се во право и тие секогаш се во право, а не само тогаш кога СДСМ има, или нема мнозинство во Собранието на Република Македонија. Сметам дека овој собраниски состав вклучително и вашиот мандат и мојот мандат и на на шите колеги е резултат на зрелото размислување и проценка на изборната понуда од страна на граѓаните на Република Македонија. Затоа сме тука и нив ги претставуваме и врз основа на сите процедури запазени, отворени, транспарентни денес расправаме по Предлогот на Комисијата за избори и именувања како еден орган на ова Собрание за избор на госпоѓата Елена Гошева за член на Уставниот суд. Сметам дека една жена со 37 годишна долга кариера во правниот живот на Република Македонија, во Јавното  обвинителство уважена од нејзините колеги јавни обвинители која што има и од вас и од мене далеку поголемо животно и правничко и стручно искуство заслужува во оваа расправа освен тоа што некој има партиска наредба лично да ја дисквалификува, барем да видите во таа биографија барем еден момент за нешто што може да се каже добар збор. Ние два дена дискутираме и ниту еден од вас не кажа макар нешто што може да забележи позитивно, ако е позитивно настроен за изборот на член на Уставниот суд на Република Македонија. Сметам дека ова ќе продолжи во иднина. Не очекувам дека нешто ќе се смени. Што и да предложи собраниското мнозинство во овој парламентарен дом, опозицијата жестоко ќе го напаѓа и ќе го критикува не заради самиот предлог, туку затоа што однапред е веќе донесена одлука да се напаѓа и дисквалификува се она што произлегува од волјата на граѓаните преточена во собраниското мнозинство.

Светлана Јакимовска: Благодарам. 

Контра реплика има господинот Голупчо Ангелов, повелете.

Голупчо Ангелов: Благодарам. 
Почитуван колега Милошоски, најмалку сакав и имав намера да ја  дискретирам личноста на госпоѓата Елена Гошева и ниту во еден момент не го направив тоа. Значи, сите аргументи и факти кои што ги укажав, ги укажав се со цел да ги соочиме овде аргументите и да укажеме дека станува збор за партизација на Уставниот суд, заради ништо друго. Почитуван колега, дали во Република Македонија можеме да зборуваме за независно судство? Не. Дали можеме да зборуваме за слобода на медиуми? Не. Можеме да зборуваме за партизација на Уставниот суд? Аргументите зборуваат за тоа. Па за каков систем станува збор. Благодарам. 

Светлана Јакимовска: Благодарам. 

Има збор господинот Горан Сугарески, повелете.

Горан Сугарески: Благодарам. 

Почитувани колеги пратеници убеден сум дека со изборот на судии во Уставниот суд кои што се директно предложени од партиската врхушка на ВМРО-ДПМНЕ веројатно после понеделник Македонија ќе го доживее најголемиот демократски пораз. Во изминативе два дена слушајќи ги како настапуваат колегите од парламентарното мнозинство повеќе од очигледно е дека треба да се изберат повторно партиски послушници кои што во целост треба да ја аминуваат политиката на ВМРО-ДПМНЕ.

Јас ќе се вратам малку поназад по изборот во 2009 година за претседател на Република Македонија Ѓорѓе Иванов, тогаш бев пратеник и знам кога тука ја даваше изјавата каде што јасно кажа дека ќе ги штити законите и Уставот на Република Македонија. И после поминати три години можам да констатирам само една работа. Човекот наместо да биде заштитник на Уставот и на законите на Република Македонија, човекот соглсно мандатот што го има со Уставот и законите на Република Македонија не се дрзна ниту еднаш да го употреби суспензивното право на вето со кое што овие еден куп неуставни закони како фабрика кои што ги носите во Собранието на Република Македонија да каже да, извинете, иако од вашата партија бев предложен, овој закон не може да оди. И вие се чудите зошто тоа Уставниот суд на Република Македонија тогаш го направил и изговорот е секогаш да, Уставниот суд е партизиран. Овој човек од 2009 година беше за да го штити Уставот и законите, не беше избран тогаш за да молчи и аминува на се ова Собрание неуставно што ќе донесе. Да аминува закони, да потпишува укази кои што излегуваат во Службен весник. За жал, Ѓорѓе Иванов тоа го прави три години откако е избран за претседател на Република Македонија. Меѓутоа, тоа него не му е важно. Важно му е што граѓаните на Република Македонија ја плаќаат цената на тие неуставни закони. Зошто мислам дека изборот на овие луѓе кои што вие ги предлагате денес ќе биде катастрофа. Затоа што со самиот нивни избор нивната работа со чин на молчење, бидејќи очигледна е намерата дека тие нема да поништуваат и да укинуваат закони, тоа што им е работа во Уставниот суд. Она што го прави претседателот на државата, тие како продолжена рака на ВМРО-ДПМНЕ ќе го прават и Уставниот суд. Се обидов да направам компаративни анализи, бидејќи никој од пратениците на ВМРО-ДПМНЕ ниту во дебатата ниту во репликите не кажаа, претпоставувам овие работи кои ќе ги кажам и Антонијо и Благородна треба да ги знаат. Станува збор за начин на избор за транспарентност, за она како треба да изгледаат уставни судии во Уставниот суд на Република Македонија. Мислам дека треба да бидат без дамка, да имаат брилијантни правнички кариери. Земав неколку примери, го земав примерот во Хрватска, Србија и Словенија, можеме да разговараме и за Уставниот суд на Република Франција. Таму стои многу јасно се избираат. Прво, тие судии се избираат со политички консензус, јасно и гласно и тука нема дилема. Сега СДСМ го обвинувате зошто нема да гласа. За овие предлози не може СДСМ да гласа никако.
Втора работа, кога зборуваме за транспарентноста, имаме два случаи. Првиот случај, иако согласно Уставот и законите вие не треба да распишете конкурс или оглас, ако бевте толку транспарентни колку што се прикажувате тука, тоа можевте слободно да го направите, а не една минута пред да почне Комисијата за избори и именувања да дојдат предлозите, мислам на овие три предлога што ги имаме денес во дебата во Собранието. Антонијо, не може да биде транспарентно минута пред да почне седницата на Комисијата. Тогаш членовите и замениците членови, а јас сум заменик член на Комисијата за прашања на изборите и именувањата, ги добивме предлозите од Комисијата за прашања на изборите и именувањата. Наместо да дискутираме, гледам во текот на дебатата почнавте нешто, но наместо да дискутирате во делот на тоа, како што кажав претходно брилијантни правнички кариери, вие се обидовте во друга насока да зборувате, како некој кажа да ја спинувате работата. Тоа е во делот колку актуелниот Уставен суд не чини. Сега некој ако не е упатен може да мисли сега разговараат за Уставниот суд колку чини или колку не чини. Не е работа на ова Собрание да разговара дали Уставниот суд чини или не чини. Вие го измисливте тоа да се коментираат судски одлуки, да се кажува се и сешто и од оваа говорница и пред партискиот комитет на ВМРО-ДПМНЕ. Луѓето кои треба да спроведат одлуки на Уставниот суд тие коментираат дека тоа не требало така. Навистина не ми е јасно. Меѓутоа, како што кажав, овој човек кој е претседател на оваа држава потпишуваше укази. Јас анализирав пет работи кои вие тврдевте, ова Собрание тврдеше и во минатиот состав и сега дека се уставни, Уставниот суд кажа, ќе почнам од Законот за здравствена заштита, да не ги вадиме стенограмите, вие не убедувавте овде дека здравствените работници треба да бидат државни службаници, вие ни кажувавте така. Кога Уставниот суд ги укина одредбите, министерот поднесе друг закон, каде стои јавна служба и каде што сега не уверува, не убедува, се колне дека здравствените службеници нема да бидат јавни службеници. Потоа, Законот за основно образование, директно стои во Уставот на Република Македонија, во Уставот јасно е пропишано дека Република Македонија е секуларна држава, нема вие што ум да делите овде дали е или не е така, кога јасно и гласно стои. Многу беше интересен и тогаш одржавте три прес конференции, Закон за готовински плаќања кога цела македонска јавност ја убедувавте дека мора да се внесат патриотски фискални сметки, кога упорно опозицијата ви кажуваше дека тоа не е во согласност со Уставот, но, не, мора да биде така. Уставниот суд ја укина таа одредба. Зошто не им ги вративте парите на трговците. Дали на трговците за тие патриотски каси им ги вративте парите? Не им ги вративте парите за софтверот за кој требаше да платат по 4-5 илјади денари, не го направивте тоа, ама за сметка на тоа одржавте три прес конференции на кои јасно и гласно го дискредитиравте Уставниот суд. Да не го спомнувам примерот со  Законот за електронски комуникации, пет одредби се укинати, каде јасно и гласно сакавте без судски налог полицијата да може да прислушкува. Капак на се е Законот за лустрација и веројатно ватреното крстување на овие уставни судии ќе го имаат со законот за лустрација. Сигурен сум во тоа затоа што не мора СДСМ, туку ќе се најде некој кој ќе поднесепретставка на овој закон за лустрација кој што планирате да го донесете.

Околу кандидатите, зборувате за кандидатите, вакви, такви се. Не, ние зборуваме она што е. Јас сакам да кажам, ако зборуваме за брилијантна кариера, конкретно во случајот на Елена Гошева, ќе одам во делот на она што како обвинител го работела каде што постапила или не постапила. Не можеме дискотеката Силекс така да ја премолчиме кога нема обвинителен акт, нема обвинителен предмет, нема епилог, завршница, а 20 годишно девојче е починато. Дежурен јавен обвинител во целокупната постапка е Елена Гошева. Одиме понатаму, случајот со тројца убиени полицајци во Арачиново, ово се случаи каде што директно учествуала, каде што нема судска разрешница. Што е проблемот? Што после нејзиниот обвинителен акт Апелацискиот суд го укинува предметот, судска разрешница нема и тој предмет. Одиме понатаму со оние два случаи, каде што ни кажаа човечки е да се греши, поминаа јавни обвинители едниот со кривична пријава, а другиот како избран член за несовесно и нестручно работење претходно разрешен. Таа вели човечки е, ама може да се греши. Ако биде избрана ваму и ако се греши човечки што правиме?

Одиме понатаму. Избира две јавни обвинителки, а вие кажете дали е така, без луѓето да поднесат изјава за лустрација, таа ги бира. Проверете го тоа, тоа се факти, едната е жена на амбасадорот во Русија. Вие очекувате дека СДСМ за вакви кандидати ќе гласа? Не може да гласа. Едноставно вие можете да кажете дека некој работел 40 години  во правосудството, но на крајот на краиштата, никој не вели дека некој ако бил основен судија па и добар да бил дека може да биде и добар уставен судија. Една е работата на Основниот и Апелацискиот суд, сосема е друга работата овде. Ако ја брка работата како што ја брка Ѓорге Иванов во делот на читање и потпишување, а човекот доаѓа од Правниот факултет, тешко на оваа држава. Ако вие мислите како што овде колеги пратеници кажаа дека на некого му текнало кога станал наутро дека треба да се реалира како партиска програма, мислам дека тоа е катастрофа. Такви послушници мислите да ни донесете овде кои ако претходно се повикувавте на Црвенковски, последните две години на Уставниот суд сега на кого? Катастрофа! Мислам дека поголема катастрофа не можевте да напрвите со предлог. Затоа велам Република Македонија после изборот на овие луѓе ќе го доживее најголемиот демократски пораз. Благодарам.

Светлана Јакимовска: Благодарам.

За реплика е пријавена госпоѓа Благородна Дулиќ, повелете.

Благородна Дулиќ: Колеги, ми се припишува дека сум критичар на работата na Уставниот суд, всушност-не. Секогаш велев дека единствени Уставен суд имаме што работи по Деловникот што сам си го донесе.

Ова што го велеше колегата за начинот на избор на уставни судии во поранешните републики односно држави кои настанаа од поранешните републики на Југославија, таа постапка колега е пропишана со Уставен закон. Во тие држави се донесе Уставен закон за организација и работа на уставните судови во тие држави. Кај нас 20 години не смогнавме сила, односно давате отпор да се донесе закон и да се регулира таа материја на кој начин ќе се изберат, која е надлежноста, која е постапката пред Уставниот суд. Тоа го немаме сеуште, а работиме по Деловник како да е ова некоја земјоделска задруга, а не највисок суд во републиката кој што треба да се грижи за уставноста и законитоста на уставните акти. Што да зборувам понатаму?

Токму заради тоа што бевте исплашени да не дојде до предвремен избор на веќе избраните судии кои се таму вие дававте отпор таа материја да се регулира така како што е регулирана во цел свет. Ние сме единствена држава кај која Уставниот суд работи по Деловникот, каде што немаме одредби за заштита на човековите права, каде што немаме одредби за поднесување уставна тужба за заштита на човековите права. Заради тоа секогаш сум зборувала дајте тоа да го направиме за да имеме Уставен суд онака како што треба, а во тој закон ќе се пропишеше и постапката и предлагањето и номинирањето на идните судии кои треба да се изберат во Уставниот суд. Ние ги бираме уставните судии само врз основа на една одредба на Уставот, каде што се вели дека Собранието ги избира. Другата постапка не е предвидена и останува само она што го направивме преку Комисијата за прашања на изборите и именувањата, таа постапка да се спроведе.

Светлана Јакимовска: Благодарам. 

Контра реплика има господинот Сугарески Горан, повелете.

Горан Сугарески: Благодарам.

Госпоѓо Дулиќ, еве го Уставот, ама нема да навлегувам во членовите. Сакам друго да ве прашам. Седум години сте на власт, зошто не дадовте иницијатива за промена на Уставот во  тој дел каде што тврдите дека со акт на судот е регулиран. Седум години! Еве го, начинот на работа и постапка пред Уставниот суд се уредува со акт на судот и точка.

Сакам сега друго да ве прашам. Вие сте претседател на Законодавно правната комисија на ова Собрание. 30% согласно Извештајот на Европската комисија, не според СДСМ, од законите ви се паднати како против уставни. Зошто вие не собравте храброст во ВМРО-ДПМНЕ на овие луѓе и на тие таму да им кажете, луѓе ова е против уставно, ова не може да помине вака, затоа што сум убеден дека ги знаете тие работи дека е така, меѓутоа очигледно не сте сакале да се спротивставите на оваа политика. Тоа е основната разлика меѓу СДСМ и ВМРО-ДПМНЕ.
Светлана Јакимовска: Благодарам. 

Реплика има господинот Шокаровски Харалампие, повелете.

Харалампие Шокаровски: Благодарам.

Колега Сугарески, каков јавен конкурс промовирате при избор на уставни судии? Вие сте правник по професија, ги познавате Уставот и законит во Република Македонија и според кој законски акт е пропишано распишување конкурс за уставни судии.

Второ, вие сте член или заменик член на Комисијата за избори и именувања. Еве, таму бевте цело време, присутен бевте, а пред малку го прашав и другиот колега истото, зошто не поднесовте ваши предлози за избор на судии во Уставниот суд. Дури и самите се најдовте затекнати, бевте спремни да ги черечите луѓето кои ќе бидат предложени, а не се одважувате да предложите. Дали немате луѓе кои се кадарни за уставни судии или не, нема да навлегувам во тоа, меѓутоа, не бевте подготвени за една таква расправа. Бидете искрени до крај, а не да ни промовирате некои нови иновативни решенија, ќе распишувале конкурс и не знам што за избор на уставни судии, некој лекс специјалис по теркот на вашата идеолошка матрица.

Коментирате во однос на одлуките на Уставниот суд и ги именувате само законите по кои одлучувал Уставниот суд, кои не произлегуваат од вашата идеолошка матрица, не ви се по мерка и за кои сакате да се одлучува како што вашиот извршен одбор ќе ја донесе одлуката. Во најмала рака не е коректно. Немојте да промовирате некои работи само од инстанца на опозиција, а додека кога сте на власт спроведувате политички и не знам какви чистки. Благодарам. 

Светлана Јакимовска: Благодарам. 

Контра реплика има господинот Сугарески Горан, повелете.

Горан Сугарески: Благодарам.

Колега точно, јас сум правник. Она што го кажав за огласи беше компаративна анализа. Меѓутоа, една работа да знаете. Точно е дека нема потреба, јас кажав дека нема потреба, меѓутоа, не е ни забрането. Не знам ова дали го знаете, тоа е заради транспарентноста, затоа што претходно ни делевте лекции овде за транспарентност. Минута пред почнување на Комисијата ги добивме предлозите и која е таа транспарентност.

Како изгледа тоа ние да предложиме? Знаете за која институција избираме судии сега? За најнезависната правна институција во државата. Какви се тоа наши и ваши! Овие треба да бидат уставни судии, независни уставни судии кои ќе ги штитат Уставот и законите во Република Македонија. Тоа е основниот проблем, како ние да предложиме од Управниот одбор? Од кој Управен одбор да предложиме? Ова не е на пазар, па сега од овде има предлози, од таму има предлози. Ова е Собрание кое избира уставни судии.

Светлана Јакимовска: Благодарам. 

Реплика има господинот Тренов Ромео, повелете.

Ромео Тренов: Благодарам.

Господине Сугарески, не сме седум години на власт, туку сме шеста година. Не знам како ги броите годините. Веројатно толку многу се загриживте затоа што сте во опозиција толку време, па секоја година ви изгледа се потешка и потешка. Но тоа да го оставиме.

Прво, кажете ми каде е прекршена постапката за избор на уставни судии, кажете ми кој дел, кој член од закон, од устав, од било што, кажете ми прецизно. Немојте сега да велите само постапката, постапката. Кажете каде е прекршена постапката. Ако е прекршена некаде, кажете јасно и гласно да го расчистиме тоа, а не овде да шпекулираме од говорница. Не е коректно така.

Потоа велите вие на прес конференции коментирате одлуки на Уставниот суд. Ние ги коментираме, меѓутоа, Владата ги спроведува одлуките. Значи не се однесува како да не се донеле тие одлуки. И сега ќе ги коментирам одлуките за патриотските фискални каси како што какжавте вие. Тоа е апсолутно антимакедонска одлука, така ја гледам, така ја гледам одлуката за фискалните каси. Како сакајте толкувајте, но јас така ја гледам.

За веронауката и тоа факултативно човек да може да избере дали ќе го пушти детето на веронаука или не е укината и пак така ја сметам како анти македонска одкука.

За лустрацијата, што е лустрацијата? Укинување на членовите, се блокира Комисијата да ја работи својата работа. Нели е тоа одлука која заслужува коментар. Владата која е извршен орган, ги извршува одлуките на Уставниот суд, меѓутоа не можете да ни забраните да размислуваме. Тоа е невозможно, дури и комунистите не забраниле, имало луѓе кои биле дилетанти во тој период, биле затварани, ама размислувале. Сега е друго време. Сега може секој да коментира одлука. Ако со закон мора да ја спроведува, ако е извршен орган, ќе ја спроведува, меѓутоа да забраните да коментираме нешто нема шанса.

Колега, она што е ваш единствен проблем денес е тоа што последното упориште го губите. Тоа го кажувам јасно и гласно. Натаму Уставниот суд ќе работи по Устав, нема да работи по нарачки на Бранко Црвенковски. Тоа е вашата мака, нема друга мака.

И да ви кажам, немав намера да се јавувам денес, меѓутоа, цел ден слушам, па морам да се јавам и да кажам дека тоа ви е маката. Бранко Црвенковски повеќе нема да одлучува за законите кои ги донесува Собранието.

Светлана Јакимовска: Благодарам.

Ќе ве молам колеги не дофрлувајте од место.

Контра реплика има господинот Сугарески Горан, повелете.

Горан Сугарески: Благодарам.

Почитуван колега, мислам дека вие сте пратеник, гласате за закони и треба да знаете нема факултативна примена. Каква е факултативната примена на фискалните патриотски сметки?

И за веронауката е јасен Уставот. Мислам дека и дел од овие луѓе овде го знаат тоа, кој карактер државата го има.

За фискалните сметки дали да се почитува одлуката или не, три прес конференции држевте каде што дрвја и камења се фрлија.

Го чекав тоа да го кажете што го кажавте, дека од утре најдобра правна институција ќе биде, но до денес не чинеше. Од утре Уставниот суд ќе биде најдобар. Зошто? Затоа што Ѓорге Иванов ќе потпишува укази на неуставни закони и втора работа, овие луѓе ќе мижат, ќе спијат за да поминат тие закони. А кој ќе го плаќа на крајот гревот - вие најдобро знаете.

Светлана Јакимовска: Благодарам. 

Има збор госпоѓа Анастасова Станка, повелете.

Станка Анастасова: Благодарам.

Уставниот суд на Република Македонија претставува независна институција која е над сите власти и над извршната и над законодавната и над судската власт, врвен орган кој го штити уставниот поредок на нашата држава. Два дена почитувани колеги расправаме овде за предложени кандидати кои треба да ги заменат тројцата членови на Уставен суд и за тоа не слушнавме никакво мислење од стручната јавност. Мислам дека тоа е најголемата грешка која овој Парламент можеше да си ја дозволи и затоа предизвика бурни реакции како во медиумите така и овде во Собранието.

Свесни сме дека владеачкото мнозинство ќе ги изгласа овие три предлога, но чудно е што многу малку од колегите пратеници од владеачкото мнозинство се јавија за дискусија за да ги убедат, не нас пратениците од опозицијата туку граѓаните на Република Македонија дека овие тројца кандидати како уставни судии ќе ги штитат граѓаните од законските одредби кои ги предлага Владата, а се изгласуваат овде од страна на  владеачкото мнозинство, а  што можат  да бидат штетни односно да го кршат Уставот или нивните човекови права. Ова сомневање уште вчера на почетокот на дискусијата по оваа точка  го наметна колегата Алексамдар Николовски кој реќе во старт дека овие уставни судии ќе мора да ја следат  програмата на ВМРО ДПМНЕ односно на  владеачката коалиција заедно со  ДУИ и коалоционите партнери. Со тоа колегата аим ја стави најлоќшата етикета на овие  три личности, на овие  граѓаи кои треба  сегада бидат избрани за уставни судии,прогласувајќи ги однапред, пред да бидат избрани за горди послушници на власта. Во нормалчна демократска држава судии мора да се независни при донесување  на свои одлуки, да бидатсамостојни. Но,кога уште во  старт  некој ќе ги етикетира, пред да се изберат и тао пратеник од власта,на некој начиннгарантира дека  сигурно ќе бидат спроведени политиките на владеачкотоа мнозинство, шрто треба да очекува граѓанинот? Не може д очекува дека  ќе бидат  загарнтирани, чувни и заштитени неговите човекови права и слободи до колку бидат  повредени со донесување на некој закон или  на  некоја  одредба од законите што се донесуваат. 

Затоа почитувани колеги, вие самите од владеачкото мнозинство, власта ги деградиравте овие тројца луѓе. Наместо да слушнеме за нивнит естручи квалифиајации, бевме сведоци дека  денеска  коплегат Антонио Милошоски зборуваше за госпоѓата Елена Гошева и кажа дека  била добра мајка и добра домаќинка. Јас  верувам дека  сите кои ја познаваат, јас не ја познавам, никој не се сомнева во тоа. Ниту пак опозицијата имаше намера да зборува за такви биолошки функции. Верувам дека тоа е вистина. Но, ние денеска зборуваме за предмет на расправа во ова Собрание, тоа е всушност грубата партизација што во правосудниот систем се случува веќе 6 година од страна на владеачката партија, под превезот дека еве, конечно ќе се демократизирале сите судски инстанци, односно сите институции во судскиот систем. Како што знаеме, следната брана е Уставниот суд во Република Македонија. Како што вели, тоа не се мои зборови, тоа се зборови на колегата Александар Николовски. Сведоци сме во последниве години дека власта, ако некоја одлука и паднеше на Уставен суд, некој закон дрско и упорно се обидуваше да ги протне со мали измени, но во суштина спротивни на Уставот и на уставниот поредок или пак се однесуваа на кршење на човековите права. Такви беа законските решенија за патриотските фискални сметки, за што Владата не само што потроши огромни финансиски средства од буџетот на граѓаните, парите на граѓаните за промоција, односно кампања, исто така дебело ги чинеше сите оние дуќанџии, ординации, сите кои мораа да ги набават тие програми, покрај за фискални сметкиј и за патриотски фискални сметки, а потоа никому ништо. 

Падна и одлуката на Уставен суд за прогласувње на здравствените работници како јавни службеници, потоа проектот за веронаука за што беа потрошени доста пари за кампањи, за учебници, а тоа беше и на штета на родителите кои мораа да ги купуваат тие учебници, за на крај да се покаже дека тоа воопшто не е во согласност со Уставот. Доста било од владеењето на некои функционери од претходиот систем, но сега сме сведоци дека овој нов бран не ни носи некои нови млади кадри, кои треба да бидат прифатени или тоа не се прави на транспарентен начин туку се нудат кандидати кои исто така биле во претходниот систем. Чуден е аршинот со кој што владеачкото мнозинство сака да каже дека определени судии кои биле школувани во исто време, од исти професори имаа ист начин на одлучување во претходниот систем, сега ги делиме на судии кои не се погодни за власта, а некои се погодни. Дали оние кои ја свиткале кичмата сега се поподобни за оваа власт?

Зошто тогаш не се распиша јавен конкурс, да имаме зависни кандидати, да може на потранспарентен начин да се одберат тројца судии во Уставниот суд. Добивме само предлози од партиските штабови за кои јавно се кажа од колегите од владеачкото мноинзтво дека мора да ја спроведуваат програмата на владеачката партија. Зарем заборавивте почитувани колеги, оние од власта, од Владата, за ВМРО ДПМНЕ и коалиционите партнери, гласаа скоро исто толку граѓани во Република Македонија кои гласаа и за опозицијата и не се согласуваат со програмата на владеачката коалиција. Затоа сте должни да мислите и на тие граѓани, бидејќи во буџетот собирате пари и од нивните казни, даноци и сте должни да ги прилагодите законите кон одредбите да одговараат на сите граѓани, а не само на поединци. Кој сегај ќе ги штити граѓаните на Република Македонија од лошите решенија што претпоставуваме дека и понатаму ќе се протвнуваат во ова Собрание, бидејќи колегите пратеници од владеачкото мнозинство гласаат по диктат по партиските штабови и како мислите почитувани колеги да ја вратите довербата, нарушената доверба што се обидуваше власта 6 години да ја наруши довербата во Уставниот суд, во едно врвно законодавно тело каде што несмееше воопшто никој ниту да ги коментира. Не дека не смееше, туку не треба. Во една нормална демократска парламентарна држава тоа не се коментира, само се спроведува. Кај нас, очигледно власта за тоа не мари и 6 години ги напаѓаат сите одлуки на Уставниот суд со кои што паднаа нивните неуставни закони. 

Сведоци сме дека во 2009 година имаше најголем број од 152 закони и одредби дури 53 беа прогласени за неуставни. Зар треба повеќе да се зборува? Колку несовесно и нестручно се работи, дали од страна на административците, но и понатаму, од предлозите што доаѓаат од Владата, па се до Собранието каде што детално не се разглеуваат законските решенија до крај, што придонесува за одредби што Уставниот суд ќе ги прогласи за неуставни. 

Би сакала да ги прашам почитуваните колеги зошто одбра нетранспарентен начин за избор на тројца судии, како што рече колегата Марјанчо Николов, наместо денеска да биде свечен чин, сите да се согласиме, за жал одбравте погрешен начин што ќе го наруши имиџот на нашата држава. Благодара. 

Светлана Јакимовска: Благодарам. 

За реплика е пријавен господинот Тренов Ромео, повелете. 

Ромео Тренов:  Благодарам потпретседателке. 

Сега велите дека одлуките на Уставниот суд не се коментираат, само се спроведуваат. Е, па, ако ви диктирам јас, нема што да ги коментирам. Значи, вие не ги коментирате, затоа што некои одлуки се носени по ваш диктат. Што има вие да ги коментирате. 

Уште еднаш ќе кажам, одлуките: за трето дете - поништена, патриотски сметки, како што кажа господинот Сугаревски, веронаука, значи борбата против црквата ви е единственото, како што кажа прееска Оливер Спасовски, кажа комуњарско време, е единственото нешто според Оливер Спасовски, комуњарско што ви остана, борба против црквата и веронауката. Тоа беше шлаг. Прееска така рековте. Тоа ви остана единствено нешто лево ориентирано во борбата против црквата и веронауката. Тоа е. Друго нема ништо. 

Инаку, сеј согласувам со дел од вашите коментари, меѓутоа, почитувана колешке велите било нетранспрентно. Кажете кој закон е прекршен? Вчера прашав, денеска прашувам, еве трет пат прашувам, кажете кој закон е прекршен? Процедурата не била во ред. Кажете каде е прекршена. Не кажувајте тука приказни. Кажете тоа и тоа е прекршено, а не да зборувате паушално било тајна, не знам што било. Кажете ова го прекршивте, процедурате не е во ред, да ја вратиме назад. Инаку се друго е ништо, ветер и магла. Благодарам. 

Светлана Јакимовска: Благодарам. 

Контра реплика госпоѓа Анастасова Станка, повелете. 

Станка Анастасова:  Благодарам потпретседателке. 

Почитуван колега, ако за вас ветер и магла е избор на три судии во Уставниот суд, немам коментар. Сите нека проценат. 

Не се вели патриотски фискални каси, тукку патриотски фискални сметки. 

Понатаму, зборувате за веронаука, зошто било укината одлуката? Дали почитуван колега го имате прочитано Уставот дека Република Македонија е секуларна држава? Благодарам. 

Светлана Јакимовска: Благодарам.
За реплика е пријавен господинот Пишев Васил, повелете. 

Васил Пишев:  Благодарам потпретседателке. 

Почитувана колешке Станка, предложените кандидати, според мене, ги исполнуваат сите критериуми да бидат назначени за оваа функција. Се работи за исклучни стручњаци од областа на правото кои со своето досегашно работење се докажаа и потврдија. Затоа апелирам да престанеме со дискредитација на личности, бидејќи тоа не е достојно за овој парламент колеги пратеници. 

Колешке Станка, прифаќам да дискутираме за нивната стручност, досегашна кариера, но остро се спротивставувам да дебатираме за нивната наводна политичка припадност, за нивната личност, односно да престанеме да дебатираме преку искажување на лаги, невистини и лажни инсинуации. 

Колешке Станка, надзор над работата на овие судии на Уставниот суд ќе вршат надлежни државни органи, согласно законот. Оценка за нивната работа ќе даде и ја даваат овие органи. Затоа ценам дека најприфатливо е предложените кандидати да бидат избрани, а ако истите несовесно ја вршат својата функција тогаш постои, согласно Уставот и законот, механизми за нивна оценка и одговорност. 

Потенцирам, срамота е да се дискредитираат личности и апелирам колешке Станка да го сочуваме дигнитетот и авторитетот на Собранието, особено на предложените кандидати. Ве уверувам дека било кој кандидат да беше предложен, па и Бан Ки Мун, имајќи го во предвид мнозинството на  комисијата на овој парламент, ќе имаше остра реакција од опозицијата, преку изнаоѓање на разни изговори и напади на личностите и стручноста на овие кандидати, како што правите овие два дена. 

Нека ви е на чест колеги пратеници од опозицијата. Благодарам. 

Светлана Јакимовска: Благодарам. 

Контра реплика госпоѓа Анастасова Станка, повелете. 

Станка Анастасова:  Почитуван колега, 

Јас не кажувам инсинуации и измислици, туку ќе прочитам еден дел токму од дискусијата на Александар Николовски, кој вчера рече дека ова е почеток на крајот на Уставниот суд што до сега ги запираше реформите на ВМРО ДПМНЕ од идеолошки причини. Замислете идеолошки, а зборуваме за судии во Уставниот суд кои немаат ниту право да бидат членови на политичка партија. 

Понатаму, сегашните пет судии на Уставниот суд ги дерогираат, значи досегашните, демократските процеси во земјата и волјата на гјраѓаните кои му дадоа мандат на ВМРО ДПМНЕ. Почитуван колега, дали мислите дека треба само на оние граѓани кои и дале доверба на ВМРО ДПМНЕ да бидат задоволни? Не. Треба да бидат задоволни сите граѓани во Република Македонија. Права власт се грижи за сите граѓани, бидејќи ги собира парите од сите граѓани. Благодарам. 

Светлана Јакимовска: Благодарам. 

За реплика е пријавена госпоѓа Сузана Салиу, повелете. 

Сузана Салиу: Благодарам госпоѓо потпретседател. 

Почитувани колеги, во текот на вчерашната и денешна дебата се дадоа многу паушални оценки за кандидатите за судии во Уставниот суд, политички оценки за работа на Уставниот суд, се кажа дека освен три-четири пратеници од коалицијата никој друг не дава поддршка за предложените кандидати. 

Почитувани колеги, сите овие оценки ме зачудуваат. Во војство на новинар сум известувала за работата на Уставниот суд, што значи дека од блиску ја познавам работата на Уставниот суд. Како и битноста што ја има овој суд, така што почитта што ја имам за него, поради таа почит не се осмелив да дадам некоја оценка за нејзината работа. Но, вие се осмеливте почитувани колеги. Мене, се повеќе и повеќе ме убедивте денеска дека по некогаш непознавањето или незнаењето е смелост, а непознавањето е моќ. 

Почитувани колеги, со најголема искреност ги поддржувам кандидатурите за членови на Уставен суд на Никола Ивановски, госпоѓа Елена Гошева, без никакви предрасуди. Едноставно давам поддршка само за тоа што професионално ги познавам, уверена сум дека овие кадри се достојни  личности за вршење на функцијата судија на Уставен суд. Мислам дека и двајцата кандидати, целата кариера ја посветиле на професионалноста. И двајцата уживаат човечки морален и професионален интегритет да бидат токму судии во Уставниот суд. Ние, почитувани колеги, наместо денеска да ги охрабриме, поттикнеме, да им дадеме поддршка на двајцата кандидати, во што сум повеќе убедена дека ќе ги водат процесите и работата на Уставниот суд напред, ние треба и да ги поддржиме и да ги охрабриме да бидат на чело на нивната должност.Затоа што денеска се слушнаа оценки дека работата на Уставниот  суд била само обезвреднување на законите. 

Не почитувани колеги. Уставниот суд има уште една многу побитна компетенција, надлежност, а тоа е дај ги штити слободите и правата на граѓаните, да ги штити граѓаните од дискриминација, но за жал, оваа надлежност до сега судиите во Уставниот суд на Република Македонија, без оглед за кој состав на Уставниот суд се работи, не успеале да ја афирмираат оваа улога.

Затоа почитувани колеги треба да ги охрабриме да бидат на чело на својата должност. Благодарам. 

Светлана Јакимовска: Благодарам. 

Контра реплика има госпоѓа Анастасова Станка, повелете. 

Станка Анастсова:  Благодарам потпретседаелке. 

Почитувана колешке Салиу, ми беше чудно зошто ниту еден од пратениците колеги од ДУИ не се јави за дискусија. Сега веќе ми е јасно. 

Цело време во репликата спомнувате, ајде да ги гласаме двата кандидати. А што е со тетиот, Сали Мурати? Дали тоа значи дека е од турска националност, дека нема да го гласате, нема да го поддржите? Дали е предмет на договор во коалицијата ВМРО ДПМНЕ и ДУИ? Благодарам. 

Светлана Јакимовска: Благодарам. 

Има збор господинот Станковиќ Емилијан, повелете. 

Емилијан Станковиќ: Благодарам. 

Ќе ми дозволите да направам една мала дигресија и да кажам дека добро е што е тука колегата Антонијо Милошоски, да бидам искрен се посомневав дека тој заедно со останатите млади лавови од времето ан Љубчо Георгиевски, колегата Николоски и Владмири Ѓорчев, не дај Боже ги однел новиот бран на ВМРО-ДПМНЕ, затоа што единствени се јавија за збор да го бранат предлогот што го имаме денеска на дневен ред, тоа е Елена Гошева и тоа е нормално и е за поздравување, бидејќи сепка, нејзината ќерка Слободанка Гошева е од нивното време кога сите заедно беа дел од Унијата на млади сили. И она што е вредно за забелешка е што Силвана Бонева покрај вчерашната моја реплика се откажа од дискусија да ја брани денеска Елена Гошева, бидејќи памети како Владимир Ѓорчев кога се дрзна да покаже револт заради тоа што Груевски ве мести сите вас пратеници од ВМРО-ДПМНЕ и не се појавува тука кога се признаваше Косово и кога се носеше амнестијата за хашки случај, гласаше против, и нормално добил од ВМРО-ДПМНЕ од Извршниот комитет, додуше го рехабилитираат, сега е меѓународен секретар, но сите негови блиски луѓе останаа без функции.

Денешната предложена кандидатка за избор на нов судија на Уставен суд е потврда за едно невидено лицемерие на ВМРО-ДПМНЕ. И тоа ќе се обидам низ неколку факти да го докажам, обидувајќи се притоа да одговорам на сите оние наводи кои што колегите од ВМРО-ДПМНЕ ги даваа во своите реплики.

Прво, јасно е дека уште на почеток падна во вода најавата за нов бран, бидејќи ако предложувањето на една пензионерка која што е условно кажано одморена, освежена од својот 37 годишен стаж е одличен кандидат за избор за судија на Уставен суд, земајќи ги предвид и другите двајца кандидати кои што имаат сериозен партиски бегграунд и поврзаност со ВМРО-ДПМНЕ, покажува дека се работи за обично лицемерие. Новиот бран не е ништо друго, туку една обична пијар фасада која што ја докажува истата стара приказна на Груевски ВМРО-ДПМНЕ. Откако ќе бидат избрани овие тројца судии на Уставен суд ќе бидат слепи послушници на политиките на Груевски и фамилијата, како и сите оние жртвени јагниња кои ќе бидат сменети кои што сите шест години изминати не смееја ни да мислат без дозвола од Груевски и ВМРО-ДПМНЕ. И со тоа комплетно приказната дека има некаков си нов бран во ВМРО-ДПМНЕ бидејќи не можам да ја разберам логиката. Зошто, ако денеска ВМРО-ДПМНЕ, ќе се обидам да цитирам, најавува вака. Се охрабруваат сите оние кои сметаат дека се квалитетни и можат да се приклучат кон партијата да аплицираат по институциите за раководните места кои се во власта. Јас не видов во ВМРО-ДПМНЕ дека има област за предложените кандидати за судии на Уставен суд. Вие бирате претседатели на општински комитети со оглас, ама овие предлози не можат да поминат со оглас. Со тоа заврши приказната дека нешто ново ќе се случува во ВМРО-ДПМНЕ. Бидејќи за разлика од некои минати времиња во изминативе два дена слушнавме нови свилени дискусии на колегите од ВМРО-ДПМНЕ. Ќе се обидам да ги парафризирам. Немојте да влегувате во беспоштедна пресметка, да се обидеме да го задржиме кредибилитетот на луѓето кои што се предложени. Заслужува предложената кандидатка да видиме барем еден момент позитивно да го оцените од нејзината 37 годишна кариера. Имате наредба за лична дискредитација и се она произлегувало од волјата на граѓаните изразена, цитирам, преку ВМРО-ДПМНЕ, ние сме го начекувале на ѓон.

Почитувани колеги бидејќи заборавате што зборувате ќе се обидам накратко да цитирам неколку изјави. Силвана Бонева на 3 април 2012 година вели вака: во Уставниот суд одлуките се донесуваат под влијание на СДСМ, бидејќи назначувате луѓе со блиски, дури и фамилијарни врски со СДСМ. Илија Димовски 29.03.2012 година. Одлуката на Уставен суд е скандалозна. Станува збор за одлука која е иницирана од политичка симпатија на дел од членовите на Уставниот суд. И ова е најинтересна, бидејќи ќе се обидам да ви направам мала дигресија. Бичиклиски на 10.12.2010 година, замислете на партиската говорница на СДСМ излезе Александар Наумовски, родениот син на претседателот на Уставниот суд Бранко Наумовски. Паднаа маските, е ова е непотизам, ова е фамилијата на СДСМ. Не знаеме кој е на функција поради кого. И види чудо. Денеска предлагате ваши партиски кандидати и викате, ве молиме, да бидеме фини.

Вчера чув една многу интересна дискусија дека Елена Гошева била избрана од страна на својата фела од јавните обвинители кои што патем е класична лага. Точно е дека е избрана, меѓутоа избрана со мнозинство од 30% од вкупно 110 обвинители, за неа гласале 35, што е отприлика некаде 30% од гласовите. Таа била многу добар кандидат за судија на Уставен суд затоа што замислете, го основала Советот на јавни обвинители. Претпоставувам дека на ова би било соодветно колешката Дулиќ да ми одговори. Бранко Наумовски во 1989 година кога бил заменик републички јавен обвинител на барање на Михајло Маневски е повлечен во Министерството за правда. Избран е за прв Народен правобранител во независна Република Македонија и по вашата логика ја основал институцијата Народен правобранител и тоа е избран без ниту еден глас против од ВМРО-ДПМНЕ во ова Собрание, како што и за судија на Уставен суд е избран без ниту еден глас против од ВМРО-ДПМНЕ. Зошто имате колеги од ВМРО-ДПМНЕ двоен аршин? Зошто Бранко Наумовски ви е некомпетентен? Затоа што син му Александар Наумовски е член на Советот на град Скопје, а сега кога ви говориме за Елена Гошева велите па што има врска Слободанка Гошева со нејзината мајка? Не е ова лицемерие? Не е ова срамота, не е ова неодговорност? Катастрофа.

Ќе ви кажам неколку факти, бидејќи некој од вас не прозиваше да кажеме кои биле нејзините црни петна во 37 годишната кариера. Еве сега ќе ви кажам кои се црните петна. Не знам дали некој од вас слушнал за Иса Сулејмани, претпоставувам докторот од Куманово може и слушнал. Тој во 2009 година во пакетот од избор на 39 јани обвинители е избран. Притоа Елена Гошева откако увидела дека избрала лице за јавен обвинител за кој се води истражна постапка пред Кумановскиот суд, вели, се учиме од грешките и се надевам дека ова лице Иса Сулејмани ќе поднесе оставка. Во истиот пакет истата Елена Гошева прави уште еден гаф. Значи, бира за обвинител лице кое заради несовесно и нестручно работење е разрешена од судиската функција. И тука не завршува нејзината, што би рекле вие, чиста кариера, бидејќи има и други црни петна. Во времето на Елена Гошева, Силвана Бонева треба да го слуша ова, бидејќи е голем борец за лустрацијата. Елена Гошева како претседател на Советот за јавни обвинители, избрала две јавни обвинителки кои што не дале изјава дека не биле соработници на тајните служби. Тоа го констатирала Комисијата за лустрација, стигнало писмо до истата Елена Гошева и Советот за јавни обвинители и таа не ги разрешува. Тие сеуште се на функција. Сакате други црни петна? Мало е црното петно да биде сопруга на човек кој што бил функционер во време на ВМРО-ДПМНЕ и добил кривични пријави кои што од „непознати причини“ не се процесуирани, или нели е црно петно да биде кандидат за уставен судија во услови кога нејзината ќерка беше и е функционер на ВМРО-ДПМНЕ и притоа беше претседател на Пописна комисија на која што 14 милиони евра отидоа во ветер и таа рече, давам оставка, бидејќи се подготвува фалсификат. И вие сега сакате да ми објасните дека нема никаква коинциденција во тоа што и другиот колега кој што патем бил кандидат за градоначалник во 2009 година и освоил најмалку гласови во општината Врапчиште, а вие велите дека го црпите легитимитетот од граѓантие, е кандидат овде за судија на Уставниот суд, биле заедно со ќерката на Елена Гошева членови на Пописната комисија. Мислите дека граѓаните тоа не го препознаваат, сега треба да се замолчат, затоа што знаат работи за кои што јавноста не смее да знае. Колеги од ВМРО-ДПМНЕ, ќе завршам со уште една констатација.

Ја поздравувам вашата упорност да ги изгласате овие судии на Уставниот суд. Немој да мислите дека нешто не погодува, или дека не сте предвидливи кого ќе предложите и дека ваквата опсесија Уставниот суд да го завладеете и нека се реализира. Супер, граѓаните ќе видат какви политики и понатаму ќе терате.

Она што е  најважно со овој ваш предлог дека се она што го презентирате како нов бран е обична фасада, или обид на Никола Груевски да се спаси, очаен обид да се спаси од цунамито на незадоволства на граѓаните и тоа нема да му успее со вакви срамни предлози.

Светлана Јакимовска: Благодарам. 

За реплика е пријавен господинот Славе Гошев, повелете.

Славе Гошев: Благодарам. 
Почитуван колега Емилијан Станковиќ, очајни сте вие, не ме сфаќајте лично, зборувам како СДСМ овие два дена по овие ваши дискусии дискредитација на личностите кои што се овде како предлог за уставни судии. Исто така, сте контрадикторни и непринципиелни бидејќи вие кажавте јас не знам дали е точно, значи врз основа на вашиот говор дека кога господинот Наумовски бил избран за член на Уставниот суд, бил избран едногласно и дека ВМРО-ДПМНЕ немал ништо против. И сега во сите ваши дискусии кои што овие два дена ги водите овде најголемиот аргумент зошто госпоѓата Елена Гошева не треба да биде избрана како член на Уставниот суд, затоа што била партиски функционер, нејзината фамилија биле партиски функционери на ВМРО-ДПМНЕ. Господине Емилијан Станковиќ бидејќи господинот Александар Наумовски уште 1999 година бевме заедно на семинар во Бања Лука, тој како претставник на Социјалдемократската младина мислам дека имаше некоја функција како секретар за надворешна соработка. Сега не е ни толку важно во моментот. Јас бев претставник на Унијата на млади сили на Владата на ВМРО-ДПМНЕ, се дружевме заедно, значи пријатели сме, тоа не е ништо спорно. Меѓутоа, намерно ви ја кажувам годината 1999 година. Значи уште од млад бил активист на СДСМ и тоа не пречело ВМРО-ДПМНЕ според вас 2005 година неговиот татко во кој што не се сомневам дека има професионален бегграунд да гласа за член на Уставниот суд. И затоа самиот овој факт кој вие го кажавте, јас само го повторувам, зборува колку сте вие лицемерни и катастрофални. Дајте да видиме, еве јас сум заменик член на Комисијата за избори и именувања, дали постапката за предложување избор е некаде прекршена. Дали самиот кандидат нема доволно квалитет или капацитет според вас да извршува таа функција. Тоа можеме да го дискутираме. Меѓутоа, срамота е како млади луѓе да се оптеретуваме со приказни како нејзиниот зет, нејзиниот сопруг, нејзината ќерка итн биле функционери на ВМРО-ДПМНЕ и дека тоа е главниот аргумент заради кој вие не можете да го подржите овој кандидат, а од друга страна ви кажувам дека и синот на сегашниот претседател на Уставен суд бил функционер во тој период кога татко му бил предлог на Собрание. Меѓутоа, тоа не му пречело на ВМРО-ДПМНЕ да гласа за него. Тука е разликата, затоа што вие немате воопшто ниту капацитет, ниту достоинство до крај. Благодарам. 

Светлана Јакимовска: Благодарам. 

Контра реплика господинот Емилијан Станковиќ, повелете.

Емилијан Станковиќ: Благодарам. 
Колега Гошев, со почит, навистина не ви ја разбрав репликата. Да бидам многу чесен, не нам зошто се јавивте, дали само заради тоа што исто се презивате како Елена Гошева, или ви требаше два дена за да сватите кои ви се предложените кандидати за судии на Уставен суд, бидејќи не верувам дека од вчера сте ги знаеле. Апсолутно нема да ја подржиме Елена Гошева, бидејќи Елена Гошева е синоним на вашето лицемерие кое што изминативе шест години го пласиравте на јавноста и нема да гласаме за партиски кадри кои што ќе треба слепо да ја спроведуваат програмата на ВМРО-ДПМНЕ само заради тоа сте победиле на избори. Вие најмалку имате право да говорите за било што, бидејќи ја претставувате партијата ВМРО-ДПМНЕ  која што на пример влијаеше, или ну нареди на Михајло Маневски да не ја избере Маргарита Цаца Николовска поранешен судија во Стразбур за судија на Врховен суд која што денес е уставен судија во БиХ. Е, тоа е вашето лицемерие и колку вие полагате за квалитетни кадри. Вас ви требаат партиски војници и тоа го правите. Благодарам. 

Светлана Јакимовска: Благодарам. 
За реплика е пријавен господинот Кенан Хасипи, повелете.

Кенан Хасипи: Благодарам. 

Јас навистина немав намера да учествувам во расправата барем по овој кандидат. Меѓутоа, ме изненади токму во својата дискусија и токму сега Емилијан Станковиќ го спомна кандидатот кој што е веќе нареден и за кого има доволно време да се пријави на говорница и да зборува најмалку 10 минути. За волја на вистината во својот исказ сватив дека господинот Емилијан Станковиќ ниту ги проанализирал резултатите од локалните избори, ниту пак ја познава структурата на општина Врапчиште. За потсетување, само да му кажам дека во општина Врапчиште има се на се 12% турско население и дека во рангирањето на кандидатите за градоначалниците, кандидатот што сега е кандидат за судија на Уставен суд беше второ пласиран во групата на десетици, ако не и повеќе кандидати. Не знам зошто бројот на неговите освоени гласови го зема како елемент за вреднување на неговите квалитети. Само да го потсетам дека во членот 109 став 3 од Уставот на Република Македонија вели дека судиите на Уставниот суд се избираат од редот на истакнати правници и не вели дека се избираат од редовите на тие што биле кандидати за градоначалници не бара колку освоени гласови имале. Според тоа, мислам дека не ви држи и не е умешно на ваков начин да се дискредитира кандидат кој допрва ќе биде предмет на расправа на оваа пленарна седница. Благодарам. 

Трајко Вељаноски: Благодарам.

Контра реплика господинот Емилијан Станковиќ, повелете.

Емилијан Станковиќ: Благодарам. 
Колега Хасипи, вас искрено ве почитувам и апсолутно немам намера да навлегувам во ваков тип на полемика. Јас никого не дискредитирав. И нема да бидам безобразен да кажам од што бев јас вчера изненаден, бидејќи побаравте нешто од нас, затоа што не знаете дека ДУИ ќе даде поддршка на вашиот кандидат кој што е предложен за судија на Уставен суд. Но, апсолутно не навлегувам дали човекот е квалитетен. Претпоставувам дека е квалитетен, бидејќи има зад себе завидна биографија. Сакате нешто друго искрено да ви кажам? Знаете што ме изненадува? Вие го браните толку жолчно и алал нека ви е тоа добро го правите. Меѓутоа, човекот во својата биографија не ставил дека бил во 2009 година кандидат од вашата партија за градоначалник во Врапчиште. Нели мислите дека тоа е чудна коинциденција. На такво прашање треба да одговорите и не треба некој да се срами од својата партиска биографија и  тоа што на вашата партија бил кандидат за градоначалник во 2009 година.

Трајко Вељаноски: Благодарам. 

Има збор господинот Горан Минчев, повелете.

Горан Минчев: Благодарам. 

Почитувани колеги пратеници, денес дискутираме за предлози за уставни судии кои што верувајте дека не се ништо друго освен назначување на партиски кадри, или пак на партиски послушници од страна на ВМРО-ДПМНЕ. Ново назначените партиски послушници во највисокото државно тело кое што треба да го штити Уставот на Република Македонија, јас искрено верувам дека ќе ги штитат само интересите на фамилијата и наредбите од премиерот. Изборот на овие кандидати за уставни судии од денес натаму претставува тотална партизација, тотална вмроизација, тотална груевизација на Уставниот суд.

Почитувани колеги пратеници, гледаме дека последните 2-3 дена водиме една пијар кампања наречена таков нов бран. Овој новиот бран на ВМРО-ДПМНЕ господа пратеници од парламентарното мнозинство ако одбраната пензионерка Елена Гошева екс претседателка на Советот на јавни обвинители со оваа позиција ќе биде всушност наградена заради улогата што за време на пописот ја одигра нејзината ќерка Слободанка Гиевска, или Слободанка Гошева која што е докажан партиски кадар на ВМРО-ДПМНЕ, притоа од висока позиција на партиската младина на ВМРО-ДПМНЕ, односно Унијата на млади сили преку член на Советот на град Скопје до член задолжен за опструкција на пописот во 2011 година на кој што кажаа досега колегите потрошени се преку 14 милиони евра. Тука се наметнува едно прашање, или пак  можеби неколку тези. Првата е, дали всушност Груевски е уценет од Елена Гошева, затоа што преку нејзината ќерка ги има информациите што се случило со 14-те милиони евра потрошени пари на граѓаните, или пак всушност претставува назначувањето на Елена Гошева за уставен судија награда за да ќерката на Елена Гошева, Слободанка Гошева ќути за сето она кое што се случуваше на пописот. Назачувањето на Елена Гошева за уставен судија награда, за да ќерката на Елена Гошева, Слободанка Гиевска ќути за сето она кое што се случуваше на пописот. Притоа, досега немаме никаква реакција иако СДСМ поднесе кривична пријава за непознат сторител, за проневера на 14 милиони евра од пописот и немаме никаква најава за откривање на виновникот на тобоже спречениот пописен фалсификат од јунакот, патротот Никола Груевски.
Понатаму, предложената Елена Гошева е мајка на Слободанка Гошева која што на студенските избори во 2006 година била една од предводниците на рекетарите кои сакале да ги демолираат гласачките кутии и вршела притисок врз студентите при гласањето. Тогаш Слободанка Гошева била потпретседател на Унијата на млади сили на ВМРО-ДПМНЕ и функционирала во двоец со Гиевски, сегашниот сопруг, односно зет на  Елена Гошева. 

Еве што велеле тогаш медиумите, што правела Слободанка Гошева, ќерката на Елена Гошева. Вели вака, Орце Тодоровски Тефо од Делчево кој од неодамна е заменик директор на скопското јавно претпријатие за стопанисување спортски објекти заедно со Слободанка Гошева потпретседателката на Унија за млади сили на ВМРО-ДПМНЕ  и ќерка на поранешниот директор на студенскиот центар Ѓорѓи Гошев ги предводела рекетарите кои се обидувале да ги демолираат гласачките кутии и вршеле притисок врз студентите при гласањето, Дневник 2006 година. 

Еве што велел Утрински, фамозната група составена од бодигардите и посочените обезбедувачи беше предводена лично од потпретседателот на Унијата на млади сили Слободанка Гошева и извесен Орце Тодоровски Тефо од Делчево за кои ни кажаа дека бил заменик директор во Фондот за стопанисување со јавни објекти. 

Околу кутиите на Правен факултет пак беше воочливо присуството на младиот тогашен портпарол Влатко Ѓорчев кој буквално ги молеше неговите колеги да го подржат кандидатот на неговиот подмладок. Затоа Влатко го нема денес. 

Почитувани колеги, овие факти кои што ги кажуваме дефинитивно ја пополнуваат сликата зошто сопругата на екс-претседателот на студенскиот центар Ѓорѓи Гошев, кој патем кажано има неколку кривични пријави за проневера или пак за злоупотреби би била назначена за уставен судија. Зашто би била назначена ако не се партиските заслуги што до сега ги имала оваа госпоѓа.

Гошева исто така е една од судиите низ чии раце помина случајот со убиените полицајци во Арачиново во 2000 година и по 12 години не се разрешени дилемите кои што беа поврзани со досието на усмртените полицајци кај Арачиново во 2000 година. Затоа повторно се прашувам, зошто ако не станува збор за партиски и лични интереси оваа т.н. како што вие ја претставувате успешна кариера на оваа госпоѓа, на судиката Гошева, денес треба да биде наградена со позиција од највисок ранг. 

Понатаму, ако се знае дека предлогот на екс-министерот за неправда или за правда бивш Михајло Маневски, Гошева била избрана за Советот на обвинители, станува уште појасно дека се работи за проверен партиски кадар на ВМРО-ДПМНЕ, а не дека е експерт во својата област. Откако стана претседател на Советот на јавни обвинители, по партиски налог Гошева разреши 15 обвинители поради нестручно работење или пак недолично однесување. За некои верувајте дека немаше ниту минимум образложенија. Всушност се работеше за тогашна партиска пресметка каде што одеднаш најдобите обвинители станаа нестручни и несовесни и беа разрешени односно читајте во превод дека тоа беа непослушните кадри на ВМРО-ДПМНЕ и на Груевски. 

Кредибилитетот на Елена Гошева за вршење на каква и да било функција во судството е одамна нарушено. Таа во ниту еден миг не почуствува било каква одговорност за тоа што Советот не ја изврши својата основна функција и не ја обезбеди самостојноста на јавните обвинители за организиран криминал и корупција. Гледаме дека во рамки на функцијата кампањата која што ја говорите овие изминати неколку дена, дека ќе предложите т.н. млади, освежувачки кадри, оваа пензионерка не ми изгледа така. Со своите 64 години верувам дека ништо не може да смени во стратегијата на ВМРО-ДПМНЕ затоа што сепак одговорноста ја носи првиот, а тоа е Никола Груевски.

Понатаму господа пратеници, во ноември 2009 година Јавниот обвинител Шврговски јасно посочува дека епилогот на конкурсот за потполнување на испразнетите места во Јавното обвинителство за гонење на организиран криминал и корупција на кој не се пријави, замислете тогаш ниту еден кандидат е резултат на фактот што овие обвинители биле изложени на големи притисоци. Самиот јавен обвинител потврдува дека тогаш се правени големи притисоци, меѓутоа останува петното на Елена Гошева дека таа била основниот двигател или пак човек кој што ги вршел сите овие притисоци.

Понатаму, лага е тезата на ВМРО-ДПМНЕ дека со овој  и ваков избор на изборни судии власта ќе ставела крај на судиите кои во Уставен суд гласале под идеолошки притисок. Напротив со овие назначувања се загрозува независноста, или пак Уставниот суд со овие решенија претставвуа притисок на спроведување на политиките на Никола Груевски и ВМРО-ДПМНЕ. Како што еден од нашите колеги пратеници и на Комисијата и на пленарната седница кажа дека од сега натаму Уставниот суд нема потреба да се грижи за спроведување и почитување на Уставот, туку напротив ќе се грижи за спроведување на партиската програма на ВМРО-ДПМНЕ. До тоа ли дереџе дојде ВМРО-ДПМНЕ.

На крајот почитувани колеги пратеници денес стануваме сведоци дека дружината на Груевски не бира ниту средства, ниту начин за да се изврши потполна дегенерација на правната држава. Со уривање на независниот суд се урива правната држава , се урива Уставот, се урива заштитата и слободата на сите човекови права.

И покрај препораките на Европската комисија дека судството е една од најпартизираните свери на македонското општество ДПМНЕ и вие колеги пратеници свесно со овие партиски инсталации сега во највисокиот правосуден орган ја уривате европската индина на Република Македонија. Благодарам. 

Трајко Вељаноски: Благодарам. 

Госпоѓа Косана Мазнева Николиќ има реплика, повелете.

Косана Мазнева Николиќ: Благодарам почитуван претседател, почитуван колега,

Навистина очекувано, но мислам дека немаше потреба од вакво ниско ниво на комуникација од ваша страна. Мислам дека е добро конечно да се вратиме на темата, затоа што гледам дека на крајот на краиштата и привршуваме со денешната дебата. 

Добро е да не ги девалвираме предложените кандидати, не заради друго туку од едноставна причина бидејќи овие луѓе успеале да стасаат овде во собраниските кулуари, да се разгледуваат нивните биографии и мислам дека заслужуваат навистина ако ништо друго барем минимум почит кон истите.

Факт е дека политиката во Македонија е поделена на некој начин на законодавна, извршна и на судска власт. Судската власт е една од најнезависните и таква треба да остане. Од тие причини мислам дека ние навистина немаме никакво право да се мешаме во одлуките и во нивното работење. Имаме обврска да ги назначуваме судиите особено овие кои што се денеска на разгледување и се разбира дека и покрај тоа што немаме право да се мешаме во нивната работа и во нивните одлуки сепак имаме право да ги коментираме нивните одлуки и затоа ќе си земам за право во интерес на граѓаните да искоментирам дека навистина во изминатиот период случајно или не усавните судии во Република Македонија покажаа едно многу ниско ниво на желба за почитување на потребите и на желбите на граѓаните.

Тоа го докажаа со тоа што го паднаа закнот за изучување на веронаука, за фискалните сметки и Законот за лустрација кој што каде и да е, се надевам во текот на оваа или наредната недела ќе стаса на разгледување. Се рабира дека ова беа и потреби и желби на граѓаните и мислам дека требаше да бидат послушани и испочитувани нивните желби и барања.

Факт е почитуван колега дека ние сме навистина мала држава и факт е дека на некој начин луѓето меѓу себе повеќе или помалку се познаваат и повеќе или помалку се поврзани едни со други.

Не можеме да го заборавиме и фактот дека денешните судии кои што се сеуште актуелни и се претставници на Уставниот суд се поврзани со одредени функционери кои што се членови на СДСМ, но ќе се потрудам да не навлегувам повеќе во ваква дебата, затоа што ја сметам за прилично ниска и неумесна и затоа во интерес и на времето и на вашиот кометар би сакала да ја дадам целосната подршка на кандидатот Елена Гошева за да биде избрана за судија од едноставна причина што доколку го погледнеме нејзиното сиви, нејзината автобиографија ќе забележиме дека навистинта има импозантна биографија, дека жената се покажала во сите нивоа од нејзиното стручно и професионално надградување од дипломиран правник, приправник во правна служба, стручен соработни, заменик на јавниот обвинител и мислам дека заслужува да биде и уставен судија. Благодарам. 

Трајко Вељаноски: Благодарам. 

Госпоѓа Благородна Дулиќ има реплика, повелете.

Благородна Дулиќ: Значи, во настојување се што е предлог од страна на ВМРО-ДПМНЕ да се прогласи дека е неумесно, дека е ересно дека не е во интерес на државата е и дискусијата на колегата Минчев. Навистина судиите на Уставен суд би требало да ги гласаме сите за да им дадеме поттик да работат по Устав и по законите во Република Македонија. 

Да го потсетам и колегата Емилијан Станковиќ кој самиот кажа дека и ВМРО-ДПМНЕ иако тоа било предлог на СДСМ гласал за Бранко Наумовски. Мислите дека тогаш не се знаело кој е Бранко Наумовски, со кое минато, чиј припадник е. Се знаело, меѓутоа се почитувало. Се почитувало дека е ваш предлог и се тргало кон тоа дека човекот има професионални квалитети за да биде судија на овој суд. 

Исто така доктор Наташа Габер Дамјановска, доктор Гзиме Старова, ваши предлози колеги ние ги гласавме. Можевме ли да им најдеме опашка на овие кандидати? Можевме. Меѓутоа, не го направивме тоа. Дали ќе се прашате зошто е така? Заради тоа што го почитуваме високото место на уставните судии кои што треба да ги заземат. Како може за секого да се најде се и сешто.

Зошто ви смета што е колегата Елена Гошева пензионер? Значи, кога ќе се каже пензионер тоа треба да биде избиршан од секакви активности во државата, а секаде во светот посебно место им се дава на искусните.

Да ве потестам како се однесувавте пред конгресмените со бели коси кои што беа од Америка. Плачевте пред нив. Молевте, се жалевте, аман помагате. Значи понедостоинствено однесување не сум сретнала никаде. И самите тие рекоа, валканиот веш не го изнесувајте пред нас.

Трајко Вељаноски: Господинот Горан Минчев има контра реплика, повелете.

Горан Минчев: Госпоѓо Дулиќ треба ли да ве потсетам дека вие бевте реизбрана за судија во 1996 година кога беше генерален реизбор на сите судии. Тоа кажува каков по однос имал СДСМ кон стручноста и експертноста на сите судии. Меѓутоа исто така мораме да потенцираме дека вие како заменик претседател на Државна изборна комисија во 1999 година легализиравте фалсификат за претседателските избори и затоа ја добивте заслужната функција пратеник во ова Собрание од редовите на ВМРО-ДПМНЕ. 

Госпоѓо Дулиќ, очекував вие да кажете од оваа говорница дека ВМРО-ДПМНЕ врз база на она кое што го говори минатите денови ќе распише конкурс за нов уставен судија или пак партиски кадар на ВМРО-ДПМНЕ кој што ќе ја спроведува партиската програма на ВМРО-ДПМНЕ. За жал, немаше ниту конкурс, ниту пак имате намера тоа да го направите.

Трајко Вељаноски: Благодарам. 

Господинот Горан Мисовски има збор, повелете.

Горан Мисовски: Благодарам. 

Почитувани колеги пратеници, сметав дека е добро како член на Комсијата за избор и именување, а воедно како координатор на пратеничката група на НСДП и ЛП да го кажам ставот во врска со предлогот на ИК на ВМРО-ДПМНЕ Елена Гошева да биде судија во Уставниот суд. 

Сакам веднаш околу процедурата, бидејќи колегата Тренов и колегата Славе Гошев реагираа на процедурата, еве како член на Комисијата за избори и именување сметам дека процедурата беше запазена. Процедурата беше запазена, тоа е мој личен впечаток, но дека и од далеку не беше транспарентна тоа оди на грев и на терет на ВМРО-ДПМНЕ. Знаете ли зошто? 

Едно промовирате во Манифестот и во Програмата дека јавно и транспарентно ќе работите. Впрочем, ако во новиот т.н. бран најавувате уште од сега кој ќе биде директор во МЕПСО, кој ќе биде амбасадор во Јапонија, тогаш не гледам причина зошто на транспарентен начин на јавноста не би се предочиле кандидатите за Уставниот суд.

Уште нешто ќе ви кажам. Претседателот на Комисијата за избори и именувања кога влезе во Комисијата почна да го чита дневниот ред, на генералниот секретар на Комисијата му нареди да ги сврти листовите на кои што беа напишани имињата како кандидати во ИК на ВМРО-ДПМНЕ кои што Илија Димовски како претседател на Комисијата требаше да ги предложи. Јас навистина не гледам причина ако листите на пратеници ако мислите на пратеници треба да бидат објавени 30 дена пред денот на изборите зошто во највисоката судска инстанца судиите кои што треба да бидат предлог од Комисијата за избор и именувања преку ИК на ВМРО-ДПМНЕ да не бидат ставени на увид на јавноста. Навистина тоа не ми е јасно. 

Се обидувате колеги пратеници, особено пратениците од првиот ред грчевито да се борат против аргументацијата на опозцијата зошто овие тројца предложени кандидати не треба да бидат членови на Уставниот суд. Но, за оваа госпоѓа Елена Гошева ќе направам мала дигресија. 

Јас воопшто не сакам да навлегувам во нејзиниот професионален ангажман кој што го имала во минатите 37 години. Нејзиниот кредибилитет како јавен обвинител дали ќе биде добар уставен судија или нема да биде, но убеден сум дека ќе биде и тоа како голем партиски послушник. Една работа која што два дена не можете да го одбраните, а токму за госпоѓата Елена Гошева е дека предлог на Михајло Маневски. Тука еден од колегите пратеници вели, зошто ја дескридитирате и дисквалификувате. Самата тоа си го направи. Јас лично кога би бил предлог на Михајло Маневски би се срамел и би го одбил тој предлог.

Во Извештајот на Европската комисија за напредокот на Република Македонија имаме црна дамка во делот на судството токму од лицето Михајло Маневски како министер за правда. Директно посочен дека како министер за правда ја злоупотребувал функцијата министер за правда, се мешал во судските процеси и направил непотизам невиден до сега. Опозиционирањето претпоставувам потпомогнат од колешката Благородна Дулиќ. Тоа го знае фелата. Значи, не е тоа што ние го говориме како пратеници. Фелата знае, имало и порано, точно е одредени влијанија на пратеници, на министри во судскиот систем, но ова што денес се случува тоа овие 20 години го немало. Впрочем, затоа извештајот од Европската комисија ни е таков. Па кој почитувани пратеници ќе инвестира во Република Македонија  кога ќе го погледне Извештајот на Европската комисија дека министерот за правда се меша во судските процеси. Нема шанса. Ни една крупна странска инвестиција нема да дојде во Република Македонија. 
Значи, во Македонија владее хаос и анархија. Што сака министерот за правда, така ќе пресуди судијата кој што го наместил, тоа не е добро за демократијата во Република Македонија. Замислете само затоа што неколку закони од преродбата ги укинал Уставниот суд одлучивте како веројатно Александар Македонски со неговата фаланга кога освојувал територии со сите расположливи средства, да го нападнете Уставниот суд и да го освоите. И, полека се обидувате тоа да ви успее. Таквата погрешна политика ќе ја казнат граѓаните на Република Македонија. Го обвинивте претседателот на Уставниот суд затоа што неколку закони од преродбата ви падна дека бил кодош. Притоа, да немате ни тронка совест, дека уништувате човечки фамилии.Тоа што некогаш се борел за идеите за ВМРО тогашното ВМРО, тоа за вас воопшто не било значајно. На свои 15 години бил инволвиран во некаков процес веројатно можеби и самиот не бил свесен на своите 15 години и, со веројатно фалсификувана документација го осудивте човекот.Само да го освоите Уставниот суд - зошто? Уставниот суд донел одлуки за да поништи неколку закони од преродбата кои што биле од добробит на граѓаните на Република Македонија. Ама тоа не ви држи или како што вели колегата Тренов е од утре, кога овие тројцава од Извршнит комитет како предлог ќе бидат судии во Уставниот суд, нема повеќе Уставниот суд да суди по налог на Бранко Црвенковски. Тоа не можам да го сфатам и да го разберам. Е, ај да видиме што поништил Уставниот суд, а требаше онаква анатема на целата фамилија на Трендафил Ивановски како претседател на Уставниот суд да се фрли во јавноста, да се уништуваат фамилии од страна на ВМРО ДПМНЕ. Ај да видиме зошто. Значи судот донел одлука со тоа што оценил дека екстермното оценување не е согласно Уставот. Затоа што според законот кај нас, таков тип на оценување може да спроведува само во рамките на образовниот систем, а не и Министерството како орган на извршната власт и таква одлука донел судот, така е во сите европски нормални држави и оние кои што претендираат да бидат нели демократски. Е, заради тоа, ајде ќе го напаѓаме со фалангата вмровска Уставниот суд. Ќе уништуваме човечки судбини. Зошто? Затоа што тоа е европски стандард. 

И втора работа колега Тренов, велите судот нема да суди повеќе по налог на Бранко Црвенковски. И сега гледам, Уставниот суд во 2011 година, донел една одлука, и ќе ви кажам за што се работи. Владата на Република Македонија на седница на 10 јуни 2010 година, донела одлука како антикризна мерка во сите центри за социјална заштита и заводите за социјални дејности, да им се за брани на младите кадри да одат на семинари, да се дообразуваат, да се едуцираат, во смисла на тоа дека нема пари во државната каса. Значи таква одлука донела Владата, и замислете сега, една ваква постапка пред Уставниот суд, нели колега Тренов за Бранко Црвенковски од политички аспект, знаете како би била подобна и за нас опозицијата, три дена да дебатираме на таа тема, жестоко да дебатираме зошто ВМРО ДПМНЕ ја довел државата во таква ситуација во центрите за социјална грижа да не можат младите луѓе да се едуцираат. Нема стипендии, нема семинари итн. ама Уставниот суд дека Владата донела правилна одлука, била согласна одлуките, согласна законот и ја поништил оваа постапка. Знаете кои судии се потпишани. Инглизова, Игор Спировски, Трендафил Ивановски, сите тие вие кои што два дена се обидувате да ги оцрните дека биле од времето на комунизмот, имале комунистичко петно, не баре Михајло Маневски е од тие од новиот бран на ВМРО ДПМНЕ. Еве ви одлична тема за политичка пресметка со ВМРО ДПМНЕ. Ама судот професионално одлучувал. Рекол Владата е во право, антикризната мерка е добра, поделена била согласно Законот во центри за социјална заштита и тука завршила прикаската. Значи не ви држат тезите. Сакате, два дена се борите, Елена Гошева како кадар на Михајло Маневски или како негова продолжена рака во Уставниот суд да ја спинувате во вашите тези дека некој во Уставниот суд влече некакво комунистичко минато и работел по налог на не знам кој. Тоа не ви држи и еве гледате после два дена расправа таквата теза ви паѓа во вода. Значи сакате да го покриете она што на јавна сцена пред граѓаните на Република Македонија опозицијата го обзнани дека ова е личен предлог на Михајло Маневски и ќе биде продолжена рака во Уставниот суд. 

Почитувани колеги пратеници, јас не знам од кои причини пратениците на ДУИ како членови на Комисијата за избори и именување не присуствуваа на чинот на гласање, од потпретседателката слушнавме тоа е легитимно, тоа кажа дека е нејзин став, како ќе гласа ДУИ во врска со изборот на уставните судии ќе видиме, се говори овде во кулуларите дека има голем револт во пратеничката група во ДУИ што третиот предлог за кој што ќе расправаме е предлог на колег Ќенан не е од редовите на ДУИ, не знам ќе видиме веројатно до 30 затоа и претседателот го одложува гласањето. И за првиот претпоствувам и за вториот сега ќе видиме и за третиот предлог од страна на извршниот комитет на ВМРО ДПМНЕ и колегата Ќенан Хасипи, но колеги пратеници имате време, веројатно можеби ќе се договорите, овде сакам да завршам со делот на односот на ВМРО ДПМНЕ кон Уставниот суд. 

Значи, изјавата на Груевски и после тоа нападот кон Уставниот суд со сите средства, со полицијата, преку Комисијата за лустрација и се што ви беше на расположение е срам за Македонија, да уништувате човечки судбини и цели фамилии. Тоа се случи после изјавата на Груевски, жалам што поголем дел од судиите не само што се партиски поствени, туку делуваат партиски и прават штета на земјата. Премиер на една држава, се обидов да видам како во другите држави премиерите имаат однос кон Уставниот суд, верувајте колеги пратеници, не сретнав во ниту една нормална европска држава, ваков атак на отворена цена од премиер на една држава кој што треба да ги штити интересите на сите граѓани да се напаѓа Уставниот суд како што тоа го правеше Никола Груевски. И затоа велам со фалангата вмровска нападнавте со сета сила не ви држат тезите за тие луѓе кои што сега работат во Уставниот суд, за некакво комунистичко минато, за некака поврзаност, гледате дека работеле професионално ви ги побивме сите тези, не можете Елена Гошева да ја одлепите од Михајло Маневски кои што ќе биде како предложена негова рака. Тоа не ви успева едноставно. Не ви успева. 

И на крајот почитувани колеги пратеници, навистина ме интересира чинот на гласањето кога ќе се одвива на 30-ти како пратеничката група на ДУИ и ВМРО ДПМНЕ ќе сеј договорат или нема да се договорат, но во секој случај уште еднаш сакам на крајот да повторам дека пратеничката група на Нова социјалдемократска партија и Либерална партија нема да ги поддржи трите предлози т.е. двата предлога на Извршниот комитет на ВМРО ДПМНЕ и третиот предлог кој што доаѓа лично од партијата на Ќенан Хасипи. Благодарам. 

Господинот Димовски Илија има реплика, повелете. 

Илија Димовски: Благодарам почитуван претседателе. 

Господине Мисовски просто бев зачуден со колкава желба и енергија се обидувате да го одбраните господинот Трендафил Ивановски и вие и тој самиот се прогласи за жртва на двата системи на оној на социјалистичкиот и на овој плуралниот а всушност човекот и во двата системи извршувал највисоки можни функции и позиции. Кога сите жртви на системот на режимите би биле како него, веројатно сите луѓе во оваа држава ќе сакаат да бидат жртви на некој систем. Нема логика. Илузорно ви е. Илузорно ви е. Затиоа сте и против лустрацијата. Ние велиме дај да ги извадиме сите документи на виделина, да видиме кои кодошеле, што кодошеле. Ама почнува страв да ве фаќа, почнува паника да ве фаќа, да не излезат информациите во јавност како 100-тици и 100-тици луѓе напредувале во кариера, и како станувале магистри, како станувале доктори, како станувале професори, дел од нив итн., меѓутоа има за тоа време. Да се сконцентрираме на ова што е тема. 

Господине Мисовски, вие сте член на Комисијата за прашања на изборите и именувањата исто како и јас, јас сум само прв меѓу еднаквите. Точката на дневен ред беше ставена 10 дена пред одржувње на седницата, зошто вие не дадовте предлог, не мислевте дека можеби ќе беше подобро? Еве, ние сме ја предложиле Елена гошева, сме го предложиле Никола Ивановски, сме го предложиле Сали Мурати. Зошто вие не дадовте барем еден предлог, па да споредиме квалитет на понуда, така? Ајде да прекинеме да се навредуваме меѓу себе, ајде да прекинеме да се плукаме меѓу себе, ајде да прекинеме да ги омаловажуваме луѓето. Било наши, било ваши. Дајте квалитет, ајде понудете. Можете такво нешто? Туку сте тргнале да навредувате, да омаловажувате, да лажете, да манипулирате, да измислувате за секого. Нема една работа во овие 4-5-6 години која сте ја поканиле. Еден човек не сте пофалиле. Една реформа на Владата не сте пофалиле, еден проект не сте пофалиле, еден закон не сте гласале. Добро господине Мисовски, толку ли е се црно и бело. Ако е се црно, а граѓаните цело време нас не поддржуваат на избори, или граѓантие се мазохисти, или вие имате проблем со реалноста, со перцепцијата. Не може сите кандидати да не чинат, не може сите закони да не чинат, не може сите реформи да не чинат, не може сите проекти да не чинат, не е возможно. 

На крајот господине Мисовски, пред две години господинот Тито Петковски од оваа говорница кажа како претседател на Собранието на Република Македонија дозволив од 617 судии кои се бираа во ова Собрание кога беше еднопартискиот, од 94 до 98 година, 19 судии да бидат со идеолошка вмровска провиниенција. Тој ви кажа како се правело судството, попапртиските кујни, татковци и деца на ваши членови биравте за судии. Ве молам, немојте да излегувате. 

Трајко Вељаноски: Благодарам. 

Гсподинот Мисовски Горан има контра реплика, повелете. 

Горан Мисовски:  Аман господине Димовски, дека се е црно во државата не велиме ние, вие велите. Вие пред некој ден тоа го кажавте. Менувате 150 функционери. Ами ако е се добро зошто ги менувате? Детретини од функционерите менувате поставени од ВМРО ДПМНЕ. Ако не е црно, зошто ги менувате? Што се случува тоа во ВМРО ДПМНЕ? Се е добро во државата, не треба никој да се менува. Сега е работата да се спаси Груевски. 

Околу законите во Собранието од 28-та седница, господине Димовски, од 69 закони опозицијата гласала 59 закони. Тоа е конструктивен пристап. На 59 закони ви дала поддршка опозицијата. 

Тоа што немате кворум, повеќе од 54 пратеници, тоа е друга работа, која веројатно некогаш ќе ја расправаме кај претседателот на Собранието. 

Ако е се црно, немојте да воведувате нов бран. Новиот бран, законот на Силвана Бонева, само за да не се говори тоа што е црно во Република Македонија, да не се говори за Железарското Езеро, да не се говори за Детонатор и да не се говори за криминалот во ВМРО ДПМНЕ. Груевски и главата негова треба да се спаси. 

Трајко Вељаноски: Благодарам. 

Господинот Ромео Тренов има реплика, повелете. 

Ромео Тренов:  Благодарам. 

Господине Мисовски, ме спомнавте 5-6 пати во вашиот говор, но јас никогаш не сум кажал дека тие луѓе се од комунистичкиот систем, и да се и да се и да не се, луѓето и во тој систем биле чесни, не биле сите лоши луѓе, не соодветни. И во тој систем имало луѓе кои си ја гледале работата. Никогаш не сум кажал дека се што е пред 1991 година или пред 1998 година не чини. Тоа и да го кажам не е вистина. Тоа не сум го кажал и ве молам, да не ми инпутирате. 

И второ, она за што се јавив, се јавив за да ви се заблаодарам за демократскиот капацитет кој што го покажа НСДП за разлика од СДСМ и признавте дека, цитирам, процедурата беше запазена. Вие во НСДП имате. . .  јас три пати ве прашав никој од СДСМ во контрарепликите не ми одговори, но вие одговоривте. Продедурате беше запазена. Пвеќе нема што да се коментира. Значи тајно било, вака било, така било. Сега се е јасно. Тоа дали некој е стручен или не е стручен, мислам дека ќе покаже времето. Ние сметаме дека кандидатот е добар, вие сметате дека не е добар. Ако сте имале подобар кандидат, сте имале време од 10-тина дена да го предложите. Мислам дека со тоа што кажавте дека процедурата е запазена паднаа сите тези на СДСМ за некакво тајно работење, кулоари итн., во вода, се падна во вода и затоа сакам да ви се заблагодарам, да ви честитам за демократскиот капацитет кој што го покажавте како НСДП за разлика од СДСМ на кој јас им ги поставив прашањата, тројца не ми одговорија, а вие во првата реченица од вашиот говор ми одговоривте и со тоа потрдите дека се работи за тези кои апсолутно не држат. Благодарам. 

Трајко Вељаноски: Благодарам. 

Господин Мисовски Горан има контра реплика, повелете. 

Горан Мисовски: Знаете што колега Тренов? Добро е што техниката во 21-век е напредната и што постојат стенограми во ова Собрание. Точно бележев, бидејќи вие излегувавте а јас цело време ја следев седницата. Две прашања поставени до Горан Сугаревски и до Станка Анастсова, две прашања на кои ви беше одговорено нема повреда на процедурата, нема јавност и транспарентност.Два дена ви говориме дека нема јавност и транспарентност, дека Илија Димовски ги сврти предлозите никој да не ги види, но она од што не можете да побегнете, тоа е партизацијата на Уставниот суд. 

Овој човек за кој сега говориме госпоѓата Гошева не можете да ја одлепите од Михајло Маневски, тој ја прдложил и таа ќе биде продолжена рака на Михајло Маневски и продолжена рака на Извршниот комитет на ВМРО ДПМНЕ. Господ нека им е на помош на сите оние граѓани во Република Македонија мкои ќе имаат потреба да поднесат било каква претставка до Уставниот суд, наместо тој ќе им суди Извршниот комитет на ВМРО ДПМНЕ. 

Трајко Вељаноски: Благодарам. 

Бидејќи е исцрпена листата на пријавени за збор, констатирам дека претресот по предлогот е завршен. 

Со оглед на тоа дека нема доволно пратеници во салата за гласање, согласно член 165 од Деловникот на Собранието гласањето по овој предлог ќе се изврши во понеделник на 30 април во 11,00 часот. 

Отворам претрес по предлогот Сали Мурати да биде избран за судија на Уставниот суд на Република Македонија. 

Ги повикувам предлагачот и пратениците кои сакаат да говорат по предлогот да се пријават за збор. 

Благодарам. 

За забор се јави и има збор господин Димовски Илија, повелете. 

Илија Димовски: Благодарам. 

Како претседател на Комисијата за прашања на изборите и именувањата, чиј предлог е господинот Сали Мурати да биде избран за судија на Уставниот суд, би сакал со гордост неколку работи за именуваниот господин да потенцирам од неговата биографија, во насока на уверување на членовите на македонскиот парламент дека токму господинот Сали Мурати е добар избор за судија на Уставниот суд на Република Македонија. 

Господинот Сали Мурати е дипломиран правник, дипломирал на Правниот факултет во Белград, има положено правосуден испит, говори турски, македонски, српски и албански јазик. По потекло е од Гостивар. Работел во бирото за правни и економски услуги и работел како адвокат во Гостивар, регистриран е во адвокатската комора на Република Македонија. Тоа што е повеќе значајно за господинот Сали Мурати, а е од доменот на неговата правна кариера е дека има објавено бројни статии од правната проблематика. Учествувал во над 15 меѓународни конференции во однос на истата правна проблематика и во земјата и во странство, а неговиот сегмент на интерес и сегмент на посебна работа е работата на проблемите на немнозинските заедници во Република Македонија, а посебно на Турската заедница.
Учествува во работа на повеќе проекти, невладини организации, конференции, пред се организирани од страна на ОБСЕ како и бил пет мандати генерален секретар на Сојузот на турски невладини организации во Република Македонија.

Станува збор за човек кој во својата средина важи за угледна личност. Сите препорачуваат, во смисла на неговото кандидирање дека станува збор за мирен, скромен, лојален и капацитетен човек кој можеме да веруваме дека со кредибилитет ќе ја извршува функцијата судија на Уставниот суд на Република Македонија. Благодарам. 

Трајко Вељаноски: Благодарам.

Господинот Хасипи Кенан има збор, повелете.

Кенан Хасипи: Благодарам господине претседателе.

Почитувани колеги и колешки пратеници, еве втор ден во Собранието на Република Македонија се води многу интересна и на моменти жустра расправа околу изборот на три кандидати за избор на судии на Уставниот суд на Република Македонија.

Имајќи ги предвид надлежностите на овој суд утврдени во членовите 111 и 112 од Уставот на Република Македонија, како и искуството од досегашното функционирање на оваа судска институција, беше очекувано дека ќе има интензивна дебата што за жал не се однесуваше повеќе на квалификациите на кандидатите за судии на Уставниот суд на Република Македонија, туку во најголем дел се однесува на квалификации од типот дека со ваков избор се девалвира оваа судска институција, дека се прави обид оваа институција да се стави под закрила на една политичка провиниенција или гарнитура и дека дефакто се пушта рака на една институција што е единствен заштитник на уставноста и законитоста во Република Македонија.

Искрено, не би сакал во тој стил да продолжи расправата околу кандидатурата на Сали Мурати кого лично го познавам и за кого сакам да проговорам во оваа дебата.

На самиот почеток би сакал да проговорам за една квалификација што голем број дискутанти безброј пати го повторија, а тоа е дека одлуките на Уставниот суд не се коментираат и каква е таа смелост место да се спроведуваат, да се коментираат одлуките на Уставниот суд.

Свесен дека мојот коментар ќе предизвикаат одредени реакции не само кај одредени колеги пратеници, туку и во дел од јавноста, сакам да го истакнам следното:

Во Уставот на Република Македонија нема ниту една одредба во која што на ниту било кој граѓанин во Република Македонија се ускратува правото да го изнесе својот став или мислење за работата или одлуките на било која институција во оваа држава.

Второ, ставот 3 од членот 12 на Уставот на Република Македонија вели, цитирам „Одлуките на Уставниот суд се конечни и извршни“, а не вели дека не се коментираат.

Трето, доколку постоеше одредба дека одлуките на Уставниот суд не се коментираат, тоа директно ќе се косеше со одредбите на член 16 од Уставниот суд на Република Македонија, каде меѓу другото се вели, цитирам „Се гарантира слобода на уверувањето, совеста, мислата и јавното изразување на мислата“ или одредбата со која се гарантира слободата на говорот, јавниот настап и слично.

Никој во оваа држава, почнувајќи од обичниот граѓанин, па се до претседателот на државата, ако сакате и било која институција на оваа држава не може да биде поштедена од коментари за нивната работа што е индивидуално право на граѓани, гарантирано со Уставот на Република Македонија. Суштината на ставот 3 од член 112 на Уставот на Република Македонија, не е да се спречат коментари на тие одлуки, туку истите да ги направи конечни и извршни, независно дали тоа некому се бендисува или не.

Втора работа на која што би сакал да се осврнам е прашањето за професионалните стручни и морални квалитети на кандидатите. Не случајно тоа прашање е регулирано со една реченица, содржана во ставот 4 од членот 109 на Уставот на Република Македонија што гласи, цитирам „Судиите на Уставниот суд  се избираат од редот на истакнати правници“ и ништо повеќе и ништо помалку.

Можеби некој би сакал во овој суд да бидат избрани кандидати со докторски титули. Тогаш тоа не би бил Уставен суд, туку повеќе би личел на некој универзитет во оваа држава. Впрочем, таков профил нема ниту сегашниот состав на Уставниот суд на Република Македонија.

Трета работа, овој пат избор на членови на Уставниот суд се врши на начин и во постапка, како и при сите досегашни избори и на тој план мислам дека секој коментар е излишен.

Четврто и многу значајно, амандманот 15 од Уставот на Република Македонија, освен тоа што го утврдува начинот на избор на судии на Уставниот суд, предвидува избор на тројца судии на овој суд кои се избираат по принцип на двојно гласање, што на некој начин имплицитно го гарантира мултиетничкиот состав на оваа судска институција.

Гледано од тој аспект, кандидатот Сали Мурати доаѓа на местото на господинот Сулејманов Зоран чиј мандат истекува а кој исто така припаѓа на Турската етничка заедница.

Господинот Сали Мурати можеби го нема тој профил што го имаше господинот Сулејманов, но сепак се работи за истакнат првник кој дипломирал право на еден од елитните универзитети на просторите на поранешна Југославија, каде што, за волја на вистината докторирале многу наши доктори на науки. Во транзициониот период отвора Биро за економски правни услуги и посредува и ги застапува граѓаните во остварување на нивните права. Набргу потоа положува правосуден испит и успешно продолжува со адвокатура и е регистриран во Сојузот на адвокатските комори.

Долг период е генерален секретар на Сојузот на турските невладини организации што вклучуваат повеќе од 60 невладини организации. Учествува на бројни конференции, семинари во и надвор од земјата, кои поради скромност во автобиографијата поединечно не ги именува. Автор е на бројни статии за развој на правната мисла што поединечно не ги наведува. Беше член на Државната пописна комисија се до нејзината колективна оставка.

И, она што кажа господинот Станковиќ а го нема во биографијата беше кандидат на Демократската партија на Турците на Македонија за градоначалник во општина Врапчиште, но одговорно тврдам дека не е член на оваа партија. Како што Социјалдемократскиот сојуз при составување на влади имаше министри во Владата кои не беа членови во нивната партија и од едноставна причина што согласно нашиот статут и согласно процедурите во нашата партија тие што имаат функции во невладиниот дектор од типот на претседател и генерален секретар не может да членуваат во политичка партија. Имајќи го предвид сето ова сметам дека во своите интелектуални и морални човечки и други квалитети ги исполнува критериумите утврдени во став 4 од член 109 од Уставот на Република Македонија. Би сакал на крајот да истакнам еден многу битен податок дека единствено кај кандидатот Сали Мурати согласно Уставот ќе се примени принципот на двојно гласање. Доколку во расправата се покаже дека нема ништо спорно во неговата стручност и компетентност во што сум уверен евентуално негов неизбор би било политички опортуно недоволно промислена одлука и независно под кое образложение тоа да се направи, не може да се избегне горкиот впечаток дека единствена причина за евентуалниот неизбор е неговата национална припадност која за волја на вистината никој од нас не може да ја бира. 

Имајќи го ова предвид јас ве повикувам да ја подржите кандидатурата на господинот Сали Мурати да не дојдеме во ситуација да не биде избран само кандидат припадник на една немнозинска заедница во конкретниот случај припадник на турската етничка заедница. Бидете уверени дека тоа е лошо за угледот на оваа земја која што се стреми на припадниците на немнозинските заедници да им обезбеди права по највисоките европски и светски стандарди. И уште една работа, она што пред малку го спомна господинот Емилијан Станковиќ во говорот. Јас разговарав со господинот Андреј Петров за дневниот ред на наредната седница на Мешовитиот парламентарен Комитет што ќе се одржи на почетокот на јуни во Брисел. Меѓу другото од него добив информација дека нема да бидат гласани сите три кандидати. Реков дека од овие три кандидати по Бадинтеровиот принцип ќе се гласа само за Сали Мурати и дека другите двајца кандидати ќе поминат. Доколку и тие не гласаат ќе соучествуваат во еден неизбор само поради тоа што е припадник на Турска етничка заедница, доколку се разбира немаат примедби на неговата стручност и компетентност. И тоа е вистината околу тој разговор. Благодарам. 

Трајко Вељаноски: Благодарам. 

Последениот говорник за денеска е господинот Сарач Ердоган, повелете.

Ердоган Сарач: Благодарам.

Почитуван претседателе, почитувани колеги, 

Кандидатот Сали Мурати го познавам лично околу 21 година и навистина 10 минути се малку да зборувам за сите негови квалитети, оние неквалитети, за што јас сум имал можност во минатото, а се разбира и денеска.

Искрено, денеска жалам што морам да говорам на оваа тема. Мислам дека за ваква висока државна функција сметам дека требаше двете политички партии на Турците, претставени во Парламентот на Република Македонија, да се координираат и да предложат заеднички кандидат. Можеби ќе беше истиот, но ќе беше кандидат предложен од Турците застапени во Парламентот и, од мнозинството Турци кои делат исто политичко милје со претставниците во Парламентот. Но, за жал, таква шанса имавме, ја испуштивме. Се знае кој ја испуштил, предлагачот.

Ќе се обидам да амортизирам, што е можно повеќе, да не ја оспорам кандидатурата на господинот Сали Мурати.

Почитувани колеги,

Точно е кажано овде дека Уставот на Република Македонија, член 109 став 3 кажува дека судиите на Уставниот суд се избираат од редот на истакнати правници. За жал, не можам да кажам дека меѓу Турците овој е најистакнатиот правник. Има многу наши, школувани во Турција, кои се овде судии, обвинители, помошници јавни обвинители и други правници кои далеку предњачат според квалитетите од овој кандидат. Можеби тука и ќе се бараше решението. Но за жал, сега можеме да зборуваме само за она што е предложено.

Инаку, имав шанса да зборувам со многу наши кандидати за судии од правната струка за овој предлог. Ова не е мое мислење. Сега го изнесувам нивното мислење. Тие велат дека Сали Мурати во 2005 година положил правосуден испит и метеорски, за седум години, можете да замислите, без ни еден ден пракса како судија во судството, стигнува до врвот на кариерата, секој кој пожелува, да биде член на Уставниот суд на Република Македонија. Тоа, кај нив предизвика одреден револт, тие сметаат дека нивното искуство е далеку подрагоцено и може да служи како на Турците, така и на предлагачите, се разбира националноста и заедницата што ја претставуваат. Метеорски скок, сон за секој правник.

Почитувани колеги, ќе повторам, Сали Мурати го познавам долго. Со него имам коректни односи. Никогаш не сум имал односи што би можеле поинаку да се толкуваат. Но, морам да кажам дека Сали Мурати е партиски војник. Уште во 1990 година е член на Партијата за демократска акција, каде подоцна станува генерален секретар. Во 2000 година учествува на локалните избори во Врапчиште, добива 122 гласа, за градоначалник, исто од Партијата за демократска акција Вистински пат. Во 2009 година, од причини што неговата матична партија слабо стоеше во електоратот во Република Македонија, се приклучи кон Демократската партија на Турците и стана негов кандидат за Врапчиште. Со поддршка на Демократската партија на Турците, сметам исклучиво на авторитетот што го има, не успеа да помине во втор круг. Во 2011 година од страна на  Демократската партија на Турците беше предложен за член на Државната пописна комисија. Ова јасно покажува дека се работи за кандидат со политичко милје.

Како член на Државната пописна комисија имаше некои храбри настапи, но секаде, во настапите на МТВ 2 велеше дека пописот е многу успешен и дека кај Турците нема никаков проблем, дека пописот ќе заврши и ќе биде во интерес на Турците, затоа што сметаше дека бројот на Турците во Република Македонија ќе расте поради добрата организираност на сите структури на Турците во земјата. За жал, три дена пред завршување на пописот, од политички причини мораше да даде оставка и работата остана неизвршена.

Сметам дека ова е еден вид награда на Сали Мурати за сите овие работи, да биде предложен за судија на Уставниот суд на Република Македонија.

Искрено, прв пат, отворено и да е Македонец и да е Албанец, пак ќе зборувам бидејќи се работи за престижна државна функција. Сали Мурати има две врвни особини, едната е дека добро ги наплаќа своите услуги во личен интерес, да направи кариера, а втората, секогаш се наоѓа на ветрометина. Секогаш се наоѓа на промаја, а за жал промајата го фаќа. Се надевам дека ова не е карактеристика на добри правници, туку оние кои се занимаваат со политика и имаат надежи дека со политиката ќе стасаат до некое место.

Од тие причини сметам дека е предложен за член на Уставниот суд на Република Македонија и навистина не очекувам дека ќе работи по своја волја или според своите предиспозиции како правник. Ќе биде жртвено јагне, а се разбира ќе направи личен авторитет и кариера.

И покрај сите слабости што можам да ги набројам и оние позитивни страни што беа овде набројани, најодговорно овде тврдам, исклучиво затоа што е Турчин ќе гласам за. Ќе ја подржам кандидатурата. Ќе повторам, исклучиво затоа што е Турчин. Се надевам, бидејќи се обидува да докаже, и јас верувам во тоа, дека е добар верник, ние турски велиме (поговорката ја кажува на турски јазик) од инает ќе внимава да не погреши и да не не обрука нас Турците, кога ќе не претставува во овој значаен дом во земјата.

Инаку, морам да кажам дека сум цврсто убеден, а впрочем и предлагачот призна дека Сали Мурати ниту идеолошки, ниту програмски припаѓа на Демократската партија на Турците. Не е причина што бил во некое здружение, всушност Федерација на турски невладини организации, секретар, па тоа било пречка да не биде во некои од раководните тела на партијата. Тоа и така е недозволиво, затоа што се надвор, невладини се, непрофитни се, значи не смеат да бидат таму. Тоа не беше причината. Отворено се сомневам дека тој припаѓа на Демократската партија на Турците, што всушност беше признато.

Ќе повторам, бидејќи не сакам од принципиелни причини, 22 години се борам за правата и слободите на Турците во земјава, ќе повторам, исклучиво затоа што е Турчин ќе гласам позитивно. Очекувам сите оние кои мислат како мене дека Турците треба да бидат претставени во овој највисок уставен дом во Република Македонија позитивно да се изјаснат, без разлика на слабостите на кандидатот што ги укажав. Инаку, искрено овде се потврди уште еднаш мојата теза дека пред два дена имавме расправа на Комисијата за политички систем каде го искажав моето незадоволство од учеството на Турците или интеграцијата на Турците во институциите на системот по однос на правична и соодветна застапеност, еден пратеник предлагач рече дека за некои функции, се разбира квантитативно и квалитативно Турците немаат предиспозиции. Со тоа ги навреди сите Турци, јас не мислам дека Турците немаат квалитет и квантитет да се натпреваруваат со сите во земјата. Без разлика на која позиција. Единствено мислам дека не е покажана шанса, не е искажана некоја шанса да можат да ги потврдат своите квалитети. Инаку, како истите Турци во Турција, во Шведска, во Холандија, во Германија се успешни, а во Македонија во 2 милионска земја не се успешни. Јас повторно завршувам и благодарам што бевте трпеливи што ме слушнавте и очекувам дека конечно, неспоредливи се квалитативите помеѓу Зоран Сулејмаов и Сали Мурати исклучиво затоа што е Турчин и односот спрема турската заедница, ќе имате разбирање. Благодарам. 

Трајко Вељаноски: Благодарам. 

Господинот Илија Димовски има реплика, повелете.

Илија Димовски: Господине Сарач, навистина ви ги почитувам годините, ви го почитувам долгиот период со занимавање со политика, викате не им било давано шанса на Турците. Еве, им даваме шанса на Турците, вие како Турчин испаѓате за човекот со дрва и со камења, уште да ни кажевте дали чорапите што ги носи ги менува секој ден или ги менува преку еден ден. Малку да не претеравте во таа партиска опседнатост, во таа партиска пресметка. Мислам дека не беше коректен вашиот настап, викате како адвокат ги наплаќа своите услуги и го обвинуваат. Па како да живее човекот, по професија е адвокат, работа е адвокат, има деца човекот, треба да ги гледа децата. Вие во напливот на желба да го омаловажувате кандидатот викате тој е адвокат кој што замислете ги наплаќа своите услуги, па работа е тоа, тука има адвокати, таму од таа страна има адвокати, надвор има адвокати и на крајот на краиштата господине Сарач, мислите дека вие и јас сме најдобрите кои што можеме да бидеме во Парламентот или во било кој од овие 123 луѓе. Не. Од нас има десет пати подобри и поквалитетни и попотенцијални луѓе, ама кога станува збор за демократија, за процес на избор, за системски поставени, уставно утврдени процедури, постапките одат така за да се обезбедат кандидати кои што ќе ја добијат подршката. Во еден случај од граѓаните, во друг случај од пратениците, во трет случај на конкурс, во четврт случај од Владата на Република Македонија во зависност од тоа која институција е. Така функционира демократијата, никој во оваа држава не може да каже дека е најдобар претставник на Македонците или најдобар претставник на Турците. И многу ми е криво господине Сарач што во целиот напор, посебно на припадниците на македонската заедница и секогаш и на колегите од албанската заедница кога се обидуваме да помогнеме на припадници од помалите етнички заедници, било во смисла на вработување, било во смисла на програми, било во смисла на проекти, било во смисла на финансиски средства во Буџетот, секогаш има меѓупартиска пресметка помеѓу вас. Не е во ред тоа, штом ние успеваме да минеме некои стереотипи од комунистичкото минато и да покажеме големина, да подадеме рака да ги надминеме предрасурите, тогаш немојте кога кај вас е топката да ја шутнете на страна, шутнете ја во гол. Бидете голем и кажете во овој момент овој човек е добриот кандитат не само заради тоа што е Турчин, туку заради тоа што и е добар правник. Благодарам. 

Трајко Вељаноски: Благодарам. 

Господинот Сарач Ердоган има контра реплика, повелете.

Ердоган Сарач: За разлика од вас господине Димовски јас мојот авторитет сум го изградил со моите настапи, не преку мојата партија, јас сум авторитет на партијата и затоа вие можете така да се однесувате. Јас не можам заради нечиј ќеф да кажам дека чини, кога не чини, кога има подобри од него и тоа се гледа јасно. Меѓутоа исто така не можам да ве разберам, вие сакате да речете дека вие  Македонците сте луѓе од прв ред, Албанците од втор ред, а ние од трет ред. Па како беше и во минатот кого сакате вие ќе избирате. Така ли е тоа? Е па тогаш ќе ве молам затоа јас најискрено, најотворено, вие не го познавате, вие извлековте многу работи за Сали Мурати, а нема врска, никогаш не сте се поздравиле со Сали Мурати. И затоа верувајте автентично за изборни податоци. Јас можам и после ова да се видам и да му честитам ако треба, меѓутоа се знае дека во Македонија има подобри правници од него, меѓутоа од кои причини кажав зошто и ќе гласам за. 

Трајко Вељаноски: Благодарам. 

Господинот Амди Бајрам има реплика, повелете.

Амди Бајрам: Почитуван господин Сарач, јас ќе излезам да реплицирам и малку да укажам некои работи. Ние во Република Македонија благодарение на Република Македонија што сите етнички заедници сме во преамбулата на Уставот на Република Македонија и имаме право да учествуваме секаде и благодарение на слухот на оваа Влада, на оваа власт, на оваа коалиција што некого предлага и што може од една етничка заедница, јас можам да го поздравам тоа како Ром, нема што да завидам, туку можам да поздравам, дека еден од турската заедница има во овој предлог помеѓу овие тројца кандидати. Нема што тука, се гордеам со тоа, се гордеам што сум во Македонија, што живеам во Македонија, што оваа држава ми дава право на мојот народ, на мене јас да бидам пратеник, а можеби и некој Ром ќе се кандидира и за претседател на држава, па еве сега имаме турчин за кандидат. Ова е за поздравување. И јас имам тука Ром исто, но кога би дошло, еве јас ако сум на власт и од опозиција, еве и Самка ако би предложил јас ќе го подржам за една ваква работа  кога се работи за еден Ром. Без разлика и вие дадовте подршка дека ќе гласате, јас мислам дека не треба така, еве сега има од етничката заедница од Турците, па ќе има од   Ромите, па ќе има од Бошнаците, па ќе има сите по малку, ќе покажеме дека Македонија е демократска држава. И со тоа јас се заблагодарувам на целиот Парламент, сите, без разлика дали сме опозиција, за сите три кандидати, значи гледајте ќе има Турчин, ќе има Ром, ќе има Македонец, ќе има Албанец, ќе има од сите етнички заедници, ќе дојде редот за сите, без разлика дали сме опозиција или не, полека полека гледате не следат, еве го мај доаѓа, што потпишавме, што направивме. Јас да ве поздравам сите мислам дека треба сите без разлика помина тоа што сите зборевте, ајде во понеделник заеднички да ги изгласаме сите тројца. Благодарам. 

Трајко Вељаноски: Благодарам. 

Ќе продолжиме и со репликантите и ако им потреба и после 18,00 часот две, три минути да завршиме и тука ќе ја прекинеме седницата.

Господиниот Хасипи Кенан има реплика, повелете.

Кенан Хасипи: Благодарам претседателе.

Господине Сарач, јас ќе почнам она од Цезар, зарем и ти брат Бруте. После оној настап што го имаше на Комисијата за политички систем и односи меѓу заедниците, кога сам ги истакна дека во овој период со статус на државни службеници се стекнале 351 Турчин. Орцев си зеде за слобода да ги нарече ќорави и сакати. Јас во една прилика реков дека бавењето со политика е маратон и искрено посакувам овој Парламент да функционира 4 години за да целосно се доискажеш бидејќи со секој твој настап губиш огромен дел од гласачкото тело кое и онака ти е мало. Искрено очекував дека по ова прашање нема да излезеш од говорница, а знаеш зошто господине Сарач, никогаш од тебе не сум чул афимативен говор. Целата твоја кариера се сведува само на критика и напаѓање. Ништо конкретно не си направил. Само збориш. До 2002 година од страна на политичката партија на Турците на Македонија под иницијатива со политичко делување јавно кажувам, беа вработени само четворица, двајца на патарина и двајца на царина и знаете кога господа, кога ја подржавме кандидатурата на Борис Трајковски за претседател на државата. Спрема тоа господине Сарач, вака да се плука на Сали Мурати, после да се каже дека ќе гласате исклучиво само заради тоа што е Турчин, не ви доликува. Бидејќи не знам како го објаснувате неговиот нагол успех во кариерата, тој седум години се занимава со адвокатура. Дипломирал на правен факултет во Белград во максимално добро време. Човекот пет пати бил генерален секретар на Сојузот на турските невладини организации, јавно признавате дека не е члне на Демократкста партија на Турците во Македонија, меѓутоа ние секогаш ќе подржиме кандидати во кои што веруваме и во чии квалитети веруваме и уште нешто господине Сарач,  јас цело ова време разговарав со еден бивш судија на апелационен суд, со еден актуелен заменик јавен обинител со еден друг актуелен заменик јавен обвинител, со уште еден судија и тие не го прифатија ова место. Јас барам решение, а вие цело време спиевте. 

Трајко Вељаноски: Господинот Сарач Ердоган има контра реплика, повелете.

Ердоган Сарач: Почитувани колеги, навистина ми е срам, меѓутоа ова е уште еден поданички настап. Значи, чист поданечки настап било за време кога беше  ортак со СДСМ, сега исто така со ВМРО. Јас еве отворено пред јавноста во Македонија стојам на располагање во која телевизија сакаш, да се натпреваруваме и да видиш Турците кому ќе му ја дадат довербата. А колку сум јас мал покажа на изборите и во Врапчиште и затоа престани да бидеш нарцисоиден. Ти освен поданички говор за Турција ништо не си направил. За лична кариера и личен корист, да, меѓутоа надвор од тоа ништо. И затоа навистина испод чест ми е да го спуштам  нивото на разговор.

Трајко Вељаноски: Зеќири Изет има реплика, повелете.

Изет Зеќири: Почитуван претседател, почитувани пратеници, јас ќе дадам подршка и ќе гласам за Сали Мурати да биде член на Уставниот суд иако има многу дилем и држат и проценките и забелешките на колегите и на колегата Сарач, но сепак мислам дека кандидатот Сали Мурати во Уставниот суд како една од главните надлежности ќе му биде придонесување во воспоставување на усогласување на законите со Уставот и  потоа ќе одлучува за заштита на правата и слободите на граѓанинот и во однос на слободата, совеста и јавното изнесување на сопственото мислење, политичкото делување, како и ќе работи во склучување на дискриминација на граѓаните врз основа на полот, расата, верската, националната, социјалната, политичката припадност.

Сигурно дека кандидатот ќе има многу должности, многу работа заедно со другите колеги ќе одлучува за судир на интереси меѓу носителите на законодавната, извршната и судската власт, ќе одлучува и за многу други прашања за надлежности меѓу оргните на Република Македонија и единиците на локалната самоуправа и што е  побитно ќе одлучува за одговорноста на претседателот на Република Македонија по службена должност ги утврдува условите за прекин на функцијата претседател на државата што е уставна надлежност на уставниот суд. Ќе одлучува и за многу други прашања од програмите, статутите, политичките партии и граѓанските здруженија и ќе одлучува за многу други прашања кои што се утврдени со Устав. Не случајно ги спомнав сите овие надлежности кои што се толку битни, кои што се се толку релевантни за оваа највисока институција каде што одлуките на овој орган се финални и извршни. Сигурно дека овој пратенички состав ќе ги анализира сегашните одговорности, надлежности и бараните надлежности и компетенции за да се изврши оваа функција со компетентност и во согласност со сите нормативни акти во Република Македонија. Јас ќе дадам подршка со една единствена намера, да биде кандидат кој што ќе придонесува во Уставниот суд. 

Трајко Вељаноски:  Господинот Сарач Ердоган има контра реплика, повелете.

Ердоган Сарач: Благодарам почитуван колега Изети за подршката и навистина јас со нетрпение го очекувам  понеделник да видам како ќе гласаат и дали овој човек ќе остане принципиелен доколку ДУИ не гласа за кандидатот дали ќе се откаже од коалицијата затоа што не обезбедил мнозинство. Тоа навистина со нетрпение чекам, затоа што тогаш кога беше во СДСМ за крупни настани за Турците да се откаже од коалицијата, меѓутоа  за лични интереси не се откажаа. Јас се надевам дека во понеделник ќе биде едно добро огледало како ќе се однесува понатаму.  Благодарам. 

Трајко Вељаноски: Господинот Спасовски Оливер има процедурално, повелете.

Само да констатирам ве молам.

Бидејќи е исцрпена листата на пријавени за збор констатирам дека претресот по предлогот е завршен.

Согласно член 165 од Деловникот по овој предлог ќе гласаме во понеделник во 11,00 часот како и за другите предлози. 

Процедурално господинот Спасовски Оливер, повелете.

Оливер Спасовски: Благодарам.

Господине претседател токму и заради последната  констатација и за констатациите што ги искажавте иако имате право според Деловникот навистина ми е чудно толку брзање за избор на уставните судии, а да не можете да си соберете 62 пратеника и толку колку што ви е потребно за обезбедување на Бадентеровото мнозинство. Тоа укажува на еден факт. Изгледа дека новиот бран на ВМРО-ДПМНЕ некој тука од пратениците не го почитуваат и не сакаат да го внесат тој нов бран со кадри од комунизмот, верувам дека понатаму ќе си обезбедувате кворум и брзањето кое што беше толку на Комисијата за избори и именување да се изгласаат кандидати, а притоа да не се дадат претходно предлози да се анализираат, падна во вода, сето тоа е џабе, меѓутоа, веројатно бранот ќе го терате некаде на некое друго место, а оние кои не го почитуваат овде веројатно ќе ги дисциплинирате. Благодарам. 

Трајко Вељаноски: Благодарам. 

Ве молам колеги, процедурално побара колегата Спасовски Оливер да му дадеме објаснение согласно Деловникот.

За судиите на Уставен суд кои што се гласаат и кои што ќе бидат избрани даваат свечена заклетва овде пред Собранието и господине Спасовски Оливер јас така одлучив дека треба во еден ден да се гласаат за да не дојде во ситуација во кој што вчера гласаме еден избираме, па дава свечена заклетва, па после друг гласаме, избираме, па дава свечена заклетва, него тоа како што сме го правеле и порано сите судии одеднаш, тие што ќе бидат избрани да дадат свечена заклетва. Мислам дека така е коректно за функционирањето на Собранието и за тие што се предлози за кандидати. Јас така оценив, па вие не знам што сте мислеле, јас што мислам. 

Тука ја прекинувам седницата, продолжуваме утре во 11,00 часот со истава оваа седница. Благодарам. 

(Седницата прекина со работа во 18,10 часот)
PAGE  
29-1/48.-


